
Dragi naši,
Zadovoljstvo mi je uvesti vas u deveto izdanje Biltena 
Udruženja Srce za djecu oboljelu od raka. I ovog 15. feb-
ruara potrudili smo se da sadržaj bude informativan, edu-
kativan, ali i ohrabrujući za svu našu djecu, roditelje, dona-
tore i prijatelje.

Istinski sam sretan i predstavlja mi veliko zadovoljstvo 
istaknuti da je Roditeljska kuća u Sarajevu i u protekloj 
2019. godini ispratila mnogo, mnogo mališana njihovim 
kućama nakon uspješno završenog bolničkog liječenja, ali 
i ponosan da vam mogu najaviti skoru izgradnju još jedne 
Roditeljske kuće, ovaj put u Tuzli. Vrijedno smo radili na 
projektu roditeljske kuće u Tuzli i nadamo se da ćemo već 
u sljedećem biltenu pisati o njenom otvorenju.

U godini iza nas, mnogo je uspješno realizovanih pro-
jekata i aktivnosti. Uspješno smo organizovali i upriličili 
Donatorsko veče sa našim velikim prijateljima iz Rotary 
Club Sarajevo International Delta i filantropom, Renatom 
Savić, koji su se zajednički pobrinuli da obezbijedimo 
sredstva za jedan savremeni mobilni ultrazvučni aparat 
za Hematoonkološko odjeljenje Pedijatrijske klinike Jezero 
KCUS.

Također, zadovoljstvo mi je spomenuti da smo pokrenuli 
projekat Mobilnog tima, te da su nam u tome uveliko po-
mogli naši dragi prijatelji iz Lions Cluba koji su osigurali 
velika sredstva za nabavku kombija, ključnog za realizaciju 
ovog projekta.

Projekat Moja kosa tvoja kosa nastavio je svoju humanu 
misiju u usrećivanju najhrabrijih djevojčica koje se bore 
sa gubitkom kose. Na sada već tradicionalnoj sarajevskoj 
javnoj akciji šišanja i doniranja kose oborili smo rekord i 
nevjerovano uživali, a poseban pečat samoj akciji dala je 
ambasadorica projekta i Udruženja Amra Džeko, prijatelji-
ca i neiscrpna inspiracija i motivacija našim malim i velikim 
donatorima kose.

Ispratili smo i 12. po redu rehailitacioni kamp „Vlašić 
2019“. U narednom periodu svakako jedan od fokusa 
našeg rada će biti rehabilitacija, jer smatramo da je od 
izuzetne važnosti za djecu u procesu nakon završetka 
liječenja. Potrebno je raditi na kvalitetnoj i cjelovitoj re-
habilitaciji, nikakva polovična i kratkotrajna rješenja nisu 
prihvatljiva.

Iza nas je i jedna velika, emotivna kampanja Zlatni sep-
tembar kroz koju smo podizali svijest o dječijem raku, 
putujući kroz razne gradove u Bosni i Hercegovini. Mnogo 
smo govorili o potrebama djece nakon izlaska iz bolnice, 
o njihovim potrebama nakon izlječenja, a posebno smo se 
osvrnuli na kontinuirane potrebe roditelja i porodica koje 
su izgubile svoju djecu tokom ove teške bitke.

Volio bih da mogu sve spomenuti u mojoj uvodnoj riječi, ali 
prostora je malo, a i vremena. Pazimo da vrijeme pamet-
no i dobro utrošimo, da u svakom trenutku bar jedno di-
jete osjeti i dobije podršku i sve ono što mu treba tokom 
najteže i najveće borbe njegovog života.

Stoga vas pozivam da, sa neumanjenim žarom, nastavite 
listati strane ovog Biltena i sami otkrijete šta smo to sve 
radili u prošloj godini, koliko se plemenitih ljudi uključilo u 
pružanje podrške našim hrabrim herojima i kakve smo sve 
divne priče ispisali u proteklih 365 dana.

Ostanite mi zdravi, sretni i nasmijani, jer samo tako 
možemo ispuniti svoje živote, ali i živote drugih ljudi, onih 
kojima smo potrebni.

Srdačno vaš,

Čovječanstvo duguje djetetu 
sve najbolje što može dati
– Deklaracija o pravima djeteta

Naša zemlja je puna dobrih ljudi

Često se suzdržavam od suza, kada sam sa dječicom u 
roditeljskoj kući i sretna sam što im mogu reći: „Hej, 
niste sami i nikada nećete biti!“

Piše: Jasmin Ligata

Udruženje Srce za djecu oboljelu od raka od osnivanja 
ima podršku dobrih ljudi. Zapravo, ne samo dobrih ljudi, 
već najboljih, koji svojom dobrotom, osmijesima, lijepom 
riječju, čine našu djecu sretnijima. A našoj djeci, smještenoj 
u Roditeljskoj kući, nekada je dovoljno samo to - lijepa 
riječ, osmijeh i saznanje da nisu sama. Zapravo, potrebno 
je to više njihovim roditeljima, koji moraju biti jaki za svoju 
djecu, a snagu im dajemo svakodnevno.

Prije više od dvije godine, u Roditeljsku kuću došla nam je 
posebna gošća. Nasmijana, puna empatije, puna pozitivne 

energije, puna ljubavi za nas, puna želje da pomogne. 
Njena želja je bila donirati kosu i pozvati sve druge, koji su 
u mogućnosti, da se priključe našem projektu Moja kosa, 
tvoja kosa.

Rasplakala nas je svime što je izgovorila, doniranje kose 
smo organizovali u Roditeljskoj kući i, nekako spontano, 
počeli sa snimanjem na društvenim mrežama. Njeno ime 
je Amra Džeko, jedna od naših najdražih gošći koja je ika-
da kročila preko praga Roditeljske kuće.

 

Uzajamna ljubav
Kako nju djeca samo vole, kako nju djeca samo slušaju, a 
tek kako ona voli našu djecu i tek kako ona sluša njih. Bila 
je to ljubav na prvi pogled i na drugi i na treći, a efekat 
prenosa uživo Amrine želje da donira kosu, osjetimo i da-
nas. Na stotine donacija, na stotine upita i na desetine i 
desetine osmijeha.

AmrA Džeko, AmbAsADoricA UDrUžeNJA
srce zA DJecU oboLJeLU oD rAkA

“Sve je počelo nekako spontano, 
a najljepše i najiskrenije stvari se 
dešavaju upravo tako - spontano. 
Imala sam jaku želju da doniram 
svoju kosu, jer sam pratila sve 
projekte koje Udruženje Srce za 
djecu radi i koliko su iskreni u sve-
mu što čine za djecu. Svoju kosu 
nikad nisam farbala, zaista sam je 
njegovala i onda sam, zajedno sa 
suprugom Edinom, koji je već ra-
nije posjećivao Roditeljsku kuću 
i prenio mi svoje utiske, došla 
na ideju da doniram kosu. Jedan 
dan sam razgovarala sa svojom 
prijateljicom Majom Talović, koja 
također volontira u Roditeljskoj 
kući i koja mi je, dok me češljala, 
govorila kako imam divnu kosu i 
kako bi bilo lijepo da je doniram. 
To me je natjeralo na razmišljanje, 
onda je zajednički prijatelj, Jas-
min Ligata, organizovao dolazak 
u Roditeljsku kuću i sve ostalo 
je, slobodno mogu reći, historija. 
Toliko sam sretna što sam imala 
priliku donirati kosu i što sam up-
oznala ljude poput Fikreta, Atife, 
Jasne, Nermine, Fude, Nejre... i 
svih ostalih, koji su dio ovog ve-
likog projekta. Upoznala sam to-
liko divnih ljudi, toliko divne djece 
i svi su mi na neki način prirasli 
srcu”, kaže nam Amra.

Otkriva nam i ko je na nju ostavio 
poseban dojam.

“Ajna! Definitivno Ajna. Mala 
princeza, koja je uprkos prob-
lemima koje je imala kada smo se 
upoznali, imala dovoljno ljubavi 
za sve. Umjesto da mi njoj da-
jemo snagu, ona je sve nas činila 
jačima i boljima. Njen osmijeh je toliko iskren i odmah me 
je osvojio, na prvu. S njom sam nekako postala najprisnija 
i većinu njenog liječenja sam prolazila zajedno sa njom i 
njenim roditeljima, kojima je jako teško. Naravno, svako 
dijete i svaka porodica je posebna na svoj način i ne volim 
nikoga odvajati, jer je svima njima potrebna nesebična i 
bezuvjetna ljubav i naša podrška. Saznanje da nisu sami 
i vjera u dobre ljude, a dobrih ljudi zaista ima, u što sam 
se uvjerila kroz ovaj projekat. Kada mi je ponuđeno da 
budem ambasadorica Udruženja, zaista nisam ni slutila 
koliko ćemo zajedno napraviti dobrih stvari. Sad, iz ove 
perspektive, slobodno mogu reći da mi je to bila najbolja 
životna odluka, a da se nisam ni sekunde dvoumila oko 
nje”, priznaje nam naša ambasadorica.

Amra svaki dolazak u Sarajevo iz Rima iskoristi za posjetu 
Roditeljskoj kući.

 Ponosna na dobre ljude
“Svaki dolazak iskoristim da se što više informišem i 
povežem sa djecom u Roditeljskoj kući. Nikad mi nije 
bila namjera biti ambasadorica samo na papiru, želim 
da budem istinski vjetar u leđa roditeljima i njihovoj 
djeci. Naravno, razgovaramo o mnogim projektima, za-
jedno odlučujemo o svemu, a vrijeme koje provedem sa 
roditeljima i njihovom djecom, za mene je neprocjenjivo. 
Roditeljima moramo dati do znanja da nisu sami, da ih ra-
zumijemo, da oni shvate da u svojoj borbi imaju nekoga na 
koga će se osloniti, da smo tu uz njih. Uradit ćemo sve u 
našim mogućnostima da se njihov glas što dalje čuje, da 
skupimo što više dobrih ljudi, koji će, uz doktore, pomoći 
da se svi zajedno izborimo protiv bolesti”, kaže Amra.

Ona je 2018. bila domaćica projekta Moja kosa, tvoja kosa 
u Sarajevo City Centru, baš kao i godinu poslije na istom 

mjestu. Ovaj projekat je jedan od najhumanijih projekata 
u BiH i šire, a 2019. samo u Sarajevu uspjeli smo dobiti 
ukupno 461 donaciju kose. Šišale su se djevojčice, djevo-
jke, žene, ali i muškarci, a sve sa jednim ciljem: vraćanje 
osmijeha na lica oboljelih djevojčica. 

“Taj projekat je čudo. Međutim, moram istaknuti kako kroz 
cijelu godinu pozivamo ljude da učestvuju u ovom projek-
tu, a znam da je u svim gradovima organizovana barem 
jedna slična akcija i da ljudi, samoinicijativno, bez organ-
izovanja akcije, donose svoju kosu. Događaj u sarajevs-
kom SCC-u je planiran sa puno ljubavi, truda i rada, i to 
se na kraju i vidjelo na rezulatatima i sentimentu učesnika. 
Istina, i ja sama dobijam veliki broj upita iz inostranstva 
kako se može donirati kosa, ali to nije jedini projekat kojeg 
radi Udruženje Srce za djecu. Ima mnogo sličnih projekata, 
počev od izgradnje Roditeljske kuće u Tuzli, zatim spon-
zorisanja apartmana na godišnjem nivou i mnogih drugih. 
Evo, sada kada sama sebi počnem 
nabrajati čime se sve bave dobri 
ljudi iz Udruženja, ponosna sam što 
sam dio te priče, ali zaista. Osjećaj 
je poseban, jer zaista je velika čast 
i privilegija učestvovati u ovakvim 
projektima. Koliko god se činilo da ja 
pomažem njima, vjerujte mi, osjećaj 
je uzajaman, jer oni pomažu i meni. 
Jako je bitno da čvrsto stojimo na 
zemlji, kako bismo cijenili ono što 
imamo, a to je najbitnije od svega 
– zdravlje, i da kroz svoje primjere 
učimo djecu da krenu stopama do-
brote i da gradimo bolji svijet za sve 
nas”, kaže Amra.

U svakom razgovoru sa Amrom 
saznamo nešto novo, a ona nam 
svojim ponašanjem potvrđuje koliko 
se nesebično daje. I ne, nije floskula 
kada ovo napišemo, ali Amru zaista 

doživljavamo kao člana porodice, a svako njeno najavljeno 
pojavljivanje u Roditeljskoj kući, očekuje se danima i sa 
nestrpljenjem.

Ona više nije naša gošća, ona je dio našeg tima, naše po-
rodice, ona je naša ljubav...

 

danijeva posjeta
“Rijetko ostajem bez teksta, a vaše riječi me često os-
tave bez da izgovorim ijednu riječ. Oči su ogledalo duše, 
a u mojim očima ima dovoljno ljubavi za sve. Često se 
suzdržavam od suza, kada sam sa dječicom u Roditeljskoj 
kući i sretna sam što im mogu reći: Hej, niste sami i ni-
kada nećete biti. Zajedno možemo i hoćemo mnogo više 
za našu djecu, za bolji i ljepši svijet i zdraviju budućnost. Vi 
ste mali heroji i vaša borba svima nama treba biti primjer 
da znamo šta je najvažnije u životu. Nije to novac, nije to 
ništa materijalno, već samo zdravlje”, kaže ona. 

Roditeljsku kuću u Sarajevu, osim Edina i Amre Džeko, 
posjetio je još jedan član ove porodice, mali Dani.

“I svoju djecu već sada želim uključiti. Želim ih od malih 
nogu učiti da budu svjesni. Najveća uloga nas roditelja 
jeste da učimo našu djecu da budu dobri ljudi. Djeca uče 
od nas starijih, uče se empatiji, suosjećanju, uče da šire 
ljubav i dobrotu. Osjećam potrebu i moranje da se bavim 
ovim stvarima, a radim to čistog srca. Voljela bih da se 
nastavi ova priča i da je prepozna što više ljudi, kako kroz 
projekat Moja kosa, tvoja kosa, tako i sponzorisanjem 
apartmana u Roditeljskoj kući. Želja nam je potaknuti ljude 
da čine dobra djela, a naša zemlja je puna dobrih ljudi, ali 
nažalost i bolesne djece, kojima smo potrebni”, kaže Amra 
Džeko.

A mi smo iskreno ponosni na ambasadoricu našeg 
Udruženja koja daje podršku našim hrabrim drugarima.



7

Dobrota je brend
U našoj vlasuljarskoj radionici rade mladi ljudi koji su 
preživjeli rak i znaju što znači gubitak kose, a perike 
koje izdrađujemo dajemo, potpuno besplatno, na 
korištenje djeci do 18 godina

Projekat Moja kosa tvoja kosa jedan je od najhumanijih 
projekata u BiH i šire. Udruženje Srce za djecu oboljelu od 
raka, u sklopu ovog projekta, i protekle godine organiziralo 
je akciju šišanja i doniranja kose u Sarajevo City Centru, 
za izradu perika za djecu oboljelu od raka i autoimunih 
bolesti. Ponovo smo nadmašili očekivanja i okupili ukupno 
461 donatora.

Šišale su se djevojčice, djevojke, žene i muškarci, svi sa is-
tim ciljem, vratiti osmijehe na lica oboljelih djevojčica. Am-
basadorica Udruženja, Amra Džeko, je svojim primjerom, 
donacijom svoje kose, potakla druge.

Najviše djevojčica
Pored cjelodnevnog druženja, imali smo štand i na platou 
ispred SCC-a, na kojem su građani, koji nisu mogli donirati 
kosu, za pet KM mogli kupiti crveni balon u obliku srca i na 
taj način podržati projekat Moja kosa tvoja kosa. Akciju su 
podržali i Grad Sarajevo i gradonačelnik Abdulah Skaka, 
koji je rekao da su ovo jako lijepe i humane priče koje treba 
podržati, te da ovakve akcije motivišu i djecu i sve nas.

Kosa nam stiže iz svih krajeva svijeta. Ovo je izuzet-
no važan projekat koji je jako puno donio našoj dječici, 
djevojčicama koje se suočavaju sa gubitkom kose. Nismo 
očekivali da će biti ovakvi rezultati, ali smo sretni jer vidi-
mo osmijehe na licima i djece i roditelja, rodbine, prijatelja. 
Njima ovaj projekat puno znači.

Od početka projekta 2017. prikupili smo više od 4.000 
donacija kose i u našoj radionici izradili 38 perika. Ponosni 
smo na činjenicu da 80 posto donatora čine djevojčice u 
dobi do 12 godina. U našoj vlasuljarskoj radionici rade 
mladi ljudi koji su preživjeli rak i znaju što znači gubitak 

moJA kosA TVoJA kosA

kose, a perike koje izdrađujemo dajemo, potpuno besplat-
no, na korištenje djeci do 18 godina koja su privremeno ili 
trajno pretrpjela gubitak kose.

Iskreno se zahvaljujemo svim donatorima, velikim i malim, 
starim i mladim, djevojčicama, ženama, dječacima i 
muškarcima, na svakom doniranom centimetru kose. Hvala 
Salonu lijepih frizura Ogledalce, Studiju M Exclusive, Four 
Happyju, KS-u, Frizerskom salonu Dino, Alen`s Berbersho-
pu, Jasminki Jelah, Armani Centru Žepče, Frizerskom salonu 
Aida, Kenu, EN Studiju, Ruždiji Džidžoviću Gigiju, Head-
lineu, Azzuru, Morgan Studiju, Frizerskom salonu Fashion, 
te Sanji Trešnjo iz Konjica i Editi Handžić iz Slovenije, frizer-
ima i frizerskim salonima koji su sa nama bili i u ovoj trećoj, 
sada već tradicionalnoj, akciji šišanja i doniranja kose. 

aplauzi hrabrim pobjednicima
Hvala i Gradu Sarajevo, Sarajevo City Centru, Triptihu, 
New Eventu, Studiju 140 by Aida Redžepagić, Photo zoni, 
Frizerlandu, CM Cosmetic marketu, Swissôtelu Sarajevo, 
Fly Bosnia i Cafe&Restaurantu Metropolis, prijateljima koji 
su podržali projekat Moja kosa tvoja kosa. Zahvaljujemo 
se Aldenu Mekiću, Nejri Musić, Adni Mahić i Fatmiru Sule-
jmaniju na predivnoj muzičkoj podršci.

Posebne zahvale idu svim našim volonterima i vrijednim 
MladiCama, te Emeli Burdžović, Dalili Omerović i Jasminu 
Ligati, neumornim voditeljima širokog osmijeha koji su an-
imirali ljude da nam se pridruže.

I kao šlag na kraju, izuzetno smo ponosni na našu am-
basadoricu projekta, Amru Džeko, koja je, punog srca i 
prepuna dojmova, podržala cjelodnevnu akciju šišanja i 
družila se sa donatorima kose.

Najveći i najglasniji aplauz, međutim, ide našim hrabrim 
mališanima koji su završili liječenje i pridružili nam se 
tokom akcije u i ispred Sarajevo City Centra. 

Kladuša, Kakanj, žepče, mali gradovi, 
velika srca!
Pored Sarajeva, u kojem već treću godinu tradicionalno i 
domaćinski organizujemo šišanje i doniranje kose, 2019. 
su neki mali bosanskohercegovački gradovi pokazali svoje 
veliko humano srce. Tako je Kakanj, uz svesrdnu pomoć 
i organizaciju Naše škole sporta, prikupio 63 donacije 
kose. Velika Kladuša je, u organizaciji Udruženja Sutra je 
novi dan i podršku Dječijeg odjela Doma zdravlja Velika 
Kladuša, Udruženja Svjetlija budućnost i Demokratske or-
ganizacije mladih, prikupila 95 donacija kose.

Žepče je nadmašilo mnogo veće gradove i okupilo nevjerovatnih 139 
donatora. Najveće zasluge za fantastičnu organizaciju pripadaju našoj 
MladiCi Veroniki Šumić, Katoličkom školskom centru Don Bosco Žepče i 
menadžmentu škole. Veliko hvala divni ljudi, vi ste naš ponos!

Takođe, posebnu zahvalnost dugujemo i Kiseljačanki, Jeleni Vrcić, vlas-
nici salona New Style u tržnom centru Pacific, koja neumorno prikuplja 
i donosi kako doniranu kosu, tako i poklone, namirnice i potrepštine za 
hrabre stanare Roditeljske kuće u Sarajevu.

EZ Group i Ella šamponi za projekat Moju kosa 
tvoju kosa
- Iskreno smo zahvalni na svesrdnoj podršci svih dobrih ljudi i kompanija 
koji pomažu našim malim herojima. Mnogo nam znači kada znamo da 
kompanije ulažu u društveno-odgovorno poslovanje i da se naša dječica 
imaju na koga osloniti. Ovom prilikom posebno bih se želio zahvaliti EZ 
Group Busovača i brendu Ella na ovakvoj vrsti promocije i podršci od 
5.000 KM projektu Moja kosa tvoja kosa, kaže direktor Udruženja Srce za 
djecu oboljelu od raka Fikret Kubat. 

BH Telecom Milion razloga za ...
- Projekat Moja kosa tvoja kosa proglašen je jednim od najhumanijih pro-
jekata 2018. godine. Za cilj ima psihosocijalnu podršku djeci sa privre-
menim ili trajnim gubitkom kose. U sklopu projekta izrađujemo perike za 
naše hrabre, male borce i u 2019. ulazimo uz podršku BH Telecoma od 
4.000 KM. Milion razloga za osmijeh, svaki dan, kaže koordinatorica pro-
jekta, Nermina Ćuzović.



Brojke
Prošle godine izradili smo i uručili 22 perike. U okviru pro-
jekta Moja kosa tvoja kosa do sada je svoju kosu donira-
lo 4.365 ljudi iz svih krajeva BiH i svijeta. Najudaljenija 
lokacija sa koje nam je stigla kosa je Aljaska.

Najmlađa donatorica imala je u trenutku doniranja dvije 
godine i devet mjeseci, a najstarija 81 godinu.

Najduža donirana kosa imala je više od 60 centimetara.

adinina priča
Na samom koncu 2019. novom perikom obradovali smo 
Adinu Kavgić (14) iz Srebrenika. Ona je do četvrtog raz-
reda osnovne škole svoju alopeciju, autoimuno oboljenje 
koje uzrokuje potpuni gubitak kose, skrivala maramama, a 
potom je počela nositi perike. Zbog njihove loše i za djecu 
neadekvatne izrade, nisu bile dobro rješenje, a Adini su 
neugodni pogledi sugrađana predstavljali veliki teret.

- U vrijeme dok sam nosila maramu znalo mi se desiti 
da je zaboravim staviti i da u takvom izdanju odem do 
prodavnice ili škole. Jednom mi je učiteljica ukazala na 
to da sam zaboravila maramu i vratila me kući da bih je 
stavila. Tada sam se izuzetno neugodno osjećala, prisje-
tila se Adina.

Totalni preokret u Adininom životu nastao je krajem 2019. 
kada je od Udruženja na korištenje dobila periku izrađenu 
od prirodne kose po njenim mjerama i željama.

Perika je nastala iz probranih, pažljivo biranih vlasi donirane 
kose. Za njenu izradu naš vlasuljar, Fuad Halilović, utrošio 
je između 10 i 12 donacija kose prikupljenih u akciji Moja 
kosa, tvoja kosa, specifične dužine i boje, te dvije sedmice 
ručnog rada. donacija specifične dužine i boje, te dvije 
sedmice ručnog rada.

- Zaista nema riječi kojima bih se zahvalila Udruženju Srce 
za djecu oboljelu od raka. Nakon što sam dobila periku, 
odmah sam s ocem krenula u shopping centar u Tuzli, jer 
sam željela da je svi vide. Sada se mnogo ljepše osjećam, 
a moje samopouzdanje je u znatnoj mjeri vraćeno. S ovom 
perikom mogu praviti razne frizure i njeno održavanje 
nije komplikovano. Redovno je češljam..., priča Adina uz 
širok osmijeh na njenom prelijepom licu. 

citostatici oštećuju i zdrava tkiva
da bi pacijent - vaše dijete - lakše podnijelo liječenje, 
potrebno je pridržavati se svih usmenih i pismenih 
uputstava koja možete dobiti od ljekara i medicinskih 
sestara odjeljenja. Sve eventualne pojave koje prim-
jetite u toku ili nakon hemoterapije obavezno saopštite 
ljekarima ili medicinskim sestrama. Za sve što Vam ne 
bude jasno, slobodno pitajte!

Piše: senka Dervišević, dipl.medicinska sestra

U sklopu liječenja djeteta sa malignom bolešću, predviđena 
je i hemoterapija, tj. upotreba hemijskih sredstava koja 
uništavaju zloćudne stanice. Njihov cilj je uništenje bole-
sno promijenjenih ćelija i sprečavanje njihovog rasta i 
širenja. Ti se lijekovi često nazivaju citostatici, citotoksični, 
antitumorski ili antineoplastični lijekovi.

Hemoterapija se provodi nakon utvrđenog stepena 
proširenosti bolesti, a prema određenim hemoterapijskim 
protokolima koje preporučuje Onkološki konzilij Klinike za 
dječije bolesti UKC Tuzla, kojeg čine ljekari s dugogodišnjim 
iskustvom u liječenju malignih bolesti.

Kako hemoterapija djeluje?
Tumor nastaje kada organizam izgubi kontrolu pa se stan-
ice nastavljaju nezadrživo dijeliti i stvarati nove stanice. 
Citostatici uništavaju zloćudne stanice, kočeći njihov rast 
i diobu. Ti lijekovi ne djeluju selektivno, dakle, isključivo 
na zloćudne stanice, nego mogu oštetiti i zdrave stanice 
u tijelu. 

Normalne stanice u tijelu rastu, dijele se i umiru pod kon-
trolom, naročito one koje se brzo dijele: krvne stanice, 
sluznice probavnoga trakta, spolne stanice i folikul kose. 
Upravo oštećenje zdravih stanica uzrokuje popratne 
neželjene pojave hemoterapije. Oštećene stanice obično 
se obnavljaju nakon prestanka hemoterapije. 

Budući da citostatici, na različite načine, zaustavljaju 
stanični ciklus, radi boljeg antitumorskog učinka često se 
istovremeno daju dvije ili više vrsta lijekova. To se naziva 
polihemoterapija.

Zavisno o vrsti i uznapredovanju zloćudne bolesti, 
hemoterapija može imati različite ciljeve:

• izliječiti zloćudnu bolest: neke su vrste malignih bolesti 
izlječive (npr. Hodgkinova bolest, akutna limfatična i 
mijeloična leukemija), a smatra se da je izlječenje postig-
nuto kada bolesnik nema prisutnih zloćudnih stanica

• kontrolisati tok bolesti - to se postiže usporavanjem ras-
ta tumora i uništavanjem stanica koje se mogu proširiti u 
druge dijelove tijela iz prvobitnog tumora

• ublažiti simptome bolesti i produžiti preživljavanje u 
bolesnika s uznapredovalom zloćudnom bolešću.

Nuspojave hemoterapije
Idealni antitumorski lijekovi, koji bi uništili samo tumorske 
stanice bez štetnog djelovanja na normalna tkiva, za sada 
ne postoje. Citostatici oštećuju i zdrava tkiva, naročito ona 
čije se stanice brzo dijele (krvne stanice, stanice sluznica 
probavnog sistema), što često uzrokuje nuspojave.

Nuspojave se dijele na opšte ili zajedničke za većinu ci-
tostatika i specifične koje se pojavljuju samo uz primjenu 
nekih lijekova.

Opšte ili zajedničke nuspojave s obzirom na vrijeme javl-
janja mogu biti rane, odgođene i kasne.

Rane nuspojave se javljaju u toku ili neposredno nakon 
terapije, a to su: mučnina, povraćanje, povišena tjelesna 
temperatura, alergijske reakcije, razgradnja krvnih stanica 
(posljedice su slabokrvnost s umorom i opštom slabosti, 
sklonost infekcijama i krvarenju), povišena koncentracija 
urične kiseline koja uvjetuje oštećenje bubrega. Najčešće 
nuspojave vezane uz probavni sistem su: upala sluznice 
usne šupljine (stomatitis ili mukozitis) s ranicama u ustima, 

PrePorUke zA roDiTeLJe 
DJece koJA sU NA LiJečeNJU 
hemoTerAPiJom

upala sluznice jednjaka, želuca i crijeva, bolovi u stomaku, 
proljev ili zatvor.

Odgođene nuspojave se javljaju nekoliko dana do nekoliko 
sedmica nakon uzimanja lijeka, a posljedica su oštećenja 
zdravih stanica organizma. To je oštećenje koštane srži 
zbog kojeg se smanjuje broj krvnih stanica i posljedično 
povećava sklonost krvarenju, razvoju infekcija i anemi-
jama.

Nuspojave vezane uz probavni sistem uključuju upalu 
sluznice (mukozitis), ranice u ustima i na crijevima (afte), 
paralizu prolaska crijevnog sadržaja, proljev, bol u trbuhu. 
U slučaju pojave mukozitisa, neophodno je redovno 
sprovođenje higijene i toalete usne duplje po preporuci 
ljekara, u slučaju pada trombocita u krvnoj slici tokom 
sprovođenja oralne higijene neophodno je pranje zuba 
poslije svakog jela, s tim da strogo treba voditi računa da 
četkica mora biti mekana (izrađena od mekanih vlakana - 
da ne iritira i oštećuje sluznicu, jer može izazvati dodatno 
krvarenje), a ishrana mora biti tečno kašasta, mekana i tre-
ba strogo voditi računa da se djetetu ne daju korice hljeba, 
tj. kruta hrana koja, također, može ozlijediti usnu duplju i 
izazvati krvarenje.

Za liječenje infekcija usne duplje vrlo uspješno se primjen-
juje sljedeća otopina sastavljena od: 
• 0,9 % NaCl 450 ml
• Nistatin sol. 1 bočica
• Stomatidin sol. 20 ml
• Kašičica sode bikarbone

Gubitak kose (alopecija) je česta nuspojava hemoterapije, 
ali svi citostatici ne uzrokuju ispadanje kose. Ispadanje 
dlaka može se javiti na svim dijelovima tijela, uključujući 
vlasište, lice (obrve i trepavice), ruke i noge, pazušne 
jame i stidne regije, postepeno ili u pramenovima. Da bi 
lakše prebrodili ovu fazu liječenja, nedostatak kose se 
može prikriti korištenjem raznih marama, traka, kačketa, 
a također se mogu koristiti i perike izrađene od prirodne 
kose. Ove perike se mogu dobiti upravo preko Udruženja 
Srce za djecu oboljelu od raka, koji ih besplatno izrađuju. 
Treba znati i da kosa naraste nakon prestanka citostatske 
terapije, a kod pojedinih bolesnika počne rasti i za vrijeme 
liječenja.

Kasne nuspojave su potiskivanje imunološkog sistema, a 
uzrokovana je mutacija i neplodnost.

Ishrana za vrijeme hemoterapije
Za vrijeme hemoterapije vrlo je važna pravilna ishrana, koja 
podrazumijeva namirnice koje sadržavaju sve potrebne 
sastojke te dovoljno kalorija za održavanje tjelesne težine 
i obnavljanje tkiva koja citostatici mogu oštetiti. Zdravom 
ishranom unosi se dovoljno proteina, vitamina i minerala 
(meso, voće i povrće). 

Bolesnici koji se pravilno hrane, bolje se nose sa nuspo-
javama hemoterapije i otporniji su na infekcije. Također, 
zdrave stanice u tijelu se brže oporavljaju. 

Neke vrste hemoterapije uzrokuju tegobe probavnog 

trakta, poput mučnine, povraćanja, anoreksije, dijareje, 
groznice, stomatitisa, mukozitisa i averzije prema hrani.

Neki pacijenti mogu imati odbojnost prema hrani, uko-
liko konzumiraju određenu hranu za vrijeme mučnine i 
povraćanja izazvanih hemoterapijom. Pojedini već unap-
rijed limitiraju svoj odabir hrane kako bi spriječili gastro-
intestinalne tegobe. Neki lijekovi utiču na okusne pupoljke 
jezika, što rezultira promijenjenim i smanjenim osjećajem 
okusa.

U ishrani je strogo zabranjena konzervirana hrana 
(paštete, naresci i slično), suhomesnati proizvodi, a 
također, treba izbjegavati izrazito masnu i slatku, prženu i 
začinjenu hranu. Evo još nekoliko korisnih savjeta:

• Poželjno je jesti više manjih obroka, jesti polagano, do-
bro sažvakati hranu da bi se olakšala probava

• Izbjegavati toplu hranu zbog jačeg mirisa i okusa, slat-
ku, masnu i prženu hranu. Za vrijeme hemoterapije jesti 
lakšu, kašastu i tečnu hranu

• Ako je najizraženija jutarnja mučnina, pojesti suhu hranu 
prije ustajanja, na primjer žitarice, tost i slično 

• U prvoj sedmici, u toku terapije, izbjegavati lisnatu i 
kiselu salatu, zeleno povrće

• Od voća, može se jesti oguljena kruška, jabuka ili ba-
nana, kao i sezonsko voće (šljive, trešnje, maline)

• Piti mnogo tekućine, često, u malim obrocima, češće 
mlak zaslađen čaj, po mogućnosti čajeve koji sadrže 
dosta eteričnih mirisa, kao na primjer nana/menta, 
šumsko voće

• Izbjegavati gazirana pića
• Prije hemoterapije uzeti lagani obrok
• Ne nositi odjeću koja steže
• Uz osjećaj mučnine disati duboko i polako
• Izbjegavati mirise koji smetaju

Ponekad pacijenti misle da hemoterapija nije efikasna ako 
nemaju nuspojava ili ako imaju nuspojave da je hemoter-
apija djelotvornija. To je potpuno netačno, jer nuspojave 
jako variraju od osobe do osobe, od lijeka do lijeka i nisu 
znak da li su citostatici djelotvorni ili ne.

Održavanje higijene kože i sluznica
Sprovođenje higijene kože i sluznica je od velike važnosti, 
kao i čistoća okoline u kojoj pacijent boravi.

Shodno tome neophodno je:

• Sobu redovno prozračiti, promijeniti posteljno rublje 
koje takođe treba biti čisto, ispeglano i zategnuto bez 
ikakvih nabora.

• Ukoliko to zdravstveno stanje dozvoljava, neophodno je 
svakodnevno kupanje ili tuširanje i njega kože neutral-
nim sapunima, kupkama i losionima

• Redovna toaleta usne duplje, pranje zubića nakon sva-
kog obroka, u slučaju pojave mukozitisa ispiranje usne 
duplje otopinom po receptu po preporuci ljekara

• Noktići na rukama i nogama moraju biti uredno podreza-
ni, a kada pacijent ima niske trombocite, to raditi vrlo 
pažljivo ili prolongirati do drugog povoljnog trenutka.



13

Autologna transplantacija 
povećava šanse za izlječenje

U Bosni i Hercegovini se uspješno provode mod-
erne metode liječenja u kojima se ne zaostaje za ve-
likim centrima u regionu. Tema razgovora sa prim. 
prof. dr. Sakić je autologna transplantacija, procenti 
uspješnosti liječenja, indikacije i rizici tretmana

razgovarala: ines kunovac, novinarka

S obzirom na vrlo zabrinjavajuću statistiku broja djece 
oboljele od leukemije, kao i drugih oblika raka, vrlo je 
važno javnost upoznati sa unaprijeđenim tehnikama 
i metodama za liječenje ovih zloćudnih bolesti. Voljela 
bih da nas malo bolje upoznate sa autolognom trans-
plantacijom matičnih ćelija. O čemu je zapravo riječ i ko-
liko je ta metoda efikasna u liječenju bolesne, odnosno 
oštećene koštane srži?

- Transplantacija hematopoetskih matičnih ćelija (engl. 
hematopoietic stem cell transplantation = HSCT) je tehni-
ka koja se brzo razvija i predstavlja potencijalni način 
izlječenja hematoloških tumora (leukemija, limfoma, mi-
jeloma) i drugih hematoloških poremećaja (primarne imu-
nodeficijencije, aplastične anemije, mijelodisplazija). HSCT 
može biti autologna ili alogena; mogu se koristiti matične 
ćelije koštane srži i periferne krvi ili pupkovine. Periferna 

krv je gotovo u potpunosti zamijenila koštanu srž kao iz-
vor matičnih ćelija, posebno kod autologne HSCT, jer se 
matične ćelije lakše prikupljaju, a broj neutrofila i tromboc-
ita se brže oporavlja. HSCT pupkovine je uglavnom rez-
ervirana za djecu jer je broj matičnih ćelija malen. Trans-
plantacija koštane srži (TKS) je terapijska metoda kojom 
se manje vrijedne i bolesne krvotvorne matične ćelije zam-
jenjuju zdravim. Krvotvorne matične ćelije su nezrele ćelije 
smještene u koštanoj srži. Njihova osnovna funkcija je 
samoobnavljanje i diferencijacija u usmjerene prastanice-
mijelopoetskog i limfopoetskog sistema iz kojih procesima 
proliferacije i sazrijevanja nastaju sve funkcionalne zrele 
krvne ćelije. 

U kojim slučajevima se primjenjuje autologna transplan-
tacija? 

- Transplantacija autolognih matičnih ćelija iz periferne 
krvi primjenjuje se sve više za liječenje prognostički nepo-
voljnih visokorizičnih solidnih tumora kod djece. To su lim-
fomi, solidni tumori, neuroblastom, Ewing sarkom/PNET, 
mekotkivni sarkomi (rabdomiosarkom), nefroblastom, tu-
mori mozga, tumori zametnih ćelija i retinoblastomi.

Kako i kada se postavlja indikacija za liječenje djece au-
tolognom transplantacijom?

- Ako je riječ o visokorizičnom solidnom tumoru, pri post-
avljanju dijagnoze kod kojeg je došlo do diseminacije, 
proširenja tumora na više mjesta u organizmu, te bi 
liječenje konvencionalnom terapijom dovelo do kratkog 
preživljavanja (očekivano dugotrajno preživljenje manje od 
30 odsto), radi se transplantacija. Također se preporučuje i 
ako je dijete imalo parcijalni, djelomični odgovor na uvod-
nu terapiju, odnosno neuspjeh primijenjene terapije, te je 

iNTerVJU: Prim. Prof. Dr. meLihA sAkić, 
šeficA hemATooNkoLoškoG oDJeLJeNJA 
PeDiJATriJske kLiNike kcUs-A

došlo do relapsa - povratka bolesti. U ovakvim slučajevima 
uspješnost autologne transplantacije je mnogo veća, jer 
su rezultati transplantacije jednaki ili bolji od konvencion-
alnog liječenja.

Kako izgleda proces autologne transplantacije? Da li je 
invazivan i koliko je zapravo s psihološkog aspekta stre-
san za pacijenta?
- Kod autologne transplantacije bolesnik je ujedno i da-
vatelj transplantata. To znači da se, u najboljem trenutku, 
uzimaju njegove krvotvorne matične ćelije, koje onda služe 
za liječenje transplantacijom. Uspješnost liječenja autolog-
nom transplantacijom je veća u odnosu na alogenu trans-
plantaciju, kod koje su matične ćelije uzete od srodnog 
donora ili druge osobe koja ima identične ćelije sa bole-
snikom. Pacijentu se daje lijek kojim se stimulira koštana 
srž da proizvede što veći broj odgovarajućih ćelija, te se 
u datom trenutku, uz pomoć aparata, kupe ćelije iz krvi. 
Kada je postignut dovoljan broj ćelija, one se u određenom 
trenutku vraćaju bolesniku - davatelju ( reinfuzija), uz pre-
thodnu obradu na citologiji i mikrobiologiji. Svaki boravak 
pacijenta u bolnici je stresan i za pacijenta i za roditelje, a 
invazivan je jer zahtijeva mnogo radnji koje se poduzimaju 
u okviru transplantacije. Pacijent mora provesti u strogoj 
izolaciji 20 do 30 dana, što nije lako niti izgovoriti, a ne 
proći. 

Koji je najveći rizik kod izvođenja ove metode i do kojih 
eventualno komplikacija može doći?

- Rizik izvođenja pripreme za autolognu transplant-
aciju i sam proces transplantacije je u okluziji krvnih žila 
(začepljenje) kateterom koji se postavlja neposredno pred 
prikupljanje matičnih ćelija. Potom, tu je i rizik od erozije - 
perforacije krvne žile i krvarenja u toku samog prikupljanja 
ćelija, a i kasnije. A također, postoji i rizik od infekcije kod 
primjene femoralnog katetera.

Kolika je uspješnost izlječenja ovom metodom i od čega 
to zapravo ovisi?

- Uspješnost liječenja pacijenata zavisi od dijagnoze paci-
jenta. Najčešći pedijatrijski solidni tumor kod kojeg se 
preporučuje autologna transplantacija je neuroblastom. 
Uglavnom su to visoko rizični bolesnici koji imaju met-
astatsku bolest i dob veću od jedne godine života, zatim 
bolesnici koji imaju MYCN amplifikacija pozitivnu (a to je 
pozitivno genetsko obilježje i bilo koja dob). Za ovakve 
pacijente preživljavanje bez transplantacije je od 10 do 15 
odsto, dok se autolognom transplantacijom preživljavanje 
povećava na 30 do 50 odsto. Druga najčešća indikacija 
autologne transplantacije među pedijatrijskim solidnim tu-
morima je kod Ewing sarcoma (tumora kosti). Kod ovakvih 
pacijenata je preživljavanje autolognom transplantacijom 
jednako ili bolje od konvencionalne terapije citostaticima 
(više od 65 odsto). 

Kada je moguće sa sigurnošću potvrditi da je pacijent 
izliječen?

- Razdoblje nakon transplantacije popraćeno je sman-
jenom mogućnošću organizma da se odbrani od infekcije. 
Stanje izrazitog pada imuniteta (otpornosti), unatoč funk-

cioniranju transplantata koštane srži, općenita je značajka 
tog posttransplantacijskog razdoblja. Oporavak imuniteta 
dugotrajan je proces i može potrajati godinu do dvije, pa 
i duže. Budući da takvo stanje pogoduje razvoju različitih 
infekcija, imunološki je oporavak jedan od ciljeva nakon 
transplantacije koštane srži. Pacijent će, nakon otpusta iz 
bolnice, još uvijek biti u vrlo osjetljivom razdoblju u kojem 
su moguće brojne promjene i problemi, na koje se mora 
obratiti pažnja. Dakle, moramo biti strpljivi, pratiti pacijen-
ta u početku dva puta mjesečno, pa postepeno povećavati 
praćenje na šest mjeseci i na godinu. I tek nakon što prođe 
godina bez komplikacija možemo razmišljati o izliječenju 
pacijenta.

Vi ste bili na čelu tima koji je u BiH izveo četiri trans-
plantacije matičnih ćelija. Da li su bile uspješne i da li će 
se odsada ta metoda primjenjivati u redovnom liječenju?

- Da, mi smo do sada uradili četiri autologne transplan-
tacije. Uspjeh liječenja naših pacijenata nije ništa manji 
od uspjeha liječenja pacijenata u drugim centrima u 
okruženju. S ponosom mogu reći da smo mi uradili trans-
plantaciju djetetu sa manjom tjelesnom težinom nego što 
su to pokušali da urade u centrima u okruženju. Iako smo 
pioniri u ovom poslu i nemamo dovoljno kadra, ipak radi-
mo uspješno. I sestre i ljekari imaju znanje koje se može 
porediti sa većim i naprednijim centrima. S obzirom na 
to da imamo sterilnu jedinicu koja je namijenjena za ovaj 
rad, i čija je izgradnja bila jako skupa, obavezni smo da 
nastavimo sa autolognim transplantacijama svakom dje-
tetu kojem to bude indicirano. Ja sam na čelu ovog tima, 
ali svoj radni vijek polako privodim kraju i maksimalno se 
trudim da svoje znanje prenesem na mlađe kolegice koje 
ostaju da rade poslije mene. 

Vi ste u direktnom kontaktu sa najmlađim pacijentima 
i, na neki način, sa njima proživljavate sve što prolaze. 
Kako se nosite sa tim nimalo laganim poslom i vrlo često 
ne tako lijepim ishodima?

- Radim jako dugo i mislim da trenutno u Sarajevu nema 
niti jednog pedijatra koji je prošao ono što sam ja prošla. 
Dakle, imam veliko radno iskustvo i znam se nositi pro-
fesionalno u svakoj situaciji sa problemom mojih malih 
pacijenata i njihovih roditelja kad prolaze teške trenutke 
u liječenju. Znam se nositi u svakoj, pa i najtežoj situaciji 
sa bolesnom djecom, ali to ne znači da mi sve lako pada. 
Znam se i rastužiti, pa i zaplakati za pacijentom u nekim 
trenucima. Uspješnost našeg rada je i u timskom radu 
ljekara i svih mojih sestara koje rade, i nesebično se daju 
za njegu i liječenje naših malih pacijenata.

Tuzlanska roditeljska kuća je 
naš novi cilj

Ideju da gradimo roditeljsku kuću i kod UKC Tuzla, 
predstavili smo prije godinu upravo u tom gradu

U sklopu obilježavanja prošlogodišnjeg 15. februara, 
Međunarodnog dana djece oboljele i liječene od raka, 
Udruženje Srce za djecu oboljelu od raka organizovalo je 
niz aktivnosti. Cilj je bio, prije svega, podići svijest javnosti 
o dječijem raku, ali i ukazati na probleme i poteškoće sa 
kojima se susreću djeca oboljela od raka i njihove porodice.

Jedna od ovih aktivnosti bila je i konferencija za medi-
je koju smo organizovali zajedno sa Klinikom za dječije 
bolesti Univerzitetskog kliničkog centra Tuzla. Fokus ove 
konferencije za medije bio je 15. februar, liječenje djece 
oboljele od raka, te zajednička najava projekta izgradnje 
Roditeljske kuće u Tuzli. 

Idejno rješenje
Roditeljska kuća u Sarajevu, koja postoji već skoro četiri 
godine, pokazala se od izuzetne važnosti za liječenje djece 
oboljele od raka i za njihove roditelje. Doprinijela je bržem 
i lakšem izlječenju, te manjim gubicima i smanjenju bola 
i patnje. Ovaj najhumaniji projekat u Bosni i Hercegovini 
je pokazao da je moguće ujediniti sve ljude dobre volje i 
društveno odgovorne institucije i kompanije, te kroz pro-
gram pokroviteljstva apartmana Prijatelj Roditeljske kuće, 
riješiti finansiranje sarajevske Roditeljske kuće. 

Počinjemo i sa izgradnjom Roditeljske kuće u Tuzli i sig-
urni smo da je to početak još jedne divne i humane priče, 
ali i razlog za osmijehe mnogih mališana, koji se bore sa 
najtežim oboljenjima na samom početku svojih života, te 
njihovih porodica kojima je ona najpotrebnija.

Na konferenciji za medije govorili su ministar zdravs-
tva Tuzlanskog kantona, dr. med. Bahrudin Hadžiefendić, 

međUNAroDNi DAN DJece oboLJeLe i 
LiJečeNe oD rAkA



generalni direktor UKC Tuzla, doc. dr. med. sc. Nešad Hotić, 
načelnik Klinike za dječije bolesti UKC Tuzla, dr. med. sc. 
Edin Husarić, šefica Odjeljenja za hematologiju i onkolog-
iju, prim. dr. Amila Latifagić, direktor Udruženja Srce za 
djecu oboljelu od raka, Fikret Kubat i majka djevojčice koja 
je liječena od raka, Atifa Buldić - Bešić.
Arhitekta biroa Normal arhitektura, Emir Salkić, prezenti-
rao je idejno rješenje tuzlanske Roditeljske kuće. Planirano 
je da kuća ima 400 kvadratnih metara životnog pros-
tora, pet apartmana za smještaj roditelja i djece, dnevni 
boravak, kuhinju, te igraonu za djecu. Cijena izgradnje 
druge Roditeljske kuće u Federaciji BiH procijenjena je na 
800.000 KM. 

Roditeljsku kuću gradimo pod sloganom Izgradimo 
Roditeljsku kuću u Tuzli, zajedno! jer vjerujemo da još 
jednom možemo uspjeti dotaći srca humanih ljudi širom 
svijeta, zajednički ispuniti snove naših malenih heroja i 
omogućiti im da nesmetano nastave svoje djetinjstvo u 
krugu porodice, čak i tokom liječenja.

drvo života
Javnosti Grada Tuzla i Tuzlanskog kantona, a također povo-
dom Međunarodnog dana djece oboljele i liječene od raka, 
zvanično je predstavljen film Velika bijela kuća emotivnom 
premijerom u CineStaru. Kratkometražni dokumentarac 
Velika bijela kuća, autorsko djelo mladih izliječenih od raka, 
ostvario je veliki uspjeh u oktobru 2018., osvojivši Grand 
Prix za najbolji film 7. Dubrovnik Film Festivala 2018.

Predivna i topla atmosfera, veliki aplauz, pomiješane suze 
i smijeh, najbolji su pokazatelj jačine emocija i utisaka koji 
film ostavlja. Među brojnom publikom u CineStaru našla 
su se i naša hrabra djeca i roditelji, prijatelji Udruženja, 
donatori, volonteri, predstavnici institucija, te mnogi drugi 
veliki prijatelji Udruženja koji podržavaju naš rad i koji su 
veliki oslonac djeci oboljeloj od raka i njihovim porodicama. 
Program premijere, koji je obuhvatio i obraćanje mladih 
liječenih od raka, članova grupe MladiCe, ispunio je salu 

ljubavlju i nevjerovatnom pozitivnom energijom.

Najbolje stvari dolaze na kraju, pa smo i mi, kao vrhunac 
obilježavanja 15. februara, organizovali našu tradicional-
nu Svečanu akademiju. Druženje, radionice sa izliječenim 
malenim herojima, te stavljanje zlatnih vrpci na Drvo 
života, uvijek su centralni, a i najljepši dio ovog događaja 
i pokazuju kako zajedno možemo pobijediti rak i slaviti 
pobjedu.

Ovogodišnju Svečanu akademiju uljepšali su mnogi gosti, 
prijatelji i donatori Udruženja. Posebna priznanja uručena 
su onima koji su bili velika podrška djeci oboljeloj od 
raka kroz njihovu borbu. Posebne emocije ponovo su iz-
mamili film Velika bijela kuća i naše MladiCe, a posebno 
iznenađenje i veliko oduševljenje izazvao je još jedan gost, 
Eldin Huseinbegović, koji je svojim pjesmama razgalio 
dušu naših roditelja i gostiju, ali isto tako je zabavio naše 
velike i male heroje.

..KOjI NaSTaVLjajU žIVjETI
U NaŠIM SrCIMa

Uzmimo trenutak da se prisjetimo i zapamtimo.

Svi naši mališani koji su izgubili bitku sa rakom žive u svima 

nama. Njihovi osmijesi su zvijezde koje nas noću podsjećaju 

da tamo postoje i tokom dana, da su prisutni dušom, iako 

ne vidimo njihova mala tijela i da ih trebamo držati u svojim 

sjećanjima, jer kroz njih nastavljaju postojati.

  S j ećamo se
on ih koje vol imo. . .

Potrebno je puno, puno hrabrosti

Vrijeme liječi neke rane, ali gubitak djeteta roditelje 
prati cijeli život i oni će uvijek osjećati prazninu u srcu. 
Međutim, i s takvom prazninom, roditelji imaju pravo 
nastaviti sa životom

Piše: sabina Duman, geštalt psihoterapeut

Naučila sam da je tuga, u stvari, samo ljubav.

To je sva ona ljubav koju imaš i osjećaš i želiš da 
daš - ali ne možeš. 

Sva ta neiskazana ljubav, koja se skuplja u 
uglovima očiju, u knedli u grlu i rupi u grudima. 

Tuga je zapravo samo ljubav, koja nema kome 
da se da i gdje da ode.

Jamie Anderson

Smrt drage osobe najstresniji je, i najbolniji, događaj 
na koji možemo pomisliti, a među zamislivim smrtima 
gubitak djeteta je najteži, te uzrokuje tugovanje od kojeg 
se ne može u potpunosti oporaviti. Nakon gubitka za 
roditelje više ništa nije isto, svijet gubi boju. Nema lijeka 
za bol i slomljeno srce, a potrebno je puno hrabrosti za 
nastaviti koračati stazom života, života za koji vjerujemo 
da više nema smisao, života u kome je roditelj izgubio 
najdragocjenije.
Odnosi s djecom najdublji su odnosi u čovjekovom životu, 
i zbog toga boli čitav život, boli srce, misli, duša. Boli 
prošlost, sadašnjost, ali i budućnost.

Očekivane reakcije na gubitak

Emocionalne: “zaleđenost”, čini se da ništa ne osjećaju, 
da im događaj nije stvaran; tuga, krivnja, ljutnja, 
bespomoćnost.
Misaone: šok, nevjerica i zbunjenost, slabija koncentracija, 
pamćenje, pažnja, preplavljenost mislima o djetetu kojeg 
više nema; gubitak volje, interesa i motivacije.
Tjelesne: probavne smetnje, gubitak apetita ili pretjerano 
jedenje; mučnina, glavobolja, mišićna napetost, stalni 
umor, noćne more, problemi sa spavanjem, pretjerano 
znojenje.
U ponašanju: povlačenje od drugih i osamljivanje (jer ih 
niko ne može razumijeti) ili pretjerana ovisnost o drugim 
ljudima, plačljivost, napetost.
U svim kulturama, smrt djeteta smatra se neprirodnim 
događajem, pa i racionalno i emocionalno neprihvatljivim. 
Izgubiti dijete velika je tragedija, toliko velika da većina 
onih koji su prošli kroz tu situaciju tvrdi da bol nikad, u 
potpunosti, ne prođe. Veliki broj roditelja koji su doživjeli 
gubitak, i deset godina nakon toga događaja tvrde da ga 
nisu preboljeli, niti će ikada sasvim preboljeti. Boli kad se 
dijete izgubi i utučenosti treba dodati osjećaj potpune 
osjećajne opustošenosti. Roditelj doživljava gubitak dijela 
sebe, ali i uništenje nade u budućnost.

Tugovanje

Proces koji se javlja nakon gubitka ima važan emoconalni 
značaj, znak je psihičkog zdravlja i naziva se žalovanje, 
odnosno tugovanje. Za njega je potrebno vrijeme, 
strpljenje, podrška i razumijevanje. Prema Wordenu, 
postoje četiri zadatka tugovanja:

1. Prihvatiti stvarnost gubitka - prihvaćanje 
stvarnosti gubitka i njegovog značenja 
zahtijeva vrijeme; ponekad tugujuća osoba na 

GUbiTAk DJeTeTA: kAko NAsTAViTi žiVoT

intelektualnom planu razumije što se dogodilo, no 
još uvijek nije emocionalno spremna prihvatiti tu 
informaciju.

2. Proraditi bol zbog gubitka - ponekad osoba 
pokušava izbjeći bol poricanjem njenog 
postojanja, što može produžiti tok žalovanja i 
dovesti do abnormalnog tugovanja. 

3. Prilagoditi se okolini u kojoj nema preminulog 
- to uključuje prilagođavanje u svakodnevnom 
funkcionisanju pojedinca, njegovom poimanju 
sebe.

4. Emocionalno premještanje preminulog i nastavak 
života - to se odnosi na pronalazak prikladnijeg 
mjesta za njega u životu preživjelog, tj. u njegovom 
sjećanju, da bi se preživjelom omogućilo da 
nastavi sa životom.

Tugovanje se odvija u fazama koje su individualne, za 
svaku osobu po intenzitetu i dužini trajanja, ali i po samom 
obliku. Ne prolaze svi ljudi iste faze tugovanja na isti način. 
Bol zbog gubitka djeteta ne povezuje se samo sa 
emocionalnim reakcijama, nego utiče i na biološke i 
neurovegetativne reakcije. Tokom žalovanja dolazi do 
povećanog lučenja kateholamina, što utiče na poremećaj 
sna i apetita, mučnine, i dovodi do ubrzanog rada srca. 
Visoka količina adrenalina slabi imunološki sistem te su 
učestale probavne smetnje i promjene na koži.
Važno je napomenuti i razlike u načinu na koji se muškarci 
i žene, općenito, suočavaju sa teškim situacijama, pa i sa 
žalovanjem. Stiče se dojam da se muškarci brže, što ne 
znači i lakše, prilagođavaju novoj realnosti tražeči uporište 
u poslu, dok su žene sklonije ispoljavanju emocija, imaju 
veću potrebu za spominjanjem izgubljenog djeteta i 
vraćanjem na detalje. Muškarci su anksiozni zbog svega 
što osjećaju, ali radije ne žele pričati o gubitku.
U procesu žalovanja sve navedeno može biti izazov za 
odnos bračnog para. U ovim momentima važno je iskreno 
razgovarati o strahovima i osjećajima, jer je partner osoba 
koja prolazi kroz isto tragično iskustvo i važno je da jedno 
drugom budu oslonac.
Možda je žalovanje za djetetom najsamotniji događaj 
u životu jedne osobe. Intenzitet te boli nije bolest, nego 
normalna ljudska reakcija na najteže iskustvo koje iko 
može doživjeti. 
Vrijeme liječi neke rane, ali gubitak djeteta roditelje prati 
cijeli život i uvijek će osjećati prazninu u srcu. Međutim, 
i s takvom prazninom, roditelji imaju pravo nastaviti sa 
životom. Nastavak života nije znak da je dijete prestalo 
da nedostaje roditeljima, već da je ljubav koja se osjeća 
prema djetetu vječna. Roditeljima koji su vjernici, vjera 
pomaže da jačaju sisteme samopodrške, te da i na taj 
način prevaziđu traumatsko iskustvo.

Načini pružanja podrške u tugovanju

Kako podržati sebe kada doživite gubitak
- Dopustite ljudima oko vas da vam budu podrška,
- Nekada je dobro i povući se od ljudi,
- Živjeti dan po dan,

- Ne donositi važne odluke neposredno nakon 
gubitka

- Biti strpljiv/a sa sobom i dati si vremena.

Kako podržati druge kada dožive gubitak?
1. Početak razgovora je obično najteži:
- Ne znam šta bih ti rekla, vidim da ti je jako teško.
- Razmišljala sam o tebi i htjela sam čuti kako si? 
2. Puštanje tugujuće osobe da govori. Ako roditelj 

želi razgovarati o gubitku, pažljivo ga slušajte.
3. Ne ustručavajte se razgovorati o djetetu, kakvo je 

bilo, šta je voljelo, sjetite se važnih datuma.
4. Izbjegavajte fraze kao tako je trebalo biti, još ste 

mladi, bit će djece, ne plači, misli na ostalu djecu, 
bit će bolje i slično. Koliko god one bile izraz brige 
i želje da utješite tugujuće roditelje, mogu se 
protumačiti kao nerazumijevanje situacije.

5. Povremeno verbalno reagujte na ono što tugujuća 
osoba govori.

6. Ako vam je teško bilo što reći može pomoći lagani 
dodir, zagrljaj.

7. Mnogo je djelotvornije biti tu nego nešto reći.
8. Ako roditelji odbiju ponuđenu pomoć ili razgovor, 

ne shvatajte to lično.
9. Sjetite se roditelja i nakon dužeg vremena, 

predložite aktivnosti koje je tugujuća osoba 
voljela.

Djelotvorna podrška nakon gubitka najčešće nije:
- Neprikladna pitanja.
- Tješenje i time umanjivanje težine gubitka.
- Čuđenje što tugujuća osoba još uvijek plače pri 

svakom spomenu na umrlu osobu.
- Upoređivanje različitih gubitaka.
- Davanje savjeta koje tugujuća osoba ne traži.
- Požurivanje tugujuće osobe da se što brže sabere 

i vrati u normalan život.
- Izbjegavanje tugujućeg.

Dijete treba razumjeti

Nakon liječenja, po povratku u školu kod roditelja 
slijedi faza koju prate strah, nesigurnost i osjećaj 
nekompetentnosti za brigu o djetetu

Piše: dr. sc. mirzeta Jahić, školski pedagog

Želim školu koje ću se s ponosom i ugodom sjećati, u kojoj 
su djeca i učitelji važniji od programa, školu koja prepoznaje 
pozitivne vrijednosti djece i u kojoj se uče životne vještine

Članovi Dječjeg foruma

Biti roditelj jedno je od najtežih zanimanja. Međutim, biti 
roditelj djeteta koje se liječi od teške bolesti je nezamislivo 
teško. Samo saznanje da je dijete oboljelo od raka, stavlja 
tačku na dotadašnji život cijele porodice, a ponajviše 
samog djeteta. Sve radne navike i obaveze djece, poput 
odlaska u školu ili obdanište, izrada domaće zadaće, 
druženje sa vršnjacima prestaju, a život postaje ispunjen 
sasvim drugim obavezama zvanim borba za život. Roditelji 
i djeca žive i bore se sa nadom da će se dijete oporaviti 
i jednog dana, zajedno sa svojim vršnjacima, vratiti u 
školske klupe, školskim obavezama, druženjima i drugim 
životnim izazovima. 
Zahvaljujući dostignućima u medicini, postotak izliječene 
djece je sve veći. Samim tim, veći je i broj djece koja se 
nakon liječenja vraćaju u redovne odgojno-obrazovne 
ustanove, na nastavak školovanja. Brojni su strahovi 
i izazovi sa kojima se susreću roditelji, djeca, a svakako 
i uposlenici škole prilikom polaska djeteta, do juče 
onkološkog bolesnika, u školu.

Brige i pitanja

Za vrijeme bolničkog liječenja, kod djece je narušeno 
kako fizičko, tako i psihičko zdravlje, radne navike, proces 
socijalizacije i pripadanja. To su osnovni elementi na 
kojima treba raditi kako bi se dijete adekvatno uključilo u 
redovan obrazovni proces.
Nakon bolničkog liječenja, i po povratku u redovnu školu, 
kod roditelja slijedi faza koju prate strah, nesigurnost i 
osjećaj nekompetentnosti za brigu o djetetu.
Roditelji se nerijetko pitaju da li uopšte da njihovo dijete 
pohađa školu, koliki je to rizik za zdravlje njihovog djeteta, 
hoće li ga neko povrijediti, koliko je izloženo infekciji, 
virusima, nasilju, hoće li njihovo dijete uspjeti usvojiti 
nastavni sadržaj koji je predviđen za taj uzrast s obzirom 
na prekid obrazovanja koju je dijete napravilo. Sve su 
to sasvim očekivana pitanja i brige koje svaki roditelj 
postavlja ispred sebe, ali i ispred škole.
S druge strane, uprava škole i nastavno osoblje imaju veliku 
odgovornost prema djetetu kojem je, još uvijek, zdravlje 
itekako narušeno, počev od uspostavljanja kvalitetnih 
međusobnih odnosa među djecom, obezbjeđivanja 
adekvatnih higijenskih uslova u školi, do prilagođavanja 
nastavnih sadržaja djetetu. Škola mora biti svjesna da 
je cijela porodica, a ponajviše dijete, prošla kroz mnogo 
problema, trauma i psihološke boli koje će se, neminovno, 
odražavati na školski život i na kojima je potrebno raditi.
Vršnjaci mogu biti ključna karika u navedenim problemima. 
Veoma je važna, prilikom povratka djeteta u redovnu 
školu, saradnja porodice i škole. Ova saradnja je ključan 
prediktor u prevazilaženju prepreka, posebno u prvim 
danima i mjesecima prilagođavanja novim obavezama 
djeteta. Potrebno je da svi zajedno doprinesu odgoju 
mlade, zdrave i zrele ličnosti koja će biti ponos roditeljima 
i okolini.

roDiTeLJsTVo Tokom i NAkoN boLesTi



Biti realan

Nastavak obrazovanja je od ključnog značaja 
kako za fizički, tako i za psihički razvoj djeteta. 
Škola nije samo mjesto za stjecanje znanja, 
već je i mjesto gdje se razvijaju međuljudski 
odnosi, ugrađuju vrijednosti, te mjesto gdje 
raste djetetov osjećaj samopouzdanja. Škola 
omogućava resocijalizaciju, odnosno ponovno 
uklapanje u društvo, druženje, igru i sve što 
olakšava život i potiče djecu da idu dalje. 
Djeci je potrebna, posebno u periodu 
adaptacije, podrška i razumijevanje, kako 
roditelja, učitelja, tako i vršnjaka. Zbog toga 
je neophodno da roditelji uspostave dobru 
saradnju sa učiteljem jer na ponašanje djeteta 
u razredu i na prihvaćanje djeteta od strane 
vršnjaka, u najvećoj mjeri može djelovati učitelj. 
Važna je i spremnost učitelja da za dijete učini 
nešto više i da ode korak dalje, pogotovo u 
individualiziranom pristupu djetetu. Izuzetno 
je važno da učitelj sa djetetom posebno vježba 
nešto što dijete ne razumije, da ga stavi u prvu 
klupu blizu sebe, da mu tolerira povremeno 
neznanje, te da ga ne kritizira nego da koristi 
pohvalu za djetetov trud.
Međutim, veoma je važno da i roditelji budu 
realni u svojim očekivanjima.
Danas je veoma teško biti učitelj i nastavnik. 
Nerijetko, odjeljenja broje veliki broj učenika. 
Često nastavu pohađa učenik sa poteškoćama u 
razvoju i ponekad su to izuzetno teške dijegnoze. 
U svakom odjeljenju imamo učenika koji dolazi 
iz narušene socijalno-emocionalne porodice, 
porodice sa veoma teškom psihodinamikom i 
kohezijom. Sve su to otežavajuće okolnosti sa 
kojima se učitelji bore, pored preopterećenog 
nastavnog plana i programa.
Ako su očekivanja roditelja nerealna, previsoka, 
neprestano će biti razočarani i ljuti, a to će 
na dijete djelovati negativno. Uspostavljanje 
i pridržavanje adekvatnih odgojnih stilova 
roditelja je odlučujuće u postizanju ciljeva koje 
smo postavili pred sebe i dijete. Uspostaviti 
balans između prezaštitničkog i popustljivog 
odgoja s jedne strane, te autoritarnog i 
zahtjevnog odgoja s druge strane je ključ 
uspjeha. Odgoj treba biti prilagođen razvojnoj 
fazi i individualnosti djeteta, pri čemu treba 
prepoznati i razumijeti djetetove potrebe, 
njegovo ponašanje i moguće reakcije.

Školski pedagog je osoba koja može, 
svojim savjetodavnim djelovanjem, pomoći 
roditeljima u postizanju pravilnih stilova 
odgoja. Najvažnije je da škola djetetu bude 
mjesto na koje ide sa ljubavlju, mjesto 
gdje se osjeća ugodno i toplo, okružen 
svojim vršnjacima koji će mu biti podrška u 
savladavanju novih životnih koraka.

Nastavljati djetinjstvo

ručice su pretakale maštu u stvarnost. 
Borili smo se protiv raka bojama, olovkama, 
bojicama, šarenim papirom i plastelinom. Uz 
terapiju crtanjem, umjetnošću i stvaranjem 
budili smo uspavanu kreativnost i nastavljali 
djetinjstvo. 

rAk Je NoN GrATA

Nastavak sa prethodne stranice

Pomoću kreativnih 
radionica sa našom 

hrabrom djecom 
stvaramo nove 

svijetove i nastavljamo 
prekinuto djetinjstvo, 

gdje je rak
persona non grata.

bit će Afan reprezentativac

Habibovići su pokazali zube opakoj bolesti i dokazali 
da voljom, snagom i pozitivnim mislima tužne priče 
ipak mogu imati sretan kraj

Piše: fatima fazlagić – hastor

Bolničko liječenje nije kraj borbe sa rakom. Može se reći 
da ona tek počinje kad mališani završe sa zračenjem, 
kemoterapijama, operacijama... Za mnogu djecu, upravo 
tad psihosocijalna pomoć i podrška od velikog su značaja.
Borba sa rakom je izuzetno teška i isrpljujuća, kako za 
dijete, tako i za cijelu porodicu. Samo saznanje i uspostava 
dijagnoze predstavljaju šok, koji u momentu mijenja život 
cijele porodice. Tako je bilo i u porodici Habibović.

Osmosatna operacija

Tada dvanaestogodišnji Afan, trenirao je rukomet i 
sanjao da će jednog dana ponosno predstavljati Bosnu 
i Hercegovinu na velikim takmičenjima. Trenažni proces 
i dječiju igru prekinuli su zdravstveni problemi koji, na 
početku, i nisu ukazivali na to da se radi o ozbiljnom 
oboljenju.
Prve dijagnoze govorile su kako je riječ o promjenama u 
pubertetu koje će vremenom prestati. Ipak kako je vrijeme 
prolazilo, stanje je bilo sve gore, a nakon godine pretraga 
uspostavljena je dijagnoza, tumor na mozgu koji je znatno 
oštetio Afanovu motoriku i govor.
Dječački snovi srušeni su, a odlasci na trening i povratak 
sportu postali su,  za ovog hrabrog dječaka, tada 
nedostižni. I danas se Afan, sa suzama u očima, prisjeća 
kako je morao napustiti školsku klupu, drugare i drugarice, 
sport i sve ono što su njegovi vršnjaci svaki dan, sa 
osmijehom na licu, radili.
Sve to su zamijenili bolnički krevet, operacija, igle, 
kemoterapija, zračenje, umor, neizvjesnost...
Taj oktobar 2017. zauvijek je promijenio život porodice 
Habibović. Afanova majka, Šejla, kaže da se od šoka, koji 
je uslijedio nakog uspostave dijagnoze, mnogih stvari i ne 
sjeća.
Kao i svi roditelji koji se susretnu sa teškom životnom 
borbom, ipak su i Afanovi shvatili da nema mjesta panici 

i lošim mislima. Odlučili su se hrabro suočiti sa svim onim 
što ih čeka.
Uslijedila je osmosatna operacija mozga koja je, na svu 
sreću, bila uspješna. Prve riječi koje je njihov mlađi sin 
izgovorio nakon operacije za njih su bile, kažu, najveći 
poklon koji su mogli dobiti.
Liječenje je nastavljeno zračenjem, pa jednogodišnjim 
kemoterapijama. Sve je to ovaj hrabri dječak dobro podnio.

Psihosocijalni i fizički oporavak

Nakon svega, vratio se u školsku klupu i danas je učenik 
srednje škole. Ipak, tumor je ostavio ozbiljne posljedice, a 
borba, ona možda i teža, traje i danas.
Afan svakodnevno sa roditeljima boravi u Sarajevu gdje 
ide na plivanje, fizikalne vježbe i druge terapije, kako bi 
njegova motorika i govor bili kao ranije. “Za sve to treba 
dosta truda i vremena”, ističe majka Šejla i kaže da im 
je pomoć velikog broja prijatelja u svemu ovome bila od 
velikog značaja. 
- Afanov trener, porodica, terapeuti i mnogi drugi dali su 
nam nesebičnu podršku bez koje danas, sigurno, ne bi sve 
bilo ovako kako jeste. Naravno, Udruženje Srce za djecu 
oboljelu od raka nama je bilo najveći vjetar u leđa. Bez 
njihove pomoći Afan danas ne bi bio tako blizu kraja borbe 
sa ovom opakom bolešću - ističe Šejla Habibović.
Nove pretrage pokazale su da traga tumoru više nema. 
Ipak, oslabljeni govor i usporena motorika, za ovog danas 
četrnaestogodišnjeg dječaka i dalje predstavljaju veliki 
problem.
Afan i njegova porodica pokazali su zube ovoj opakoj 
bolesti i dokazali da voljom, snagom i pozitivnim mislima 
tužne priče ipak mogu imati sretan kraj, koji se sada, nakon 
svega, nazire.
Udruženje Srce za djecu oboljelu od raka, na osnovu 
dugogodišnjeg iskustva u pružanju psihosocijalne 
pomoći, oformilo je poseban zdravstveno-socijalni fond 
za pomoć socijalno ugroženim porodicama i posredovanje 
u nabavci lijekova i pružanju dijagnostičko-terapeutskih i 
rehabilitativnih usluga. Na taj način, finansira se najvažniji 
dio nakon uspješnog bolničkog liječenja - psihosocijalni i 
fizički oporavak.
Do kraja njegove najvažnije utakmice Afanu treba još 
dosta vremena, a svi se nadamo da će, kao i do sada, na 
kraju biti pobjednik, ponovo stati na teren i jednog dana, 
što mu je i najveća želja, postati reprezentativac BiH u 
rukometu.

krAJ boLNičkoG LiJečeNJA NiJe i krAJ biTke

osnažiti se za novi život

Posebnu čar daju njegovi volonteri, MladiCe, koje 
pokazuju da je konačna pobjeda nad rakom moguća

Prošlogodišnji rehabilitacioni kamp Vlašić 2019 Udruženja 
Srce za djecu oboljelu od raka zvanično je počeo 23.7. a 
završio 28.7.2019. Udruženje svake godine posebno 
osmisli program rehabilitacionog kampa za djecu oboljelu 
i liječenu raka i njihove roditelje.
Čitav program je besplatan, uključujući smještaj, hranu, 
aktivnosti i medicinsku skrb. Rehabilitacioni kamp 
se finansira donacijama, grantovima i aktivnostima 
Udruženja.

Sve je više pobjednika

Na prošlogodišnjem kampu bilo je 180 učesnika iz cijele 
Federacije BiH - mališana koji su izliječeni od raka, njihovih 
roditelja, volontera, stručnog osoblja i članova tima 
Udruženja. Pozitivna je činjenica da je svake godine sve 
više djece u kampu, što znači da imamo sve više izliječenih 
mališana. 
Ovaj kamp obilježila su vedra i nasmijana lica djece, 
mnogo zagrljaja, pozitivne energije i ljubavi. Pored 
druženja i zabave koja je potrebna nakon teškog perioda 
liječenja, djeca su učestovala u nizu aktivnosti kroz koje 
su vraćali samopouzdanje i mir, te osnaživali svoje tijelo 
i duh. Rezultat rada u ovih pet nezaboravnih dana bila je 
predstava Pipi Duga Čarapa izvedena na završnoj večeri, 
kojom su djeca iz srednje starosne grupe pokazala sve 
ono što su naučili i usvojili tokom škole teatra.
Mnogo suza radosnica izmamila je najmlađa starosna 
grupa koja je, kroz školu pjevanja i dječiji hor, pripremila 
dvije dječije pjesmice. 

Zadnjeg dana kampa,  posjetili su nas i dragi gosti, 
načelnik općine Travnik, Admir Hadžiemrić, prijatelji i 
donatori iz Telemacha, grupacija bolnica iz Turske Medical 
Park, sindikalci BH Telecoma, predstavnici bolnice Travnik 
i generalni sekretar Crvenog križa FBiH. 

rehAbiLiTAcioNi kAmP VLAšić 2019

Povezati se sa sobom

Škole sporta, jahanje, plivanje, kreativne radionice, 
teatar, izviđači, streljaštvo i mnoge druge aktivnosti koje 
smo pripremili, pomažu dječici da ponovo vrate svoje 
samopouzdanje, vjeru u sebe i svoje sposobnosti, vjeru da 
sve ono što misle da su izgubili, nije zauvijek izgubljeno. 
Pomažemo im da shvate da ponovo mogu biti sportisti, 
da otkriju neke nove talente, da se povežu sa sobom kroz 
prirodu i zdrav život.
Pored psihološkog momenta, oni jačaju svoje tijelo, podižu 
imunitet i fizički se osnažuju, zahvaljujući pozitivnom 
učinku nadmorske visine na Vlašiću.
Posebnu čar rehabilitacionom kampu daju njegovi 
volonteri, MladiCe, mladi ljudi izliječeni od raka u 
djetinjstvu. Oni vrijedno pomažu djeci i roditeljima u svim 
aktivnostima i najbolji su životni uzor svima koji dolaze. Oni 
im svojim primjerom pokazuju kako je konačna pobjeda 
nad rakom moguća, te kako i oni imaju priliku odrasti u 
snažne i uspješne mlade ljude.
Svojim donacijama ovogodišnji kamp podržali su 
Ministarstvo zdravstva FBiH, Hotel Pahuljica, Globtour 
Međugorje, Sarajevska pivara, Salon lijepih frizura 
Ogledalce Sarajevo, te pojedinci Anita Ramljak i gdin. 
Zahirović.



27

Želim se zahvaliti cijelom timu Udruženja 
za ovih pet dana radosti. Hvala im što su se 
potrudili. Meni i Mehdiju ovo puno znači. Ovo 
je bilo 5 najljepših dana u posljednje 3 godine 
naše teške borbe.

– amina afif, majka dječaka Mehdija

“

Oduševljena sam djecom i njihovom posvećenošću kada radimo. Njihova energija je izvrsna koju naprosto 
prenose i na mene. Za sebe mogu reći da sam najbogatija osoba na svijetu, jer doza ljubavi i energije 
koju mi djeca na kampu pružaju je neopisiva. Posebno me oduševljava to što Udruženje tradicionalno 
organizuje kamp za djecu koja su u procesu rehabilitacije. Koliko sam kamp znači za djecu i roditelje može 
se vidjeti na njihovim licima i komentarima poslije kampa. Za mene su kamp i Udruženje nešto što teško 
mogu opisati u nekoliko riječi, mogla bih knjige da pišem...” 

– Senada Ablaković, sportski animator

“

Pet najljepših dana u godini! Ako pitate mog sina Emira o danima koje provodi sa drugarima koje 
okuplja Udruženje “Srce za djecu”, on će vam reći da je to za njega pet najljepših dana u godini. Tada 
se na Vlašiću okupe dječaci i djevojčice koji kroz igru, vrlo lijepo zamišljene radionice, smijeh, pažljivo 
osmišljene fizičke aktivnosti (jahanje, plivanje...) uživaju u svom djetinjstvu. Svake godine na taj način 
mi proslavljamo pobjedu nad životnim izazovom kroz koji su jako mali a jako hrabro prošli. Slavi se 
život. Obnavljaju se njihova prijateljstva koja im svima mnogo znače, a posebna su jer oni jedni druge 
najbolje razumiju. I nama majkama prija svako ovo druženje. Vidimo svoju djecu sretnu, nasmijanu, 
okruženu pravim prijateljima. U tih pet dana naša djeca se i fizički i mentalno osnaže. Majke su u prilici 
porazgovarati sa drugim majkama sa sličnim iskustvima. Prisjetimo se i djece, koje, nažalost, više 
nema među živima, ali koju čuvamo u svojim uspomenama. Majke i same mogu učestvovati u za njih 
osmišljenim aktivnostima, ali i odmoriti se od brojnih briga. Sve navedeno daje nam dodatnu snagu i 
hrabrost. Čini da shvatite da niste sami, da imate podršku drugih roditelja, djece, samog Udruženja “Srce 
za djecu”. I čini da još dublje vjerujete da ste u najvažnijoj životnoj bici, pobijedili.

– Lejla Tuzlak, majka dječaka Emira

“

“Mi MladiCe na kampu volontiramo, pomažemo, svako ima svoj zadatak i aktivnost. Trudimo se da 
damo svoj maksimum kako bi našoj djeci bilo što bolje, što ljepše, kako bi shvatili koliko su zapravo 
jaki. Da shvate koliko je ta bolest zapravo njih samo ojačala. Kroz aktivnosti im pomažemo da vrate 
svoje samopouzdanje, i podstičemo ih da budu fizički aktivni. Zaista se trudimo na što više načina da ih 
motivišemo, aktiviramo i napravimo što širi sadržaj.

– Lamija Adilović, članica grupe MladiCe – mladi liječeni od raka u djetinjstvu.

roTAry cLUb, reNATA sAVić i 
UDrUžeNJe U AkciJi

Zlatni sponzori: 
Porsche
Telemach
hotel hills

medical Group
bbi banka

skupili za ultrazvuk

Prikupljeno 67.000 KM za kupovinu pokretnog 
ultrazvučnog aparata za djecu koja se liječe na 
Hematoonkološkom odjeljenju na jezeru

Rotary Club Sarajevo Delta International, filantrop Renata 
Savić i Udruženje Srce za djecu zajednički su organizirali 
donatorsku večer, na kojoj su skupljana sredstva za 
kupovinu pokretnog ultrazvučnog aparata za djecu oboljelu 
od raka koja se liječe na Hematoonkološkom odjeljenju 
Pedijatrijske klinike Jezero. On bi, umnogome, olakšao 
liječenje, te pomogao u lakšem dolasku do najbitnijeg cilja, 
konačnog izlječenja naših mališana. Zadovoljstvo nam je 
reći da smo uspjeli dostići iznos od 67.000 KM i prikupiti 
sredstva potrebna za kupovinu mobilnog ultrazvučnog 
aparata. 
Mnogo dobrih, humanih ljudi i mnogo društveno 
odgovornih kompanija se okupilo oko ove plemenite ideje 
i svi su dali svoj doprinos kako bi se prikupila sredstva za 
ovaj neophodni aparat.
Na samoj večeri, koja je upriličena u Hotelu Hills u 
Sarajevu, gosti koji su učestvovali u aukciji kupili su, 
između ostalog, potpisane dresove Miralema Pjanića za 
1.350 KM, Edina Džeke za 1.150 KM, Mirze Teletovića za 
1.000 KM, Marice Gajić za 350 KM, dres FK Sarajevo za 
605 KM, sprinterice Amela Tuke za 1.100 KM, te loptu sa 

potpisima reprezentativaca BiH za 750 KM. Slika Mersada 
Berbera dostigla je cijenu od 2.600 KM.
Iskrenu zahvalnost dugujemo svim dobrim ljudima i 
društveno odgovornim kompanijama, koji su dali svoj 
doprinos i okrunili, na najljepši mogući način, ovaj 
emotivni događaj. Zahvaljujemo medijskom partneru N1, 
zlatnim sponzorima Porscheu, Hotelu Hills, Telemachu, 
Medical Group; srebrnim sponzorima Porsche Clubu 
BH, Regeneraciji, Granoffu, AnsDrive-u, te bronzanim 
sponzorima Euro-asfaltu, Aba d.o.o Travnik, Sparkasse 
Bank, General Engineeringu, BBI Banci, Arh group, 
Metropolisu.
Od srca hvala Sarajevskoj pivari, Delingu d.o.o, Duljeviću, 
Messeru, Fly Bosnia, FK Sarajevo, Infinity Marketingu, 
Termagu, Almyju, Zlatari Sofić, Galeriji Sehara, porodici 
Berber, Ameli Ivković O’Reilly, Modnoj kući Elegans 
Visoko, Avalon Fitnessu, Skin Careu, Eurokapiji, Džida 
d.o.o Čitluk, Comprexu, Edinu Džeki, Miralemu Pjaniću, 
Mirzi Teletoviću, Amelu Tuki, Marici Gajić, Muškoj 
konfekciji Barbosa, Hotelu Krone, Cisco BiH, Valerie 
Perry, Thara Konceptu, Nogometnom savezu BiH, Vlatku 
Glavašu, FH Srebrna malina, Triptihu, New eventu, Gonzo 
bendu, Vanesi Glođo, Mineli Jašar i Jasminu Ligati, svim 
donatorima koji su takođe pomogli da ova priča bude 
ispisana zlatnim slovima.



oni služe

Lionsi Sarajeva u ime Lion Clubs International Foundation 
(LCIF), donirali su Udruženju Srce za djecu oboljelu od raka 
kombi sa opremom za projekt Mobilnog tima. Na svečanoj 
ceremoniji na platou Sarajevo City Centra, rukovodilac 
projekta, dr. Nada Čivić i direktor Udruženja, Fikret Kubat, 
preuzeli su donaciju od predsjednice Lions Zone BiH, 
Edine Džomba.

LCIF već dugo podržava djecu oboljelu od raka i nastoji 
biti podrška tokom procesa liječenja, ali i u onom periodu 
nakon završetka intenzivnog bolničkog liječenja. Ovog 
puta su pomogli oboljelim i liječenim mališanima i njihovim 
porodicama sa područja cijele Federacije BiH tako što su 
postali glavni sponzor u nabavci kombija sa opremom 
vrijednog 90.000 KM za potrebe projekta Mobilnog tima, 
kojeg će voditi Udruženje Srce za djecu oboljelu od raka. 
Cilj je oformiti stručni tim koji će moći u svakom trenutku, 
na teritoriji čitave FBiH, pomoći i podržati porodice 
koje se bore za izlječenje svog djeteta, ali i one koje su 
završile tu fazu svoje borbu, jer borba se nastavlja i nakon 
izlječenja. U septembru smo govorili o važnosti podrške i 
nakon završenog liječenja, jer se djeca i porodice susreću 
sa mnogim problemima i preprekama i nakon izlaska 
iz bolnice. Odlučili smo djelovati i Mobilnim timom im 
pružiti upravo to, da bi imali što kvalitetniji život i nakon 
završenog bolničkog liječenja. 

Lionsi Bosne i Hercegovine dio su međunarodne 
humanitarne organizacije Lions Clubs International, koja 
postoji više od 100 godina i ima više 1.400.000 članova u 

više od 200 država svijeta. U BiH postoji pet klubova - tri 
u Sarajevu, jedan u Tuzli i jedan u Banjoj Luci. Lionsi BiH u 
kontinuitetu djeluju oko 20 godina i služe svima kojima je 
pomoć potrebna.
Svake godine doniraju Udruženju slijepih neophodnu 
opremu za njihove članove. Pored svakodnevnih 
humanitarnih aktivnosti, Lionsi su opremili Biblioteku za 
slijepe u Sarajevu, dostavili vrijednu medicinsku opremu 
u četiri centra u Mostaru, Tuzli, Banjoj Luci i Sarajevu, 
izgradili kuću za osobe sa invaliditetom u Pazariću, u 
Centru Sumero opremili tri stana za osobe sa poteškoćama, 
učestvovali u pomoći poplavljenim područjima 2014. te 
donirali neophodnu medicinsku opremu Domu zdravlja u 
Maglaju, nakon poplava. Posljednja akcija Lionsa Sarajeva 
je nabavka kombija za Udruženje Srce za djecu oboljelu 
od raka. 

LioNsi oPremiLi mobiLNi Tim

Moto Lionsa Mi SlUžiMO dovoljno govori o pristupu 
i angažovanju vrijednih članova ove svjetske 
humanitarne organizacije.

otišli smo korak dalje

Predstavnici Udruženja Srce za djecu oboljelu od raka 
aktivni su u radu Childhood Cancer International i CCI 
Europe, The European Society for Paediatric Oncology 
i PanCarea

Piše: harun šabić, volonter Udruženja

Ovo je moja slika o jednom velikom Srcu za djecu oboljelu 
od raka, o jednoj velikoj kući, o jednoj velikoj porodici koja 
je otvorena za svu djecu koja boluju i koja su izliječena od 
raka, u cijeloj Bosni i Hercegovini.
Kao član Udruženja Srce za djecu oboljelu od raka, već 
duži niz godina, volontiram unutar grupe volontera i 
mladih izliječenih od raka - MladiCe, pomažem osoblju 
Udruženja i ličnim iskustvom pokušavam olakšati liječenje 
i oporavak bolesne djece. Svako može doprinijeti svojim 
angažmanom da to Srce bude što veće.

SVI MOGU POMOĆI Kada su u pitanju djeca oboljela od 
raka, Udruženje je aktivno na teritoriji Bosne i Hercegovine, 
ali i u Europi i cijelom svijetu. Mi smo o našim aktivnostima 
u Europi i svijetu i ranije pisali ali, evo, i ja želim da dopunim 
tu priču našim aktivnostima u protekloj godini.
Udruženje je član glavne organizacije Childhood Cancer 
International i CCI Europe te specijalizovanih organizacija 
SIOPE (The European Society for Paediatric Oncology) 
i PanCare (Pan-European network for survivors after 
childhood and adolescent cancer), koja se bave praćenjem 
kasnih posljedica, istraživanjima za efikasnije liječenje raka 
te sveukupnog života mladih koji su se izliječili od raka. 
Jedna od glavnih tema u svijetu kada su u pitanju djeca 
koja se liječe i koja su izliječena od raka, je praćenje 
i sprečavanje kasnih posljedica. U tome učestvuje i 
naše Udruženje kako bi, zajedno sa doktorima, povećali 
standarde u liječenju i praćenju kasnih posljedica u Bosni 
i Hercegovini.

Udruženje ima svoje predstavnike u europskim ograncima 
ovih organizacija. Trenutno smo najaktivniji na projektu 
praćenja kasnih posljedica (follow up) koji vodi PanCare 
Europe i na projektima udruženja Childhood Cancer 
International - Europe. 
ŠTa radI PaNCarE? PanCare je multidisciplinarna 
europska mreža profesionalaca, roditelja i survajvera, čiji 
je cilj da smanji uticaj kasnih posljedica koje nastaju tokom 
i nakon liječenja od raka. PanCare radi na postizanju 
jednake dostupnosti liječenja za djecu koja su preživjela 
rak u cijeloj Europi, sprovodi kolaborativna istraživanja i 
djeluje kao izvor podataka zasnovanih na istraživanjima 
koje se tiču svih kasnih nuspojava liječenja raka.
Važan cilj PanCarea je da sarađuje sa europskom 
zajednicom na povećanju svijesti o istraživanjima kasnih 
posljedica osoba koje su preživjele rak.
Predstavnici našeg Udruženja su MladiCe koje aktivno 
učestvuju u radu PanCarea te izvještavaju Udruženje o 
trenutnim dešavanjima u PanCareu. Ja sam, kao zastupnik 
2019. godine, držao predavanje o radu našeg Udruženja 
i o funkcionisanju mreže mladih izliječenih od raka u BiH. 
Mnogi predstavnici Europskih zemalja su bili oduševljeni 
načinom na koji Udruženje podržava mlade ljude koji su 
izliječeni od raka u BiH te samim funkcionisanjem mreže 
mladih izliječenih od raka i njihovim angažmanom u 
Udruženju.
Također sam dio radne grupe PanCarea, kao predstavnik 
našeg Udruženja i mladih izliječenih od raka u BiH, koja 
radi na unapređenju standarda praćenja kasnih posljedica 
u Europi. Nakon završetka ove studije, moj zadatak je da 
prenesem rezultate istraživanja našem Udruženju kako 
bismo, zajedno sa medicinskim osobljem, unaprijedili 
praćenje kasnih posljedica osoba izliječenih od raka u BiH.
KO jE CCI EUrOPE? CCI Europe je europska grana 
svjetskog udruženja Childhood Cancer International. CCI 
Europe je najveća paneuropska organizacija roditelja 
i djece oboljele i izliječene od raka. Ova organizacija 
sarađuje sa medicinskim i psihosocijalnim profesionalcima, 
akademskim krugovima i civilnim društvom te privatnim 
organizacijama širom Europe.

bosANskoherceGoVAčki PoGLeD NA 
međUNAroDNe AsociJAciJe

Ona predstavlja grupe roditelja i djece oboljele i liječene od 
raka u djetinjstvu, kao i druge organizacije širom Europe 
koje pomažu osobama oboljelim i izliječenim od raka i 
njihovim porodicama. CCI Europe okuplja 67 organizacija-
članica iz 30 zemalja.
Udruženje Srce za djecu oboljelu od raka, već duži niz 
godina, predstavlja naša članica Lejla Kamerić koja je, 
takođe, i član Upravnog odbora CCI Europe. Naša Lejla 
predano i efikasno prenosi način rada europskih udruženja 
našem Udruženju. Od ove godine sam i ja član upravnog 
odbora CCI Europe, kao mlada osoba izliječena od raka 
i trudim se da, našoj široj zajednici, približim standarde 
koje imaju MladiCe širom Europe. Aktivno učestvujem na 
tematskim konferencijama, sastancima i istraživanjima 

koje se tiču poboljšanja liječenja djece i mladih oboljelih od 
raka te njihovog tretmana nakon izliječenja. 
Naše, ali i moje lično učešće i zalaganje u radu sa europskim 
i svjetskim udruženjima daje mi za pravo da kažem da je 
naše Udruženje, zajedno sa medicinskim osobljem, otišlo 
par koraka dalje u borbi sa ovom opakom bolešću i u borbi 
sa posljedicam koje dolaze nakon liječenja.
Koristeći iskustvo i znanje koje stičemo u radu i saradnji sa 
europskim i svjetskim udruženjima, ja vjerujem da ćemo 
pružati što bolju i efikasniju podršku djeci koja se liječe i 
mladim ljudima koji su se izliječili od raka te im, što bolje, 
pomoći da nastave svoj život nakon raka.

Nastavak sa prethodne stranice

most za saradnju
Zahvaljujući partnerstvu sa Udruženjem a.G.E.O.P., 
obezbijedili smo povoljnije uslove za liječenje naših 
mališana u Italiji

Udruženje Srce za djecu oboljelu od raka je postalo 
most između naših kliničkih centara, naših malih heroja, 
Federalnog fonda solidarnosti i udruženja u Italiji. Taj most 
je veliki uspjeh za naše Udruženje, budući smo obnovili 
odnose sa našim prijateljima u Bolonji, Italija. 

Kako smo to ostvarili i kako naša saradnja funkcioniše? 
Odnosi sa institutima u Bolonji se zasnivaju na partnerstvu 
našeg Udruženja sa Udruženjem A.G.E.O.P. Početkom 
2019., naša delegacija posjetila je Udruženje A.G.E.O.P. i 
njihove roditeljske kuće, polikliniku St. Orsola Malpighni u 
sklopu Instituta u Bolonji, te Institut za ortopediju Rizzoli, 
takođe u Bolonji. 
U prošlosti su se naši mališani liječili u tim bolnicama, ali 
bez zvaničnog ugovora o saradnji. Tokom ove posjete, 
uspjeli smo napraviti čvrste dogovore o budućoj saradnji 
naših udruženja i naših medicinskih ustanova, koje bi 
pratio naš Federalni fond solidarnosti.
Konkretno, A.G.E.O.P. i poliklinika St. Orsola Malpighi 
omogućili su izmještanja dva pacijenta u toku jedne 

kalendarske godine na osnovu humanitarnog dogovora, 
te popust od 50 odsto na ukupne troškove liječenja za sve 
ostale naše pacijente kojima je potrebna transplantacija 
koštane srži. Osim toga, naši pacijenti koji se liječe u 
Bolonji imaju pravo na besplatan boravak u roditeljskim 
kućama Udruženja A.G.E.O.P. 
Protekle, 2019. godine, iskoristili smo ove pogodnosti i, uz 
pomoć naših prijatelja iz Italije i našeg medicinskog osoblja, 
dva maloljetna pacijenta, iz Kaknja i Tuzle, izmjestili na 
transplantaciju koštane srži na osnovu humanitarnog 
dogovora. 
Osim toga, uspjeli smo uvezati Federalni fond solidarnosti 
i polikliniku St. Orsola Malpighni, kako bi naši mališani 
mogli ići na liječenje po povoljnijim finansijskim uvjetima.
Tokom 2019. smo dodatno učvrstili i naše odnose sa 
Institutom za ortopediju Rizzoli, te omogućili jednostavnije, 
brže i efikasnije izmještanje naših mališana na operacije u 
ovaj vodeći ortopedski institut u Europi.
Za budućnost imamo velike planove. Želimo ojačati i 
dodatno učvrstiti našu saradnju na svim poljima, kako bi 
naši mališani i njihovi roditelji dobili što bolju i efikasniju 
njegu, potporu i što uspješnije liječenje. Naš cilj je, 
također, ostvariti što bolju i efikasniju saradnju naših i 
medicinskih stručnjaka iz italijanskih instituta, kao i našeg 
Fonda solidarnosti. U svemu tome, očekujemo još čvršće 
povezivanje našeg i Udruženja A.G.E.O.P. kao stabilnog 
mosta za unapređenje ove, već uspješne, priče i za bolju 
budućnost naše djece.

obNoVLJeNi oDNosi 
sA PriJATeLJimA iz 
iTALiJe

svako dijete mora dobiti istu 
šansu
Nekoliko međunarodnih skupova prošle godine imalo 
je istu temu - kako omogućiti da svako dijete dobije 
pravo na isti kvalitet liječenja i njege, bez obzira na to 
gdje u Europi živi

Piše: Lejla kamerić,

savjetnica Udruženja srce za djecu oboljelu od raka

Prošla godina u Europi bila je puna aktivnosti vezanih 
za dječiji rak. Europska unija, Udruženje pedijatrijskih 
onkologa Europe (SIOPE), i Europski ogranak udruženja 
roditelja djece oboljele od raka (CCI Europe) vrijedno su 
radili s ciljem da se poboljšaju uslovi za liječenje djece 
oboljele od raka u cijeloj Europi, te da se smanje razlike 
u standardima liječenja i njege. Cilj je jedinstven - svako 
dijete u Europi mora imati isti pristup terapijama i njezi. 

jaNUar 2019.: Konferencija   
Poboljšanje pristupa visokokvalitetnom 
liječenju dječijeg raka u Europi, 
Bruxelles
U januaru 2019. održana konferencija o temi poboljšanja 
pristupa visokokvalitetnom liječenju dječijeg raka u 
Europi. Pohvalna je činjenica da su ove godine prvi put 

uključene i države Europe koje nisu članice Europske 
unije. Koncept konferencije bio je da ljekar i predstavnik 
pacijenata, najčešće roditelj, zajednički predstave stanje u 
svojoj državi u domenu standarda u liječenju, dostupnosti 
terapija i lijekova, statističke podatke, saradnje udruženja 
i medicinskog osoblja. Nažalost, ljekar iz Univerzitetskog 
kliničkog centra Sarajevo bio je spriječen da prisustvuje 
konferenciji, pa sam stanje u našoj državi prezentirala 
ja. Zaključak je da svako dijete ima pravo na život i na 
isti kvalitet liječenja i njege bez obzira u kojoj državi 
Europe živi, te da se roditelji i medicinsko osoblje moraju 
zajedničkim snagama izboriti za što bolji kvalitet liječenja.

aPrIL 2019.: deseta konferencija 
Childhood Cancer International 
Europe, Prag
Deseta europska konferecija CCI-a u aprilu prošle godine 
u Pragu po prvi put je organizovana u partnerstvu sa 
Europskim društvom pedijatrijskih onkologa - SIOPE. 
Zajedno sa predstavnicom naših MladiCa, Ajlom Nizić, 
predstavljala sam Udruženje Srce za djecu i prezentirala 
jedan od naših najprepoznatljivijih brendova na koji 
sam posebno ponosna, projekat Moja kosa tvoja kosa. 
Prezentacija je izazvala veliko interesovanje, prisutni 
su tražili informaciju više. Zajedno sa Irinom Ban, iz 
prijateljskog Udruženja Zvončica iz Beograda, predstavila 
sam rezultate istraživanja u odabranim bolnicama u okviru 
projekta Expo-R-Net, koji je za temu imao analizu razlika 
u standardima liječenja u centralnoj i istočnoj Europi 
prikupljenih tokom posjeta devet bolnica, osam gradova 
i sedam država. 

 

sViJeT rADi NA UJeDNAčAVANJU 
sTANDArDA i UVJeTA

• Interesantan je podatak da u 60 odsto slučajeva 
udruženja roditelja nisu upoznata sa novopridošlim 
pacijentima, a u 50 odsto slučajeva je saradnja 
udruženja roditelja sa pedijatrijskim onkološkim 
centrom nedovoljna.

• Infrastrukturu potrebnu za olakšan boravak malih 
pacijenata u bolnici su uglavnom obezbijedila 
udruženja roditelja.

• Upravljanjem bolom, odnosno provođenje bolnih 
terapija uz anesteziju ne postoji

• Psihosocijalnu podršku, socijalnog radnika, terapeuta 
igrom, školovanje, u većini slučajeva obezbijedila su 
udruženja roditelja.

SEPTEMBar 2019.: Kongres European 
CanCer Organization (ECCO), Brruxelles
Imala sam čast da ove godine budem pozvana na 
Kongres ECCO-a da predstavim perspektivu pacijenata 
u prekograničnim tretmanima i liječenju raka. Prezentirala 
sam stanje u standardima liječenja u zemljama Istočne 
Europe, s osvrtom na mogućnosti nastavka liječenja u 
drugoj zemlji. Generalno je situacija u tom dijelu Europe 
lošija i mali pacijenti se suočavaju sa nedostatkom lijekova 
za liječenje dječijeg raka i komplikovanim procedurama za 
njihovu nabavku. Pored toga, sveprisutna je i nemogućnost 
obavljanja terapijskih procedura u inostranstvu za koje 
ne postoje mogućnosti u matičnoj zemlji, nedostatak 
edukacije medicinskog osoblja, nemogućnost učešća u 
kliničkim studijama, te nedostatak pristupa inovativnim 
terapijama. Vrlo često, radi komplikovanog sistema 
nabavki citostatika, roditelji su primorani sami nabavljati 
lijekove.

Kako bi se smanjile razlike u kvaliteti liječenja, osnovana 
je mreža European Reference Network PaedCan (ERN) 
kojoj je cilj okupiti stručnjake iz svih domena pedijatrijske 
onkologije, kako bi na jednom mjestu postojala baza 
znanja i ekspertize iz svih relevantnih područja liječenja. 
Svaka zemlja članica ERN-a ima svoju kontakt osobu, 
ljekara i predstavnika pacijenata, kojima se bilo koji 
pacijent, iz bilo kojeg dijela Europe može obratiti za savjet i 
za preporuku gdje nastaviti liječenje. Bosna i Hercegovina 
jos uvijek nije članica ERN PaedCana, ali se nadamo da 
će nam s proširenjem na zemlje izvan EU, biti omogućeno 
da postanemo dio ove napredne mreže i da će naši mali 
pacijenti imati pristup inovativnim terapijama.

dECEMBar 2019.: CCI Board meeting, 
Beč
Regionalni komitet Childhood Cancer International - 
Europski ogranak, u Beču je održao strateški sastanak 
na kojem smo uz pomoć moderatora, pokušali oblikovati 
budući rad našeg krovnog europskog udruženja. 
Dogovoreno je da ćemo, kao predstavnici pacijenata, 
djelovati kroz pet osnovnih cjelina:

- Istraživanje u domenu dječijeg raka
- Tretman i njega, uključujući standarde u liječenju i 

prekograničnu podršku u liječenju
- Survivorship
- Psihosocijalna njega
- Članstvo

Preuzela sam lidersku poziciju u dijelu Tretmana i njege, čiji 
je osnovni cilj smanjivanja razlika u standardima liječenja 
između razvijenih i nerazvijenih zemalja. Trenutni fokus je 
na listi esencijalnih lijekova koji trebaju biti dostupni svakoj 
bolnici koja liječi djecu od malignih bolesti, kao i aktivno 
lobiranje u Europskom parlamentu za smanjenje razlika u 
standardima liječenja.

Do lijekova se može i prečicom
Zahvaljujući našim donatorima, Zdravstveno-socijalni 
fond pomaže da se premosti nedostatak citostatika, 
ali i olakšaju fizikalne terapije, nabave ortopedska 
pomagala, omoguće dijagnostičke konsultacije...

Mnogo je problema s kojima 
se susreću djeca i roditelji 
tokom liječenja od raka. 
Mnogo je oslabljenih karika 
u psihofizičkom lancu koje je 
potrebno dodatno osnažiti. 
Udruženje Srce za djecu 
pokušava sagledati sve 
probleme i moguće aspekte 
podrške, kako bi cijeli proces liječenja bio što lakši i 
oslobođen bespotrebnih briga djeci i roditeljima.
Nažalost, naš zdravstveni sistem zna, s vremena na 
vrijeme, zakazati i upravo zbog toga se trudimo biti na 
raspolaganju odjeljenjima kako u Sarajevu tako i u Tuzli. 
Time pomažemo njihov rad potrebnom medicinskom 
opremom i sredstvima koja će olakšati svakodnevne 
procese medicinskom osoblju, ali i smanjiti brige roditeljima 
i djeci koji su u procesu liječenja.

Mijenjati zakon
Posljednjih godina, jedan od gorućih problema sa 
kojima se susreću roditelji i medicinsko osoblje na 
hematoonkološkim odjeljenjima je nestašica citostatika i 
lijekova usljed komplikovanog i neresponzivnog Zakona 
o javnim nabavkama. Udruženje Srce za djecu zdušno 
se zalaže da relevantne institucije preuzmu odgovornost 

za rješavanje ovog problema, međutim problem postoji. 
U narednom periodu fokus Udruženja biti će upravo 
ova problematika i pronalazak mogućih institucionalnih 
rješenja. 
Nedostatak citostatika, lijekova i ostalih medicinskih 
sredstava neophodnih u procesu liječenja dodatno 
opterećava roditelje koji se moraju, pored svega, pobrinuti 
da njihovo dijete dobije adekvatnu terapiju. 
Dok se ne pronađu sistemska i dugoročna rješenja, sebi 
smo stavili u zadatak da im što više možemo olakšamo 
cijeli proces liječenja kroz mnoge projekte, uključujući 
i Zdravstveno-socijalni fond koji uspješno funkcioniše 
već nekoliko godina zahvaljujući našim donatorima 
Kuwaiti Society for Cultural Dialogue, Vakuf Muhamed 
Abdulvahid el-Ejub, Zakat House, International Islamic 
Charity Organization, te zahvaljujući Vakufskoj direkciji 
Islamske zajednice u Bosni i Hercegovini, državi Kuvajt, 
narodu Kuvajta i Ambasadi Kuvajta u BiH.

zDrAVsTVeNi sisTem bih PoNekAD Je 
zAisTA sPor, ALi zATo Je TU PoDrškA 
NAroDA kUVAJTA



Lakše je s državom
Od samog otvorenja roditeljske kuće govorimo o 
problemu njenog finanasiranja i uključenosti svih 
nivoa vlasti u BiH

Od otvorenja do danas, Roditeljska kuća je imala podršku 
raznih struktura vlasti u Federaciji BiH, a protekle godine 
svojom podrškom posebno se istakao Unsko-sanski 
kanton sa donacijom vrijednom 40.000 KM. Premijer 
USK, Mustafa Ružnić, ministrica zdravstva USK Nermina 
Ćemalović i zastupnica u Skupštini USK Ilda Alibegović 
posjetili su Roditeljsku kuću, te su čvrsto obećali da 
podrška neće izostati ni ubuduće. Izrazito drago nam 
je bilo ugostiti, zajedno sa Premijerom, i dugogodišnju 
prijateljicu Udruženja Aldijanu Hadžihajdarević iz Bihaća. 
Vlada Tuzlanskog kantona sa 50.000 KM podržala 
je izgradnju Roditeljske kuće u Tuzli i na taj način dala 
vjetar u leđa ovom važnom projektu. Svjesni važnosti i 
značaja postojanja Roditeljske kuće u Sarajevu, te njenog 
značaja za roditelje i djecu koji borave na Odjeljenju za 
hematologiju i onkologiju Klinike za dječije bolesti UKC 
Tuzla, Vlada je bez izuzetka stala na stranu djece oboljele 
od raka.
Vrlo bitna podrška nam je stigla iz Hercegovačko-
neretvanskog kantona, jer mnogo djece iz ovog kantona 
dolazi na liječenje u Sarajevo. Drago nam je što su se i 

kANToNi, GrADoVi i 
oPćiNe Uz NAs

Olakšati sve
Ovi donatori obezbijedili su sredstva potrebna za 
fukcionisanje Zdravstveno-socijalnog fonda, što u praksi 
olakšava nabavku lijekova koji su neophodni tokom 
liječenja, uz obavezan zahtjev ljekarskog tima sa Odjeljenja, 
te iskazanu potrebu roditelja. Fond, također, pomaže djeci i 
roditeljima i u rješavanju drugih potreba kao što su fizikalne 
terapije, ortopedska pomagala, dijagnostičke konsultacije 
sa drugim klinikama, prijevod medicinske dokumentacije...
Naša misija je pružiti aktivnu i kontinuiranu podršku djeci 
oboljeloj od raka tokom i nakon liječenja pa se, i kroz ovaj 
projekat, vodimo svojom misijom, trudeći se da nijedan 
aspekt procesa liječenja ne bude teži nego što mora biti.

Posjeta prijateljima u Kuvajtu
Briga o donatoru, transparentnost, pravovremeno 
izvještavanje. Sve su to koraci ka uspješnoj saradnji i 
izgradnji povjerenja u Udruženje i njegov rad. Stoga smo 
posjetili naše dobre donatore u Kuvajtu, razgovarali o 
narednim vidovima saradnje i izrazili zahvalnost za svu 
podršku koju su do sada pružili djeci oboljeloj od raka i 
njihovim porodicama te postigli dogovore o saradnji i u 
narednom periodu, o kojima ćemo svakako blagovremeno 
obavještavati javnost. 

Hercegovci uključili u pružanje podrške i što misle na svoje 
mališane, koji daleko od svog doma vode najtežu bitku.
Kontinuiranu podršku nastavlja i Kanton Sarajevo koji je 
vjerni prijatelj djece oboljele od raka. Podrška nije izostala 
ni od Ministarstva zdravstva Kantona Sarajevo, koje je 
doniralo 75.000 KM za rad i normalno funkcionisanje 
Roditeljske kuće. Pružena ruka pomoći, oslonac u teškim 
danima i olakšanje dodatnih finansijskih briga mnogo 
znače našoj djeci i porodicama, a još više im znači kada 
znaju da njihova država stoji uz njih i da u njoj mogu naći 
sigurnost.
Nezaobilazna podrška ponovo je stigla od Gradske uprave 
grada Sarajeva i gradonačelnika Abdulaha Skake na čemu 
smo od srca zahvalni, jer Grad Sarajevo ponovo je dokazao 

da stoji uz svoje građane i onda kada se nađu u najvećoj 
nevolji.
Mnoge su općine prošle godine podržale rad Roditeljske 
kuće. Ove godine bile su to Općina Centar, Općina Novo 
Sarajevo, Općina Stari Grad, Grad Visoko i Općina Kakanj.

Hvala kantonima, ministarstvima, gradovima i općinama 
koji su prepoznali važnost Roditeljske kuće te su bez 
pogovora na usluzi svojim malim građanima koji se bore 
za život. Lakše se izboriti sa strašnim neprijateljem kada 
znaš da je tvoja društvena zajednica uz tebe i da nisi sam, 
prepušten na milost i nemilost teškoj bolesti.

PRAVA I OBAVEZE ČLANOVA UDRUŽENJA

Besplatan smještaj1
Osnovne životne

namirnice i higijenske
potrepštine

tokom liječenja2

•  nabavka lijekova koji nisu na esencijalnoj listi, a preporučeni su od strane 
ljekara;

•  nabavka i ustupanje na korištenje medicinskih pomagala;
•  nabavka medicinske opreme za potrebe pedijatrijskih hematoonkoloških 

pacijenata;
•  fizikalne terapije;
•  jednokratna pomoć za liječenje;
•  prehrambeni, higijenski i praznični paketi;
•  prevod, kopiranje i slanje medicinske dokumentacije;
•  transport unutar i van BiH;
•  konsultacije sa drugim klinikama za uspostavljanje dijagnoze

Usluge psihologa,
pedagoga i

socijalnog radnika

Usluge psihologa,
pedagoga i

socijalnog radnika

Radionice i
savjetovanje

Individualna i
grupna psihoterapija

Socijalno
savjetovanje

Pedagoške
radionice

Perika3 Zdravstveno
– socijalni fond4

Porodična
rehabilitacija5

Rehabilitacioni
kamp6

1 Porodice se smiještaju u Roditeljsku kuću po preporuci medicinskog osoblja sa odjeljenja, zavisno od zdravstvenog 
stanja djeteta, udaljenosti matičnog doma porodice, socijalnog statusa porodice i uslova matičnog stanovanja

2 Ovo pravo ostvaruju porodice koje borave u Roditeljskoj kući za vrijeme liječenja
3 Projekat Moja kosa tvoja kosa nudi izradu perika na zahtjev djeteta ili roditelja, za djecu koja su pretrpjela privremeni ili 

trajni gubitak kose
4 Ostvarivanje nekog od navednih prava omogućava se po procjeni socijalnog radnika
5 Ovo pravo ostvaruju porodice djece koja su na takozvanoj terapiji održavanja ili su u ranoj fazi oporavka nakon 

liječenja, uz preporuku ljekara sa odjeljenja
6 Ovo pravo ostvaruju djeca koja su završila liječenje, uz preporuku ljekara sa odjeljenja
7 MladiCama mogu pristupiti mladi liječeni od raka u djetinjstvu sa navršenih 18 godina
8 Ovo pravo ostvaruju MladiCe tokom fakultetskog obrazovanja, a koje su aktivne u radu Udruženja. Broj stipendija je 

ograničen i ovisi od ličnog zalaganja i uspjeha tokom studija

Osnaživanje i
edukacija MladiCa

Podrška oboljelim
mališanima i

njihovim roditeljima

Volontiranje u Roditeljskoj kući
i rehabilitacionim kampovima

Podizanje svijesti
o dječijem raku

Stipendiranje8

Članovi bi trebali raditi aktivno na promociji Udruženja, poštujući misiju i viziju Udruženja.

Članovi su dužni pridržavati se odredbi Statuta Udruženja.

Članovi su dužni redovno prisustvovati godišnjim skupštinama Udruženja.

Članovi su dužni redovno izmirivati godišnju članarinu.

Članovi su dužni djelovati u najboljem interesu Udruženja.

Veliki Prijatelji roditeljske kuće
Zahvaljujući odlukama da budu društveno odgovorni, 
roditeljska kuća nije prepuštena sama sebi i njena 
vrata nisu zatvorena

Program pokroviteljstva apartmana Prijatelj Roditeljske 
kuće započet 2018., nastavio je donositi divne priče, ali 
i dobre ljude iz društveno odgovornih kompanija koje su, 
već odavno, prepoznale dobrobit koju Roditeljska kuća 
donosi djeci oboljeloj od raka i podržale njen rad na razne 
načine.
Prošle godine devet kolektiva odlučilo je da budu pokro-
vitelji devet apartmana u Roditeljskoj kući, kako bi djeci 
oboljeloj od raka osigurali drugi dom tokom liječenja, 
prisustvo roditelja i porodice, te da im nadoknade sve 
izgubljene zagrljaje, osmijehe, ljubav i toplinu doma, koji 
im nedostaje tokom teškog bolničkog perioda. 
Podsjećamo da su kompanije Raiffeisen BANK d.d. BiH, 
BH Telecom i Miralem Pjanić, Telemach i Edin Džeko, kao i 
Vakufska direkcija Islamske zajednice BiH sa Ambasadom 
Kuvajta, uzele pokroviteljstvo na duži period. Zahvaljujući 
ovim dobrim ljudima i njihovim odlukama da budu 
društveno odgovorni, Roditeljska kuća nije prepuštena 
sama sebi i njena vrata nisu zatvorena.
Ponosni smo i na to da su ove godine svoje pokroviteljstvo 
produžili naši Prijatelji iz Europe, grupa Bosanaca i Herce-
govaca iz dijaspore, koji su ujedinjenim snagama uspjeli 
sakupiti novac i ponovo biti duša jednog apartmana. 
Raduje nas što su svoje snage ponovo ujedinili Malak Re-
gency Hotel i naš najbolji teniser Damir Džumhur i nastavili 
pružati podršku našim mališanima. Osim produženog pok-
roviteljstva apartmana, oni su unijeli radost i nesvakidašnje 
veselje svojom posjetom Roditeljskoj kući. 
FK Sarajevo ni ove godine nije odustao od pokroviteljstva, 
nastavili su i dalje biti dio ovog velikog, humanog projekta. 
Bordo tim, pored toga što niže pobjede, na svoju ogrlicu 
ljubavi niže i dječije osmijehe iz Roditeljske kuće. Njihova 
posjeta nikada ne prođe nezamijećeno i bez veselja, i za to 
im neizmjerno hvala.

Osnovna sindikalna organizacija Generalne direkcije BH 
Telecoma i radnici BH Telecoma, nastavili su biti pokro-
vitelji apartmana  Kućica, koji simbolizuje brigu društvene 
zajednice, krov koji štiti djecu oboljelu od raka i njihove 
porodice. To je najljepša priča ujedninjenih radnika, koji su 
odvojili sopstvena sredstva da bi podržali djecu oboljelu 
od raka i osigurali postojanje njihovog drugog doma 
tokom bespoštedne borbe za život.
Često čujemo frazu pravi prijatelj. Vjerujemo da se svi 
često pitamo šta su to pravi prijatelji, kako znamo da nam 
je neko pravi prijatelj? Kada to upitate naše najhrabrije 
roditelje i djecu, čut ćete vrlo često da prave prijatelje ot-
krivamo tek u najvećoj nevolji, borbi za goli život, koja je 
i dugotrajna i mukotrpna i teška. E, tu se poznaju pravi 
prijatelji, Prijatelji Roditeljske kuće.

ProGrAm PokroViTeLJsTVA APArTmANA

Kantoni i regije iz kojih su boravile porodice su:

6 porodica

Roditeljska kuća

Porodice i djeca imaju
pravo na sve

usluge Udruženja

14

20

3 porodice

1 porodica

Decembar 2019. popunjenost 81%

1 porodica

Brčko distrikt

1 porodica

Bosansko-podrinjski
kanton

Na raspolaganju su
DVA RODITELJSKA
STANA za djecu i roditelje
u Sarajevu i Tuzli

2019.

163
49

2019.

1723
zauzeta dana

(prosječni boravak je 35 dana) 148
87

2019.

Roditeljska kuća otvorena je 26. aprila 2016. 
godine sa ciljem da pruži kontinuiran i nesmetan 
boravak oboljele djece i njihovih roditelja/naj-
bližih srodnika u Sarajevu, tokom liječenja na 
Hematoonkološkom odjeljenju Pedijatrijske 
klinike Jezero. Udruženje takođe, u sklopu Roditel-
jske kuće, pruža usluge psihosocijalne pomoći i 
podrške. Korisnici na raspolaganju imaju stručnu 
pomoć psihologa, socijalnog radnika i pedagoga, te 
okupacione radionice za roditelje i kreativne 
(likovne, muzičke, obrazovne) radionice za djecu.
Pripremila:  Jasna Vatreš, dipl. socijalni radnik



Narandžasti plašt humanosti
Osmijeh bolesnog djeteta najvrijednija je stvar na svi-
jetu, a ljudi iz BH Telecoma i naši zajednički prijatelji 
uspijevaju ih redovno izmamiti

Jedan od naših najvjernijih prijatelja, onaj koji se na sve 
načine trudi biti podrška djeci oboljeloj od raka, ogrnut je 
u narandžasti plašt humanosti. BH Telecom je uvijek tu 
kada zatreba, veliki je oslonac našim mališanima i njihovim 
porodicama. 
Zahvaljujući BH Telecomu, u Roditeljskoj kući u Sarajevu 
nastaju najljepše priče, a pišu ih srca dobrih ljudi koji ne 
ostavljaju djecu oboljelu od raka i njihove porodice same u 
njihovoj najvećoj borbi. Borbi za život.

anida pobijedila amela
 
Neizvjesnost, iščekivanje, strah ispunjavaju dane onih koji 
se nađu pred ovim najvećim životnim iskušenjem. Upravo 
tokom takvog teškog životnog razdoblja i roditelji i djeca 
trebaju ljubav, brigu, pažnju, iskren osmijeh i stisak ruke. 
Osjećaj da su zaboravljeni i sami pred tako velikom nevol-
jom, teška je prepreka prihvatanju bolesti i krajnjoj pobjedi. 
Ali taj osjećaj bespomoćnosti nestao je onog trenutka kada 
je delegacija BH Telecoma u kojoj su bili Amel Tuka, Sedin 

Kahriman i Elvedin Kanafija, zakoračili u Roditeljsku kuću. 
Podrška, osmijeh i razumijevanje koje su pokazali, otjeralo 
je crne oblake. Unijeli su sunce, donijeli radost i veselje na 
lica djece i njihovih roditelja. I, kako kažu, ostavili svoje srce 
uz ove male i velike heroje.
Pored pozitivne energije i toplih zagrljaja, Amel, Sedin i 
Elvedin zabavili su djecu, igrajući njihove omiljene igre, 
priredivši čak i mini utrku na zahtjev najmlađe djevojčice, 
Anide. Anida, koja se dosad pokazala kao veliki borac i pob-
jednik na svim životnim poljima, uspjela je savladati i Amela 
Tuku na mini stazi kroz Roditeljsku kuću. Takođe, brojni 
pokloni koje je pažljivo pripremio kolektiv BH Telcoma, do-
datno su usrećili dječicu.

Uprava i zaposlenici BH Telecoma, te nogometni 
reprezentativac Miralem Pjanić su, također, pokrovitelji dva 
apartmana, Visibaba i Kućica, ali i pored ove pomoći, oni 
se trude da redovno posjećuju Roditeljsku kuću, druže se 
sa djecom i roditeljima i bezrezervno im poklanjaju sebe i 
svoje vrijeme, mameći sreću i osmijeh na licima. A osmijeh 
bolesnog djeteta je najvrijednija stvar na svijetu.
Ova priča je samo potvrda već odavno iskovanog prijateljst-
va, koje će se nastaviti njegovati i u budućnosti. Zajednički 
ćemo raditi na što boljoj podršci djeci oboljeloj i liječenoj od 
raka te cjelokupnim porodicama koje su se našle i koje će se 
naći pred ovom teškom životnom borbom.

DrUšTVeNA oDGoVorNosT 
NiJe sAmo fLoskULA

Million razloga
Svakako, dokaz te podrške stoji u jednom drugom divnom 
projektu BH Telecoma, a koji nosi simboličan naziv Million 
razloga za... BH Telecom je, naime, milion KM raspodijelio 
na 313 pravnih subjekata - 161 osnovnu i srednju školu, 
88 amaterskih sportskih udruženja, 21 javnu kuhinju i 43 
udruženja koja se bave brigom o djeci sa posebnim potre-
bama i djeci sa poremećajem u razvoju.
Pravo učešća na konkursu imala su pravna lica koja su reg-
istrovana za obavljanje navedenih djelatnosti na području 
Bosne i Hercegovine. Ukupno je stigla 581 prijava, nakon 
kvalifikacija i ocjena prispjelih prijava odabrano je ukupno 
313 dobitnika donacije.

V. d. generalnog direktora BH Telecoma, Sedin Kahri-
man, rekao je da je BH Telecom do sada, u skladu sa 
mogućnostima, pomagao različitim organizacijama u re-
alizaciji brojnih projekata iz oblasti zdravstva, kulture, 
sporta, socijalne pomoći i humanitarnih aktivnosti.

BH Telecom je u posljednjih 13 godina donirao ukupno 
17,5 miliona KM različitim neprofitnim organizacijama za 
realizaciju brojnih projekata iz oblasti zdravstva, kulture, 
sporta, socijalne pomoći i humanitarnih aktivnosti. To ga 
čini najvećim pojedinačnim donatorom u BiH.
Udruženju Srce za djecu odobreno je 4.000 KM za pro-
jekat Moja kosa tvoja kosa, pod sloganom Milion razloga 
za osmijeh ... svaki dan. Iskreno se zahvaljujemo BH Tel-
ecomu i na ovoj značajnoj donaciji.

magija orea Art marketa

Biti dio Orea Art Marketa je zaista lijepo, a biti dijelom dva 
Orea Art Marketa je magično. Ambasadorica Udruženja, 
Amra Silajdžić Džeko, i njena platforma za prodaju ru-
kotvorina Orea organizovali su prošle godine dva Orea 
Art Marketa i kompletan prihod od ulaznica poklonili za 
Roditeljsku kuću u Sarajevu. 
Neizmjerno nas raduje što dobri ljudi u svom poslu nal-
aze mjesta za humanitarno djelovanje. Drago nam je 
što je Vakufska banka bila suorganizator ovako divnog 
događaja. Naša ambasadorica, Amra Silajdžić Džeko, i 
naš prijatelj Vakufska banka, iznova dokazuju da se djeca 
oboljela od raka mogu osloniti na njih. 

Priča tu nije završila. U sklopu prvog Orea Art Marketa or-
ganizirana je i aukcija na kojoj su prodati dresovi Edina 
Džeke, Miralema Pjanića i Džanana Muse, a svi učesnici 
Art Marketa odvojili su pet odsto od prodaje svojih proiz-
voda i donirali ih Udruženju.
Vakufska banka je kupila Džekin dres za 550 KM, a uku-
pna donacija sa oba izdanja Orea Art Marketa na kraju je 
iznosila blizu 7.370 KM. Hvala Orea Art Marketu, našoj 
ambasadorici, Vakufskoj banci, svim učesnicima marketa 
i dobrim ljudima koji su bili dio ove prelijepe bajke. Djeca 
oboljela od raka sigurno imaju najbolje prijatelje na svi-
jetu. Mogu se pohvaliti velikim brojem brižnih ljudi koji su 
spremni u svakom momentu stati uz njih.

DJecA imAJU 
NAJboLJe PriJATeLJe

47



48

osmijeh se jedino broji
Oktobar su ponovo zacrvenili i obilježili crveni nosići koji su 
preplavili Bosnu i Hercegovinu. Okaidi BiH i Grateks Moda 
d.o.o. su i prošlog oktobra pokrenuli akciju crvenih nosića, 
od čije je prodaje cjelokupan iznos doniran za podršku radu 
Roditeljske kuće u Sarajevu. 
Predivno je bilo vidjeti društvene mreže preplavljene foto-
grafijama humanih ljudi sa crvenim nosićima. Pored dobrog 
djela koje su učinili, oni su izvukli svoje najljepše osmijehe, a 
uspjeli su nasmijati i druge ljude oko sebe. Znani i neznani, 
poznati i nepoznati, cijeli razredi, grupe u vrtićima, firme i 
kolektivi od Bihaća do Goražda, od Brčkog do Mostara, cr-
tali su najljepše osmijehe ispod crvenih nosića. 
Nasmijali su se i mališani u Roditeljskoj kući, a i mališani 
na hematoonkološkim odjeljenjima u Sarajevu i Tuzli, koji su 
također nosili crvene nosiće. Posebno su ih nasmijali naši 
Amel Tuka i Mirza Teletović, koji su sa crvenim nosićima pri-
dobili njihovu pažnju. 
Ova jedinstvena akcija iznjedrila je jedinstvene osmijehe i 
najsmješnije grimase. Neprocjenjiv je osmijeh djeteta koje 
se bori za život!

#crVeNiNosić

Naši prijatelji
amel je tu

Djeca oboljela od raka i Roditeljska 
kuća imaju mnogo prijatelja. Jedan od 
njih je i najbolji bosanskohercegovački 
atletičar, viceprvak svijeta, Amel 
Tuka. Amel je prošle godine iskoris-
tio priliku da, tokom gotovo svakog 
boravka u Bosni i Hercegovini, pos-
jeti naše mališane u Roditeljskoj kući 
i da im, bar na trenutak, promijeni 
svakodnevnicu, uveseli ih i nasmije. 
Radujemo se njegovim posjetama i u 
ovoj godini.

Mirza donosi radost
Zabava bez kraja

Često viđamo naše najbolje i na-
jpriznatije sportiste u Roditeljskoj kući. 
Mirza Teletović, naš slavni košarkaš, 
posjetio je našu hrabru dječicu i donio 
pregršt radosti i uzbuđenja. Druženje 
s djecom i roditeljima, radost i osmijeh 
na njihovim licima, pokloni koje je do-
nio te igra sa djecom ispunili su nje-
govu posjetu Roditeljskoj kući. Zabavi 
kao da nije bilo kraja, a našim hero-
jima upravo to treba kako bi, bar na 
trenutak, zaboravili ružne momente u 
njihovoj teškoj borbi.

jala Brat i Buba Corelli
Ispunili anelu želju

Već neizostavni dio svake godine je 
posjeta sjajne ekipe, Jale Brata i Bube 
Corellija. Nije to bila obična posjeta. 
Naš veliki heroj Anel, dječak koji se 
junački bori sa leukemijom, slavio je 
svoj rođendan i jedna od želja mu je 
bila da upozna svoje muzičke idole. 
Jala Brat i Buba Corelli ispunili su 
Anelovu želju i posjetili ga baš na 
njegov rođendan. Anelovu radost 
teško je opisati, njegova nevjerica i 
iznenađenje su bili baš onakvi kakve 
smo priželjkivali. 

Tony Cetinski
Prštale emocije

Uoči svog koncerta u Zetri, hrvatska 
muzička zvijezda, Tony Cetinski, u 
društvu supruge Dubravke i produ-
centa Tomislava Kašljevića, posjetio 
je Roditeljsku kuću. Cetinski je ovu 
posjetu doživio veoma emotivno, kao 
i mališani koji nisu skidali osmijeh s 
lica. Uživali su družeći se s Tonyjem, 
koji im je ovom prilikom podijelio i pri-
godne poklone.
“Velika je stvar to što roditelji imaju 
kuću u blizini bolnice i raduje me ve-
lika stopa izlječenja djece od malignih 
bolesti”, poručio je Cetinski.
Tony je pričao o Roditeljskoj kući i 
tokom koncerta u Zetri te rasplakao 

publiku uspomenama i emocijama 
koje su izbijale iz njega.

Ispunjena želja
Vedo zapjevao s Nenom

Omiljeni hobi našeg hrabrog Vedada 
su pjesma i svirka. On je tokom svog 
boravka u Roditeljskoj kući, čak i u 
najtežim momentima, sve vrijeme 
pjevao. Njegova pozitiva, i veselje 
kojim zrači su neprikosnoveni. No, 
imao je i želju - da zapjeva sa jednom 
od muzičkih zvijezda, a to smo mu i 
ispunili. U posjetu mu je došao Neno 
Murić i tokom cijele posjete je pjevao 
i svirao sa našim Vedom. Nastalo je 
jedno novo prijateljstvo koje se neće 
lako raskinuti.

Hvala denisu
Supertalent i superhumanista

Roditeljsku kuću posjetio je pobjednik 
hrvatskog Supertalenta i prvi registri-
rani ulični svirač u BiH, Denis Barta. 
On je novac osvojen na talent showu 
odlučio podijeliti sa oboljelom djecom 
i za rad Roditeljske kuće uplatio 5.000 
KM. Hvala Denisu i njegovim roditelji-
ma što su mislili na našu djecu, jer oni 
su ti koji najbolje razumiju teške i ve-
like borbe.

Bogić Bogićević
Podijelio nagradu s dječicom

Novac od Šestoaprilske nagrade Gra-
da Sarajeva u drugim oblastima rada i 
stvaralaštva u 2019., Bogić Bogićević 
odlučio je preusmjeriti u dobrotvorne 
svrhe. Od srca čestitamo na ovoj ve-
likoj nagradi i iskreno se zahvaljujemo 
gospodinu Bogićeviću što je odab-
rao Roditeljsku kuću za donaciju. 
Zahvaljujemo mu se i što je posjetio 
Roditeljsku kuću i svoj uspjeh podije-
lio sa djecom oboljelom od raka.

Omladinski filmski 
festival
doveli Hardunga

Bila nam je čast ugostiti poznatog 
njemačkog glumca, Damiana Hardun-
ga, koji je bio gost prošlogodišnjeg 
Omladinskog filmskog festivala u Sa-
rajevu. Hvala Omladinskom filmskom 
festivalu za podršku, trud i brigu za 
djecu oboljelu od raka, a posebno 
tokom Zlatnog septembra, mjeseca 
podizanja svijesti o dječijem raku.

Buba Vakuba
Plakali od smijeha
Neizmjernu radost djeci u Roditeljskoj 
kući donijela je posjeta Bube Vakube 
i predstavnika Vakufske banke. Buba 
Vakuba je izazvala val veselja i nasmi-

janih dječijih lica. Posebno nezabora-
van je bio veseli klovn koji je, izvodeći 
razne trikove, zabavio djecu i doveo ih 
do suza radosnica. Kako kažu, plakali 
su od smijeha. Nezaobilazni face 
painting i šašavi klovn su ovaj dan 
učinili savršenim. Hvala Vakufskoj 
banci i Bubi Vakubi na nezaboravnom 
druženju i zabavi.

Humanitarni dan
željina podrška

Fudbaleri i administracija NK 
Željezničar organizovali su humani-
tarni dan i na taj način pružili podršku 
djeci oboljeloj od raka.

Holdina
Stigli klovnovi
Društveno odgovorna kompanija 
Holdina d.o.o. ponovo je organizovala 
radionicu za mališane u Roditeljskoj 
kući. Djeca su uživala sa klovnovima 

koji su za njih pravili životinje od balo-
na i crtali im po licima njihove omiljene 
motive. Svakako i pokloni, koje su 
donijeli predstavnici Holdine, dodatno 
su razveselili naše hrabre mališane.

Saradnja udruženja
Srca i osmjesi

U sklopu projekta s dječicom u 
Roditeljskoj kući, koji je podržala 
BH Pošta, održana su i radionice sa 
dragim prijateljima iz Udruženja Srce 
puno osmjeha.

Privreda, sport, 
humanizam
Kick&Fun

Bilo nam je zadovoljstvo ugostiti 
zamjenika direktora Predstavništva 
njemačke privrede u BiH, Davida 
Parkmanna, i Mirzu Karahodžu. Oni 
su nam uručili donaciju sa njiho-
vog fudbalskog/nogometnog turnira 

krATke ViJesTi

Kick&Fun, zahvaljujući pobjedniku 
turnira, a ujedno i sponzoru donacije, 
Tvornici cementa Kakanj d.d. Brinuti i 
biti dio humanih priča najljepši je gest 
koji može napraviti jedan čovjek. Mis-
liti na one kojima je podrška potrebna 
i pronaći način da ta podrška postane 
vidljiva još je ljepši gest.

Verlab Zoono
Sačuvati imunitet

Poznato je da je imunitet djece 
oboljele od raka narušen tokom 
liječenja i da je djeci potrebno sigurno, 
čisto i dezinfikovano okruženje, kako 
bi se smanjio rizik od infekcija koje 
nerijetko mogu ugroziti njihov život. 
Stoga strogo vodimo računa o dez-
infekciji i higijeni Roditeljske kuće. U 
tome nam je dodatno pomogla kom-
panija Verlab Zoono, koja je besplat-
no uradila uništavanje mikroorgani-
zama i zaštitu od mikroorganizama u 
Roditeljskoj kući. Hvala vam što bri-
nete za naše mališane. 

Higijenske potrepštine
Violeta i dalje s nama

Za higijenu u Roditeljskoj kući brine 
i naš dugogodišnji partner, Vio-
leta d.o.o. Grude. Ovaj put su nas 

obradovali donacijom higijenskih 
potrepština koje su od izuzetne 
važnosti za svakodnevno funkcion-
isanje Roditeljske kuće, a koje uveliko 
olakšavaju našim roditeljima i porodi-
cama. Vrlo je bitno da im obezbijedi-
mo sve potrepštine unutar Roditeljske 
kuće kako bismo na minimum sveli 
troškove tokom najveće bitke njihovih 
života, bitke za život njihove djece. 

Kulturni centar Kralj 
Fahd
Punimo biblioteku

Kulturni centar Kralj Fahd pokrenuo 
je akciju prikupljanja knjiga za djecu u 
Roditeljskoj kući. Akcija je sprovede-
na tokom 31. Međunarodnog sajma 
knjiga u aprilu 2019. u Sarajevu, a 
knjige su se mogle donirati na štandu 
Ambasade Kraljevine Saudijske Ar-
bije - Kulturnog centra Kralj Fahd ili 
direktno u prostorijama Centra.

Mali veliki džeparac
džanina prekretnica

Djevojčica Džana je, sa svojim ocem, 
došla iz Beča na odmor u Bosnu i 
Hercegovinu i odlučila je, od svog 
džeparca, kupiti namirnice za djecu 
i roditelje u Roditeljskoj kući. Neke 
odluke mijenjaju naše živote. Na od-
luke gledamo kao na prekretnice u 
životu. Džana je napravila prekretnicu 
i krenula putem dobra, humanosti i 
podrške onima kojima je to najpotreb-
nije. Hvala, draga Džana, od srca hvala.

Velika srca
Našle i maskice

Mirsada Mehić, Medina i Amina Mujić 
i Medina Began, djevojke rođene u 
Gornjoj Austriji, a porijeklom iz Donjeg 
Vakufa, prikupile su novčana sredstva 
i kupile posteljine, sredstva za dezin-
fekciju, maskice sa dječijim motivima, 
školski pribor, igračke, slatkiše, anti-
bakterijske gelove za djecu, sapune 
i flastere, kupke za djecu i odrasle, 
te su takođe uručile i donaciju od 
200 eura za tekuće dnevne potrebe 
Roditeljske kuće. 

dame velikog srca
Farah poklonila i kosu

Na preporuku naše Emine Ihtijarević, 
posjetila nas je porodica iz Holandije, 
Elma Alajbegović sa kćerkicama Farah 
i Ranijom, te članovi porodice koji žive 
u Sarajevu, Dijana i Ninela Orman i 
Nermina Smajlović Orman. Djevojčica 
Farah je izrazila želju da donira svoju 
kosu, isključivo u Bosni i Hercegovini, 
iako je imala istu priliku i u Holandiji, 
za drugare koji se bore sa gubitkom 
kose. Ove plemenite dame upoznale 
su se sa radom Udruženja i Roditeljske 
kuće i tom prilikom uručile donaciju 
u voću, povrću, mlijeku, žitaricama, 
maslinovom ulju, slatkišima za djecu, 
školskom priboru i deterdžentu za 
dnevne potrebe Roditeljske kuće i 
njenih hrabrih stanara.

Prijatelji iz St. Louisa
Novac i za lijekove

Gospođa Edina Talundžić - Suhonjić 
je posjetila Roditeljsku kuću, i tom pri-
likom uručila poklone, voće, mliječne 
proizvode, higijenske potrepštine i 
igračke za djecu koja borave u kući. 
Pored poklona je uručila i donaciju 
od 500 KM za nabavku lijekova za 
djecu oboljelu od raka. Donacija je 
obezbijeđena zahvaljujući Edininim 
prijateljima i donatorima iz St. Louisa.

Svijet je mali
Vrijeme darivanja

Udruženje i dječica imaju prijatelje 
širom svijeta. Primjer je i gospođa 
Senada Zukić, Sarajka sa trenutnom 
adresom u Americi. Senada je, za-
jedno sa svojim prijateljima, prikupila 
donaciju za Roditeljsku kuću i iskoris-
tila svoj odmor u Sarajevu i posjetila 
nas.

Iznenađenje iz Kiseljaka
Nije sve u kosi

Ovo je samo dio donacija kose i namir-
nica koje su nam stigle iz Kiseljaka, 
a sve zahvaljujući frizerskom sa-
lonu New Style i njihovim klijentima. 
Pokazali su da, ne samo da brinu o 
perikicama naših mališana, nego i o 
njihovim potrebama dok su daleko 
od svoje kuće. Hvala Jeleni, vlasnici 
frizerskog salona, i svim njenim kli-
jenticama i klijentima koji su doprini-
jeli projektu Moja kosa tvoja kosa i 
Roditeljskoj kući.

Tuzlaci u posjeti
Imati drugi dom

Ljubav, razumijevanje, podrška i mil-
ion drugih najljepših emocija skupilo 
se na druženju sa roditeljima iz Tu-
zlanskog kantona. Okupili su se iz svih 
krajeva kantona i došli u Sarajevo, u 
Roditeljsku kuću, inspirisani borbom 
protiv raka koju su prošli sa svojom 
djecom u prethodnim godinama, kako 
bi pružili ruku podrške roditeljima koji 
trenutno vode svoje najteže bitke. 
Pomiješalo se mnogo emocija ul-
askom u kuću, ali i pozitivnih impresi-
ja, vidjevši kako je sve lakše kada im-
ate drugi dom. Ovo je dodatni motiv 
da se svi, zajedničkim snagama, bo-
rimo za izgradnju Roditeljske kuće u 
Tuzli, da našim roditeljima i djeci koja 
se tamo liječe olakšamo najteže dane.

Mariott Courtyard
Slatka posjeta
Hotel Mariott Courtyard brinu za naše porodice u Roditeljskoj kući, ali i za sreću 
naše djece. Dječici su donijeli tortu koja je bila super ukusna, a za porodice i 
djecu su donirali voće i povrće koje je uvijek prijeko potrebno u svakodnevnoj 
ishrani.

RODITELJSKA KUĆA TUZLA

Potpisan predugovor sa Vladom TK i UKC Tuzla o izgradnji Roditeljske 
kuće

Skupština TK dala saglasnost za izdvajanje zemljišne parcele na kojoj će 
biti izgrađena Roditeljska kuća 

Potpisan Ugovor sa UKC Tuzla o izgradnji Roditeljske kuće

Izdata urbanistička saglasnost

Obezbijeđena sredstva od strane donatora

U procesu je izrada građevinske dozvole

Projekat izgradnje Roditeljske kuće Tuzla podržali su:
Vlada Tuzlanskog kantona i premijer Vlade TK Denijal Tulumović, 

Ministarstvo zdravstva Tuzlanskog kantona i ministrica Dajana Čolić, 

Skupština Tuzlanskog kantona – predsjednik Skupštine TK Žarko Vujović i 

potpredsjednica Skupštine TK Lejla Vuković, Univerzitetsko klinički centar 

Tuzla – direktori UKC Tuzla dr. med. sc. Nešad Hotić i prof. dr. med. sc. Vahid 

Jusufović, Klinika za dječije bolesti UKC Tuzla i načelnik dr. med. sc. Edin 

Husarić, Odjeljenje za hematologiju i onkologiju i šef Odjeljenja prim. dr. mr. 

med. sc. Amila Latifagić, advokatski ured „Advokat Malohodžić“ Tuzla. 

Dobrodošli u kuću najljepših 
emocija!

Vizuelno se sarajevski i tuzlanski objekti razlikuju, ali 
će osjećaji u njima biti isti - dobrodošlica, pripadnost, 
briga i sve što je potrebno za brže ozdravljenje djece

razgovarao: Tahir žustra

Nakon što su prikupljene sve neophodne dozvole i 
potvrđeno partnerstvo s lokalnim vlastima u Tuzlanskom 
kantonu (TK), u proljeće počinje izgradnja prve roditeljske 
kuće u Tuzli. Bit će to, ujedno, i prvi objekat ovoga tipa 
u sjeveroistočnoj Bosni i Hercegovini koji će, baš kako je 
to bilo i sa kućom u Sarajevu, znatno olakšati liječenje i 
oporavak djece oboljele od raka, ali i život njihovih porodica 
koje su im najveća podrška. Novac za građevinske radove 
osigurat će Udruženje Srce za djecu oboljelu od raka, a 
podršku izgradnji roditeljske kuće u Tuzli, pored Vlade TK 
i Univerzitetskog kliničkog centra Tuzla, pružile su i brojne 
ambasade u BiH.
Građevinski radovi trebali bi biti okončani do kraja 2020. 
godine. I dok svi sa nestrpljenjem čekaju proljetno sunce 
i početak gradnje, razgovarali smo sa idejnim tvorcem 
arhitektonskog rješenja buduće roditeljske kuće u Tuzli.
Arhitekta i osnivač Arhitektonskog ateljela Normal 
arhitektura, Emir Salkić, potpisuje se na izgled i 
funkcionalnost buduće roditeljske kuće u gradu soli. Kao 
veliki prijatelj Udruženja, osmislio je izgled Roditeljske 
kuće u Sarajevu, koja je godinama već mjesto najljepših 
emocija u BiH. O tome da li će i koliko tuzlanska roditeljska 
kuća ličiti na sarajevsku, koje su njene specifičnosti i tajne 
- otkrio nam je u intervjuu koji je pred vama.

Neobična kuća u skladu s prirodom

Stali ste iza prve Roditeljske kuće koja je izgrađena u 
Sarajevu i svojim arhitektonskim znanjem potpomogli 
rad Udruženja Srce za djecu. Sada je u planu početak 
gradnje još jedne kuće, u Tuzli. Namjena je ista, u čemu 
će se ogledati razlike?
SAlKiĆ: Namjena jeste ista, ali budući da moj tim i ja 
iz Arhitektonskog ateljea Normal Arhitektura uvijek 
nastojimo unaprijediti svoje projekte po raznim osnovama 
i ovdje će biti određenih razlika. Mi smo u prvom projektu 
imali svesrdnu podršku i povjerenje Udruženja, pa smo 
zahvaljujući takvom odnosu prema nama i mogli napraviti 
ovakav objekat koji je postao brend i lendmark’. Za objekat 
u Tuzli kompletno mijenjamo arhitektonski i konstruktivni 
pristup jer su i okruženje, ali i lokacija gdje će kuća biti 
smještena, potpuno drugačiji od onog u Sarajevu. 
Zato što će tuzlanski objekat biti smješten u prelijepom 
parku uz Pedijatrijsku kliniku, odlučili smo se da kuća 
bude prizemnog karaktera kako ne bi smetala sunčevim 
zrakama da prodiru kroz prozore Klinike.
Opišite nam roditeljsku kuću u Tuzli kojoj se svi radujemo. 
Koliko prostorija, soba, spratova, sve nam otkrijte...
SAlKiĆ: Tuzlanska Roditeljska kuća manje je površine 
od sarajevske. Unutar nje će biti pet apartmana, dnevni 
boravak, kuhinja, trpezarija kao i prostorije Udruženja i 
eventualni budući istraživački centar za dječiji rak. Vanjski 
izgled Roditeljske kuće koncipiran je kao mala aglomeracija 
ili skup četvrtina primitivne forme kuće sa četverovodnim 
krovom. Dakle, objekat kuće, koja ima standardni kosi krov 
na četiri vode, mi smo izrezali tlocrtno na četvrtine. Potom 

U sUsreT ProLJećU i PočeTkU 
izGrADNJe roDiTeLJske kUće U TUzLi

smo tim četvrtinama odrezali vrhove, omogućivši tako 
propuštanje zenitalnog osvjetljenja u samu unutrašnjost 
objekta, te na kraju sve to spojili u jedan objekat sa kosim 
krovom, kreirajući tako potpuno drugu formu objekta. 
Četiri takva objekta spojili smo u jedno, dobivši prelijepo 
izdanje onoga što će vrlo brzo postati roditeljska kuća u 
Tuzli.
Ovi objekti će se tlocrtno međusobno naslanjati nepravilno 
i to zato što će kuća, inače smještena u parku sa mnogo 
zelenila, biti kreirana tako da joj nijedno stablo neće 
smetati. Samim tim, neće biti ni uklonjeno. Kako bismo što 
manje promijenili izgled parka, kompletna Roditeljska kuća 
u Tuzli bit će izgrađena od drveta: podovi, zidovi, stropovi 
- sve će biti drveno i to ne samo zbog estetskog dojma, 
nego i zbog očuvanja okoline. Naš fokus prilikom izgradnje 
roditeljske kuće u Tuzli bit će na tome da koristimo 
primarno domaće brendove i proizvode kako bi se što više 
ljudi moglo poistovijetiti s ciljem koji ima i Roditeljska kuća, 
ali i samo Udruženje Srce za djecu oboljelu od raka. Našu 
posvećenost očuvanju prirodne sredine možete primijetiti 
i u samim temeljima kuće, budući da temeljenje objekta 
neće biti izvedeno na konvencionalan način jer će objekat 
od tla biti podignut otprilike 80 centimetara. Kuću će čuvati 
čelični stubovi učvršćeni za tlo, tako prenoseći i podnoseći 
svako opterećenje objekta. Ovo su samo neke pojedinosti 
koje vam mogu otkriti prije svečanog otvorenja kuće kada 
će vam i mnogo drugih detalja biti interesantno.

Malim koracima mijenjamo svijet

Budući da će i Roditeljsku kuću u Tuzli koristiti specifična 
kategorija stanovništva, hoće li i čime će to sve kuća biti 
obogaćena?
SAlKiĆ: Kuća će biti okupana svjetlom. Ovaj put smo 
u saradnji sa našim kolegama iz građevinske struke 
unaprijedili objekat te ga okupali suncem i sa strana, ali 

i sa stropa. Vanjska boja kuće i ovoga puta će biti bijela, 
ali prošarana koloritnim detaljima koji će objekat dodatno 
povezati s parkom. Objekat će biti izrađen od CO2 
neutralnog drveta, što će, zajedno sa drvenim enterijerom, 
svim korisnicima i gostima kuće stvarati topliji ugođaj i 
udobniji ambijent.
Da li je i koliko je prethodno iskustvo izgradnje kuće u 
Sarajevu olakšalo plan za izgradnju kuće u Tuzli? ili su to 
dva potpuno različita projekta?
SAlKiĆ: Konceptualno, u samoj ideji, ovo su dva identična 
objekta jer im je isti cilj - da našoj djeci pruže sve ono 
što bi našli i u svojim domovima, sa svojim porodicama. 
Vizuelno se sarajevski i tuzlanski objekti razlikuju, ali će 
osjećaji koji će imati oni koji borave u kući u Tuzli biti isti, a 
to su dobrodošlica, pripadnost, briga i sve što je potrebno 
za njihovo brže ozdravljenje. Izgradnja Roditeljske kuće u 
Sarajevu itekako je doprinijela tome da objekat koji ćemo 
izgraditi u Tuzli bude još bolji, a to iskustvo iz Tuzle će, 
nadamo se, doprinijeti unapređenju svih naših budućih 
projekata.
Udruženje Srce za djecu osjeća Vas svojim. Zašto ste se 
odlučili na novi poduhvat i još jedan ovakav vid podrške 
našem Udruženju?
SAlKiĆ: Mi smo postali porodica zato što se cijenimo, 
poštujemo i pomažemo. Smatram da, što nas je više, 
možemo bolje raditi. Zato se nadam da ćemo ovaj put 
okupiti još više ljudi u ovom projektu, te eventualno 
potaknuti druge da se uključe, ako ne u sadašnje, onda 
u neke buduće aktivnosti. Privilegija nam je što vas iz 
Udruženja Srce za djecu možemo nazivati prijateljima - 
bilo da gradimo kuće ili samo savijamo zlatne vrpce. Malim 
koracima pokazali smo da se mogu napraviti velike stvari.
imate li neku poruku za sve koji će koristiti Roditeljsku 
kuću u Tuzli?
SAlKiĆ: Dobrodošli ste! Osjećajte se kao kod kuće. 

roditeljska kuća u Sarajevu: 
Umjetnost arhitekture

roditeljska kuća u Sarajevu smještena je ispred 
Pedijatrijske klinike. Morfologija terena na kojem 
se kuća nalazi omogućila je dodatnu specifičnost 
objekta koji, iako sa pet etaža, ima samo četiri 
vidljive na prvi pogled.

i oboljela djeca trebaju djetinstvo

U martu 2019. javnosti je predstavljen ambasador projekta 
Roditeljske kuće u Tuzli, nogometni reprezentativac BiH, 
vrhunski sportista i dokazani humanitarac, Miralem Pjanić. 
Kada su djeca oboljela od raka u pitanju, Miralem je uvijek 
bio velika podrška jer, i sam otac, istinski suosjeća sa 
roditeljima naših mališana.
“Veoma je bitno da se svi uključimo u projekat izgradnje 
Roditeljske kuće u Tuzli, jer svi znamo šta nam znače 
djeca. I djeca oboljela od raka zaslužuju djetinjstvo. Ja sam 
samo mali dio ove priče, vjerujem da možemo napraviti 
velike stvari ako se svi uključimo i pomognemo da se 
izgradi Roditeljska kuća u Tuzli”, rekao je Pjanić.
Ambasador Miralem Pjanić će se svesrdno zalagati za 
dobrobit djece oboljele od raka kako bi se njihov glas čuo 
što dalje, te aktivno pružati podršku kampanji za izgradnju 
Roditeljske kuće u Tuzli.
Roditeljsku kuću u Tuzli gradimo pod sloganom Izgradimo 
Roditeljsku kuću u Tuzli, zajedno! To u ovom slučaju nije 
kliše jer zajedno zaista možemo puno više. U partnerstvu 
sa našim ambasadorom i cijelim bosanskohercegovačkim 
društvom možemo učiniti i korak više za djecu oboljelu od 
raka, možemo im obezbijediti drugi dom dok su na liječenju 
u Tuzli. Zajednički ćemo im pružiti mirnu luku, predah od 
teške borbe i kutak u kojem će pronaći razumijevanje, 
osmijeh i snagu koja im je potrebna za životne bitke.
Podsjećamo, Roditeljska kuća u Tuzli imat će 400 
kvadratnih metara životnog prostora, pet apartmana za 
smještaj djece i roditelja, dnevni boravak, kuhinju i igraonu 
za djecu. Cijena izgradnja druge roditeljske kuće na 
području FBiH procjenjuje se na 800.000 KM.

AmbAsADor mirALem PJANić

NeobičNA izLožbA mUzeJA ALiJA izeTbeGoVić

Napunili biblioteku roditeljske 
kuće

JU Muzej Alija Izetbegović, u saradnji sa Gradskom 
upravom i Gradskom vijećnicom Sarajevo, organizirao je 
donatorsku izložbu umjetničkih djela sa međunarodne 
likovne kolonije Moj bijeg u slobodu, koja se u Počitelju 
održava već sedmu godinu. Kolonija je simbolično nazvana 
po istoimenom književnom djelu prvog predsjedavajućeg 
Predsjedništva Bosne i Hercegovine.
Ove godine, odabrana djela iz fundusa Muzeja, nastala u 
okviru kolonije, bila su na donatorskoj izložbi u Gradskoj 
Vijećnici Sarajevo izložena tokom cijelog decembra. 
Izložbu posebnom čini njen izuzetno humanitarni karakter, 
jer je sav prihod od prodaje djela doniran Udruženju Srce 
za djecu oboljelu od raka za nabavku knjiga za biblioteku 

u Roditeljskoj kući.
Na kraju decembra, po završetku izložbe, prihod od 
prodaje slika koji je doniran Udruženju dosegao je 
33.800 KM te je ček zvanično uručen na konferenciji 
za medije koju je organizovao Muzej Alija Izetbegović u 
prostorijama Muzeja. Također, bilo nam je zadovoljstvo 
ugostiti direktoricu Muzeja, Nađu Berberović Dizdarević, 
u Roditeljskoj kući, tokom čije posjete smo joj uručili i 
zahvalnicu za podršku i trud koju su uložili. 
Brige o djeci oboljeloj od raka tokom njihovog liječenja u 
bilo kojem pogledu ne manjka. Pored brige da se njihov 
put ka izlječenju što više olakša, mi brinemo i o njihovim 
socijalnim i intelektualnim potrebama. Stoga je bitno da 
potičemo njihovu kreativnost i maštu, a kako bolje to 
učiniti nego kroz knjige. Kroz knjige im možemo otvoriti 
nove svjetove te ima vratiti djelić izgubljenog djetinjstva, 
narušenog teškom borbom.

i sa malo se može puno

Toplina, lijepa riječ, mir i sigurnost su ono najpotrebnije 
djeci i roditeljima koji se bore sa najtežim oboljenjima. 
Ponekad, lijepa riječ može otvoriti dušu prema novom 
svijetu, u kojem preovladava sunce, svjetlost i spokoj. 
Vrlo često, podrška nama najbližih je ključna i nužna da 
se najveći borci ne bi osjećali usamljeno, zaboravljeno i 
napušteno. 
Djeci oboljeloj od raka, koja su se skupila pod okriljem 
Udruženja Srce za djecu oboljelu od raka, podrška dolazi 
svakodnevno sa svih strana, od mnogih dobrih i humanih 
ljudi. Svojom posjetom Roditeljskoj kući tu podršku iskazali 
su i direktor Uprave za ekonomske i finansijske poslove, 
Zejnil Rebihić, te rukovodilac Ureda za društveni brigu 
Rijaseta Islamske zajednice u BiH, Ibrahim Melanović.
Ured za društvenu brigu Rijaseta, uz nesebičnu podršku 
Ambasade Malezije u BiH i ambasadora Zakri Džafara, 
podržao je rad Udruženja sa 5.000 KM, te obezbijedio 

veliku količinu vitamina i suplemenata za jačanje imuniteta 
naše djece. Ova predivna donacija pokazuje kako saradnja 
i zajedništvo mogu polučiti plemenite rezultate; pokazuje 
kako sa malo truda možemo promijeniti tuđe živote bez da 
nam to oduzme naše vrijeme, a zauzvrat dobijemo mnogo 
više.
Dobijemo ljubav i osmijeh onih koji se nalaze u najvećoj 
nevolji. Na koncu, to je i ono najteže: nasmijati dijete koje 
pati, nasmijati roditelja dok se bori za život svog djeteta. 
Udruženje izražava duboku zahvalnost Islamskoj zajednici 
u BiH i prijateljskoj državi Maleziji

riJAseT iz U bih s 
AmbAsADom mALeziJe



Praznici su vrijeme darivanja

Naš dugogodišnji prijatelj i donator, Raiffeisen BANK 
d.d. Bosna i Hercegovina, nije zaboravila djecu tokom 
2019. godine i povodom vjerskih i novogodišnjih praznika 
donirala je 49.000 KM. Nakon što je uručila donacije 
povodom bajramskih praznika, Raiffeisen banka je 
povodom katoličkog i pravoslavnog Božića donirala 
ukupno 10.000 KM udruženjima Duga centar Novi Travnik, 
Marija naša nada Široki Brijeg, Dječijem vrtiću Naša radost 
iz Prnjavora, te Udruženju za djecu Suncokret iz Doboja. 
Za Novu godinu donirano je po 10.000 KM SOS Dječijem 
selu Sarajevo, Udruženju Srce za djecu koja boluju od raka, 
te Udruženju za pomoć mentalno nedovoljno razvijenim 
licima iz Banja Luke.
“Praznici su vrijeme darivanja i dijeljenja, zabave i 
zajedničkih porodičnih trenutaka. Nažalost, svjesni smo 
da za neke ljude praznično vrijeme nije tako jednostavno 
i sretni smo što možemo, bar djelimično, doprinijeti da 
njihova svakodnevnica bude ugodnija. Vjerujem da će 
donacije koje smo uručili povodom praznika unaprijediti 
rad udruženja i poboljšati uslove za njihove korisnike. 
Pri tome, zahvalnost dugujemo našim lojalnim klijentima 
bez kojih realizacija ovog projekta ne bi bila moguća. 
Spomenuo bih i da je Raiffeisen banka, skupa sa svojim 
zaposlenicima, pokrenula nekoliko inicijativa s ciljem 
pomoći zemljotresom ugroženim područjima u Albaniji”, 
izjavio je predsjednik Uprave Raiffeisen banke, Karlheinz 
Dobnigg.
U okviru Raiffeisen strategije održivosti, kaže on, 
banka nastoji adresirati društvena pitanja i podržati što 
više organizacija čiji je rad usmjeren na najosjetljivije 
segmente društva. Kao društveno odgovorna kompanija, 
Raiffeisen banka dugi niz godina realizuje projekte 
u okviru kojih umjesto prazničnih čestitki klijentima i 
poslovnim partnerima donira sredstva. Raiffeisen banka 
je, podsjetimo, podrška djeci oboljeloj od raka i mimo 
praznika, a pokrovitelj je apartmana Kockica u Roditeljskoj 
kući na period od dvije godine. Raiffeisen srcem brine za 
drugi dom naših velikih malih heroja.

Predstavili smo Tuzlu

Diplomatski zimski bazar Sarajevo već nekoliko godina 
podržava rad Udruženja Srce za djecu oboljelu od raka. 
Diplomatski kor i supruge stranih ambasadora u našoj 
zemlji, okupljeni oko ove plemenite ideje, ulažu mnogo 
napora da pomognu neprofitne organizacije te na taj način 
poboljšaju i unaprijede život i status djece u BiH.
S ponosom možemo reći da smo bili učesnici i 
Diplomatskog zimskog bazara 2019., gdje su nas na našem 
promotivnom štandu, u najboljem svjetlu, predstavile naše 
MladiCe, mladi liječeni od raka u djetinjstvu. Pored toga 
što smo predstavili rad Udruženja i podijelili informativne 
letke i brošure, bitno je i da smo dobili priliku podizati 
svijest građana svih generacija o dječijem raku, te pričati 
o potrebama djece oboljele i liječene od raka i njihovih 
porodica. 
Također, imali smo posebno zadovoljstvo i čast ugostiti 
predstavnice organizacionog odbora Diplomatskog 
zimskog bazara u našim prostorijama. Prethodnih godina, 
posjete su upriličene u Roditeljskoj kući u Sarajevu, a 
ove godine izuzetno zadovoljstvo nam je predstavljalo 
gostoprimstvo u našem Roditeljskom stanu u Tuzli, jer su 
sredstva od prošlog Diplomatskog bazara bila namijenjena 
upravo njegovom nesmetanom funkcionisanju. Zajedno 
smo posjetili i mališane na Odjeljenju za hematologiju i 
onkologiju Klinike za dječije bolesti UKC Tuzla i lokaciju na 
kojoj će biti izgrađena Roditeljska kuća u Tuzli.

DiPLomATski 
zimski bAzAr 
2019.

JeDNosTAVNA 
rAiffeiseN 
sTrATeGiJA 
oDržiVosTi

rođendan posvetili bolesnim mališanima

Nova banka pozvala je i nas na proslavu svog 20. rođendana. Bilo nam je zadovoljstvo 
biti dijelom ove predivne, slavljeničke atmosfere, posebno zbog toga što je Nova banka 
svoj rođendan posvetila djeci oboljeloj od raka, uručivši nam ček od 10.000 KM. Hvala od 
srca na humanosti, brizi i podršci koju su iskazali i želimo im još mnogo uspješnih godina 
poslovanja.

DViJe DeceNiJe NoVe bANke

rođeNDAN NoVe bh
bit će još priča

Velika podrška u našem radu su nam svakako i 
bosanskohercegovački mediji koji vjerno prate sve naše 
aktivnosti i kreiraju priče koje se pričaju i slušaju danima. 
Među njima je i Nova BH, koja je na najljepši mogući 
način proslavila svoj 1. rođendan. Svojim primjerom su 
pokazali koliko je bitna medijska podrška onima kojima 
je zaista potrebna, ali i donacijom u iznosu od 5.000 
KM. Neizmjerno smo zahvalni svim medijima koji su 
bezuslovno na strani djece oboljele od raka i svojom 
podrškom doprinose njihovom boljem položaju u društvu, 
a od srca želimo Novoj BH još mnogo uspješnih godina 
rada i radujemo se novim, zajedničkim pričama.

Armin mobilisao sixt Leasing 
se

Širom BiH postoje dobri ljudi koji svakodnevno griju srca 
svojom dobrotom i humanim djelovanjem, ali je veliki broj 
humanitaraca i van njenih granica. Podrška i pomoć djeci 
oboljeloj od raka i njihovim porodicama tokom najtežeg 
perioda njihovih života je nemjerljiva i neprocjenjiva.
Trudimo se pričati te lijepe priče i svakog dana poručiti 
onima koji vode neku tešku bitku da nisu sami, da postoje 

ljudi, pa čak i cjele zajednice, koje stoje uz njih. Jedna od 
najljepših priča stiže nam iz Minhena u Njemačkoj. 
Naš sunarodnjak, Armin Mehinagić, koji se odselio u 
Minhnen prije sedam godina, u svojoj firmi Sixt Leasing 
SE predložio je naše Udruženje za donaciju od 5.000 
eura. Njegov prijedlog je uspješno prošao i on je bio 
nevjerovatno sretan što može djeci u BiH pružiti bar djelić 
svoje ljubavi i podrške. 
Ugostili smo Armina i njegovu suprugu u Roditeljskoj kući 
i oni su nam predali ček sa donacijom. Nevjerovatno je 
kako život donosi nenadana i lijepa prijateljstva.

slavljenici poklanjali
Kako napraviti spektakularnu rođendansku zabavu, na-
jbolje zna Importanne Centar koji je proslavio svoj deveti 
rođendan sa više od 8.500 posjetilaca. Rođendanska za-
bava u sarajevskom shopping centru ponudila je nezabo-
ravan provod uz odlične rođendanske popuste, zabavne 
dječje predstave i performanse, nagrade i iznenađenja. 
Zabava je počela izložbom dječjih radova Prve pri-
vatne osnovne škole Isa-beg Ishaković, a najbolji rad je 

nagrađen poklon bonom u vrijednosti od 100 KM. Nas-
mijana lica posjetilaca, pun centar i odlična atmosfera je 
utisak po kome će se pamtiti ovaj rođendan, a dobar talas 
zabave za sve članove porodice priuštila je Ilma Karah-
met, pobjednica hrvatskog talent showa RTL Zvijezde. 
Najveći aplauz i ovacije Importanne Centar je dobio za 
donaciju 5.000 KM Udruženju Srce za djecu oboljelu od 
raka. Ček u vrijednosti od 5.000 KM direktoru Udruženja 
Srce za djecu oboljelu od raka, Fikretu Kubatu, uručio je 
Samir Baručija, direktor marketinga i finansija Importanne 
Centra.

DeVeT GoDiNA imPorTANNe ceNTrA

mALi borci NisU sAmi

Njihovih 217 heroja

Akcije darivanja krvi, koje zajednički organizuju Udruženje 
Srce za djecu oboljelu od raka, Crveni križ FBiH, Crveni 
križ općine Centar i Zavod za transfuzijsku medicinu FBiH, 
postale su praksa i na neki način tradicija. Kako su djeca 
oboljela od raka, zbog prirode liječenja kroz koje prolaze, 
vrlo često u potrebi za transfuzijom, Udruženje, Crveni križ 
i Zavod prošle godine organizovali su dvije akcije darivanja 
krvi. 
Baš kao i prethodne, i ove akcije su bile više nego uspješne. 
Ukupno 217 ljudi ispunilo je uslove i darivalo krv. Pohvalna 
je činjenica da su se građani odazvali u velikom broju i 
da su tako iznova pokazali koliko je humanih ljudi među 
nama, spremnih biti podrška najranjivijim grupama.

Djeca oboljela od raka su jedna od grupa kojima je krv 
svakodnevno potrebna kako bi mogli uspješno završiti 
svoje intenzivno bolničko liječenje. Oni su istinski heroji, 
ali neke bitke ne mogu dobiti sami. Potrebno je da i oni 
imaju svoje lične heroje koji će im priskočiti u pomoć. Zbog 
toga je i naziv ovih akcija darivanja krvi bio Daruj krv, budi 
njihov heroj!
Kada kažemo da dajete poklon koji život znači, mi to 
doslovno i mislimo, jer naša djeca svakodnevno trebaju krv 
i njene derivate da bi izdržali do kraja svoje liječenje. Bez 
krvi, njihovo liječenje ne bi bilo moguće, a samim tim bi i 
izlječenje bilo dovedeno u pitanje. Iskreno smo zahvalni 
svim građanima koji su se odazvali našim akcijama i koji 
su zasigurno pomogli pri izlječenju bar jednog djeteta. Vi 
ste njihovi heroji!

AkciJe DAriVANJA krVi

život poslije raka: borba se 
nastavlja

Postigli smo cilj. da je svijest o raku porasla, jeste. 
da smo ogrnuli Bosnu i Hercegovinu u zlatno, sigurno 
jesmo

Otkako su naše MladiCe sa jednog od kongresa, koji se 
bavi problematikom dječijeg raka, donijele ideju ideju da 
se septembar obilježava kao mjesec podizanja svijesti 
o dječijem raku, tu ideju smo prihvatili i zaživjela je, na 
našu radost, veoma uspješno. Ovaj mjesec je u globalnoj 
kampanji koja se provodi na nivou Europe, simbolično 
nazvan Zlatnim septembrom, jer zlatna je boja snage, 
hrabrosti i istrajnosti, boja djece koja se liječe od raka.
Želeći istaći kako nakon intenzivnog bolničkog liječenja 
borba nije završena, te da je i nakon toga potrebna podrška 
i dugoročno praćenje naših malih heroja, Zlatni septembar 
2019. godine obilježili smo pod sloganima Život poslije 
raka i Borba se nastavlja jer liječenje i borba ne prestaju 
izlaskom iz bolnice.

Vijećnica i Stari most

Borba koju vode i mališani oboljeli od raka i njihove 
porodice, mukotrpna je, teška i duga, a nerijetko su nakon 
izlječenja prisutne i brojne posljedice samog liječenja s 
kojima se moraju nositi. Činjenica da troje od četvero djece 
pobijedi u borbi protiv raka, dovoljno govori sama za sebe. 
Za četvrtu porodicu dogodi se nezamislivo.
Ovu činjenicu smo tokom cijele kampanje isticali, kako na 
društvenim mrežama, tako i na radiju i televiziji, s nadom 
i željom da dopremo do što većeg broja ljudi i na taj način 
ukažemo na probleme s kojima se susreću djeca oboljela 
od raka i njihove porodice.
Kampanja je započela već prve večeri mjeseca septembra 

kada su zlatnom bojom i simbolom zlatne vrpce, 
osvijetljene historijski važne građevine naše države - 
Vijećnica u Sarajevu i Stari Most u Mostaru. U nastavku 
kampanje, u zlatno smo bojili jedan po jedan grad naše 
lijepe domovine.
Prvi grad koji smo pozlatili jeste Sarajevo. Ispred BBI 
centra, za početak ove veoma bitne kampanje, djeca 
liječena od raka i njihovi roditelji su, kroz performans, 
poslali snažnu poruku da borba ne završava izlaskom 
iz bolnice. Borba se nastavlja. Također, građani su imali 
priliku informisati se o dječijem raku, mitovima o raku 
koji postoje u društvu, te o potrebama oboljele i liječene 
djece. Građani su u interaktivnoj radionici učestvovali u 
izradi zlatnih vrpci, simbola borbe protiv dječijeg raka, i 
na taj način su pokazali da su podrška, da su tu uz djecu 
i roditelje, te da su spremni učiti i informisati se kako bi 
smanjili predrasude, stigmatizaciju i diskriminaciju djece 
oboljele od raka.

Neumorne MladiCe

Nakon Sarajeva, kampanja je nastavljena u Mostaru, 
Kaknju, Hadžićima, Visokom, Zenici, Tuzli, Bihaću i 
Kiseljaku gdje smo, pored podjele letaka i radionica za 
izradu zlatnih vrpci, imali i premijeru filma Velika bijela 
kuća. Ovaj dvostruko nagrađivani dokumentarac mladih 
liječenih od raka dao je poseban akcenat kampanji, 
posebno zato jer je praćen prisustvom i obraćanjem naših 
hrabrih i vrijednih MladiCa, a izazvao je veliko oduševljenje 
i vidljivu empatiju svih koji su imali priliku da ga pogledaju.
Mnogi gradovi dočekali su Zlatni septembar i spremno 
ga obilježili na najljepši način. U Tuzli su nas dočekali 
srednjoškolci. U 10 srednjih škola sa područja Tuzlanskog 
kantona održana su edukativna predavanja, uz projekciju 
filma Velika bijela kuća i panel diskusije sa MladiCama - 

Predavanju su prisustvovala 23 pedagoga-psihologa, i to 
12 iz osnovnih škola, jedan pedagog-psiholog iz jU „Odgojni 
centar“, 2 pedagoga-psihologa iz jU „Naše dijete“, i 8 
pedagoga-psihologa iz srednjih škola. 

zLATNi sePTembAr 
obiLJežeN širom feDerAciJe

mladima liječenim od raka. Noseći zlatne vrpce na svojim 
srcima i pažljivo upijajući sve izrečeno, ovi srednjoškolaci 
su nam dokazali kvalitet mladih ljudi našeg društva i uvjerili 
nas da djeca oboljela i liječena od raka i njihove porodice 
imaju na koga da se oslone u budućnosti.
Na važnost podrške ovoj populaciji ukazali smo i kroz 
video spot sa djecom u produkciji Udruženja i saradnika, 
te video materijale sa MladiCama i druge materijale za 
društvene mreže sa snažnim porukama. Da su te poruke 
doista odjeknule, dokaz je i podrška naših fudbalskih 
reprezentativaca koji su na početku jedne od utakmica 
u kvalifikacijama za Europsko prvenstvo nosili zlatne 
vrpce kao simbol borbe protiv dječijeg raka. Ne možemo 
da ne istaknemo ljude kao što su Edin Džeko, Miralem 

Pjanić, Zvjezdan Misimović, bivši selektor fudbalske 
reprezentacije BiH, Robert Prosinečki, velikane koji su bili 
nosioci ovog divnog gesta.
Igrači Fudbalskog kluba Rudar iz Kaknja i nogometašice 
ŽNK Rosa Brandis iz Travnika također su nosili zlatne 
vrpce na svojim dresovima, a pobjede ostvarene u tim 
mečevima posvetili upravo nama.
Kampanja Zlatnog septembra krunisana je akcijom u Zenici, 
nakon koje smo bili sigurni da smo postigli cilj - podići 
svijest bosanskohercegovačke javnosti o problemima 
djece koja se liječe od raka i njihovih porodica. Da je svijest 
o raku porasla, jeste. Da smo ogrnuli Bosnu i Hercegovinu 
u zlatno, sigurno jesmo!

NEKI Od ZaVrŠNIH KOMENaTara UČENIKa:
•	 Hvala na predavanju, vrlo korisna tema o kojoj se malo govori.
•	 Predavanje i film su izvrsni, to je korak prema boljoj budućnosti cjekokupnog društva.
•	 jako je lijepo i pozitivno to što radite, hvala na korisnim informacijama!
•	 Odlična prezentacija koja mi je dala još više snage da budem uz svoje prijatelje u svim teškim situacijama.
•	 danas mi je jasno da život i budućnost postoje i nakon raka.
•	 Velika podrška i ljubav prema svakome ko je obolio i da znaju da ih čeka svijetla budućnost i da će biti kao i svi ostali. 
•	 Tokom predavanja sam čuo važne informacije, moja želja za pomaganjem drugima i volontiranjem je sada još veća.
•	 Važno je podizati svijest o ovoj temi!

Došli do srca i emocija

U sklopu projekta rak nije bauk, održali smo predavan-
ja za pedagoge i psihologe, a družili se sa učenicima u 
Tuzli, Srebreniku, Čeliću, Gradačcu, Gračanici i Lukavcu

Uz saglasnost kantonalnog Ministarstva za obrazovanje i 
nauku, Udruženje Srce za djecu oboljelu od raka je u sk-
lopu projekta Rak nije bauk u maju 2019., na području 
Tuzlanskog kantona,  realiziralo edukativno predavanje za 
pedagoge i psihologe iz osnovnih i srednjih škola.
Prema podacima hematoonkoloških odjeljenja pedijatri-
jskih klinika u Sarajevu i Tuzli, svake godine se na području 
Federacije BiH registruje oko 60 novih slučajeva raka kod 
djece. Statistika na europskom nivou govori da je procenat 
djece izliječene od raka nakon pet godina oko 75 odsto.

dječiji strahovi
Kod javnosti, u ovom momentu, relativno nezapaženo 
prolazi obim zdravstvenih, psiholoških i socijalnih prob-
lema koji djecu izliječenu od raka prate dugo nakon 
uspješnog liječenja. Prema podacima iz zemalja Europske 
unije, čak 75 odsto preživjelih prijavljuje hronične zdravs-
tvene probleme, od kojih se 50 odsto klasificira kao oz-
biljno; 90 odsto njih prijavljuju teškoće vezane za resoci-
jalizaciju i rehabilitaciju poput izolacije i stigme u školskom 
okruženju. 
Liječeno dijete često može da izbjegava polazak u školu, a 
najčešći razlozi za to su strah da će ih drugi učenici odbac-
iti zbog promjene tjelesnog izgleda, strah da neće moći 
da prati nastavu zbog dugotrajnog odsustva i strah da je 
došlo do promjene njegovog socijalnog statusa u okviru 
neformalnih vršnjačkih grupa.
Edukacije pedagoga, psihologa i drugog nastavnog kadra 
važna je zbog toga što se od nastavnog osoblja očekuje 
da preuzmu dio odgovornosti za dijete oboljelo od raka 
dok je na nastavi, da posjeduju određene vještine i znanja, 
te da su emotivno pripremljeni za suočavanje sa takvom 
odgovornošću, jer imaju značajnu ulogu u životu djeteta. 
Kada je osoblje edukovano, informisano i ima potrebnu 
podršku, oni imaju dragocjenu ulogu u opštoj njezi djeteta.

Velika bijela kuća
U toku septembra, koji se u cijelom svijetu obilježava kao 
mjesec podizanja svijesti o dječijem raku i nosi simboličan 
naziv Zlatni septembar, organizovana su predavanja za 
srednjoškolce na temu Psihološki aspekt maligniteta kod 
djece i mladih. Cilj je bio podizanje svijesti kod mladih o 
ovoj temu, uz isticanje važnosti podrške u procesu reso-
cijalizacije i prevencije stigmatizacije oboljele i izliječene 
djece. Vodili smo se željom da učenici dobiju nova ili do-
datna znanja kroz kakav životni period i faze prolaze djeca 
i mladi tokom liječenja, kako dijagnoza mijenja život dje-
teta i porodice, koje su posljedice liječenja, te šta su mitovi 
i činjenice vezane uz rak.
Nakon edukativnog dijela, učenicima su se obratile majka 
liječene djevojčice i jedna MladiCa, osoba koja je liječena 
u djetinjstvu. Ona je svojom životnom pričom svjedočila 
o borbi koju je prošla, istrajnosti, nadi, vjeri i na taj način 
rušila mitove vezane za dječiji rak. Zatim je slijedila pro-
jekcija kratkog dokumentarnog filma Velika bijela kuća, 
grupe mladih liječenih od raka MladiCe, koji je osvojio na-
grade na filmskim festivalima u Dubrovniku i Sofiji. Poka-
zalo se da je film odlično sredstvo za podizanje svijesti o 
dječijem raku, jer je uspio doći do srca i emocija djece.
Uz suglasnost Ministarstva nauke i obrazovanja TK, te uz 
dogovor sa menadžmentima škola, predavanje je real-
izirano u Srednjoj medicinskoj školi Tuzla, Općoj gimnaziji 
Katoličkog školskog centra “Sv. Franjo” Tuzla, Behram-
begovoj medresi Tuzla, Elektrotehničkoj školi Tuzla, Gim-
naziji “Ismet Mujezinović” Tuzla, Mješovitoj srednjoj školi 
Srebrenik, Mješovitoj srednjoj školi Čelić, Mješovitoj sred-
njoj školi “Hasan Kikić” Gradačac, Gimaziji “Dr. Mustafa 
Kamarić” Gračanica i Gimnazija “Lukavac” u Lukavcu.

Svjetski dan mentalnog zdravlja
10. oktobar
10. oktobar se svake godine obilježava kao Svjetski dan men-
talnog zdravlja, a cilj mu je podizanje svijesti o problemima 
mentalnog zdravlja širom svijeta kao i poticanje na ulaganje 
u sistem podrške mentalnom zdravlju. Prošle godine, Svjet-
ski dan mentalnog zdravlja obilježili smo sa učenicima Pol-
joprivredne i medicinske škole u Brčkom na temu „Maligne 
bolesti djece i mladih“.

zLATNi sePTembAr U TUzLANskom kANToNU

rušimo mitove o raku kod djece

Nema veće sreće od vraćanja osmijeha na dječije lice i 
pomoći djetetu da nastavi svoje odrastanje

razgovarala: mimi đurović

Azra Lukavačkić je studentica završne godine studija 
medicine. U djetinjstvu je liječena i izliječena od raka. 
Članica je grupe MladiCe, zajednice koja okuplja mlade 
izliječene od raka i čija je misija omogućiti aktivnu, trajnu i 
cjelovitu podršku djeci oboljeloj od ove teške bolesti kao i 
njihovim najbližim.
Azra to čini na pravi način, a lani je, u sklopu kampanje 
Zlatni septembar izazvala veliko interesovanje kroz panel 
diskusije sa srednjoškolcima na području Tuzlanskog 
kantona.

Potpuniji život

U djetinjstvu ste izborili bitku protiv raka. Koliko je i na 
koji način to utjecalo na Vaš daljni život?
- Kroz takvu bitku imate priliku mnogo toga naučiti. Učite 
o hrabrosti i upornosti, različitostima i jedinstvu, iskrenosti 
i prijateljstvu. Zahvalna sam što sam kroz te momente 
uspjela, vrlo mlada, spoznati prave vrijednosti života i 
kako nema ništa vrijednije od toga. Sretna sam što je moje 
odrastanje bilo ispunjeno humanim pričama i djelima, a što 
je imalo uticaja na moje buduće razmišljanje i sazrijevanje. 
Smatram da su svi ti momenti učinili moj život potpunijim i 
bogatijim, nego što bi on možda bio da mi život nije donio 
ovo iskušenje.
Godinama ste članica MladiCa. Od kolikog značaja je ta 
zajednica za današnje male bolesnike?
- MladiCe su pozitivan primjer koji djeci i roditeljima daje 

snagu, hrabrost i nadu da će pobijediti. Kako bi njihovu 
borbu učinili lakšom i uspješnijom, želimo javnost upoznati 
o svim problemima i potrebama na koje smo mi nailazili 
tokom perioda liječenja, ali i nakon njega. Mi želimo našim 
primjerima rušiti sve mitove i predrasude o raku kod djece. 
Kroz svoje volonterske aktivnosti, MladiCe daju podršku 
i uljepšavaju boravak mališanima u Roditeljskoj kući i u 
rehabilitacionim kampovima.

Snovi i ciljevi

Da li ste zadovoljni načinom na koji javnost razumije 
poruke MladiCa?
- U našem društvu su, nažalost, još uvijek prisutne brojne 
predrasude, a većina ljudi problem prihvata i razumije tek 
onda kada on postane i njihov. Kroz brojne aktivnosti i 
projekte koje smo realizovali, vidjeli smo buđenje svijesti 
i želju ljudi da razumiju ono što im kroz naše priče želimo 
poručiti. Najvažnije je da to dopire, najprije, do naših 
vršnjaka, ali i do ostalih generacija. Najbolji pokazatelj 
toga jeste film MladiCa Velika bijela kuća, koji nikoga nije 
ostavio ravnodušnim.
Nakon Sarajeva bi i Tuzla trebala dobiti Roditeljsku 
kuću. Možete li, iz Vašeg iskustva, reći šta tačno takav 
objekat znači za pacijenta i njegovu porodicu? Koliko je 
takvo nešto bitno za cjelokupan proces liječenja?
- U vrijeme kada sam se ja liječila, nisu postojali slični 
projekti. Sve bitke vodili smo u bolničkim sobama. Najteže 
u svemu tome bila je razdvojenost od porodice i osjećaj 
da ste sami. Roditeljska kuća je sve ono što je nama djeci, 
ali i roditeljima, bilo potrebno u to vrijeme. Atmosfera koja 
vlada u Roditeljskoj kući, onaj osjećaj topline porodičnog 
doma, preusmjerava misli sa liječenja na zajedničke 
aktivnosti i druženja. Ono što je vrlo važno jeste prisustvo 
onih koji dijele iste životne sudbine, koji se međusobno 
najbolje razumiju, postaju jači i spremniji da savladaju 
svaku prepreku na putu kao ozdravljenju.
Pri kraju ste studija medicine. Zbog čega ste izabrali da 
budete ljekar i da li namjeravate, nakon diplomiranja, 
ostati u svojoj zemlji?
- Kroz moju priču imala sam priliku upoznati nabolje 
doktore koji su meni pomogli da hrabro nastavim dalje. 
Oni su mi na najljepši način približili ovu humanu profesiju, 
a to je sigurno imalo uticaja na moju odluku da budem 
doktor. Smatram da ne postoji veća sreća nego vratiti 
osmijeh na lice jednog djeteta i pomoći mu da nastavi 
svoje odrastanje, te iz toga razloga moj odabir u daljnjem 
usavršavanju bila bi oblast pedijatrije. Želja mi je da svoje 
snove i ciljeve nastavim ostvarivati u našoj zemlji, čemu se 
i iskreno nadam.

AzrA LUkAVAčkić, 
mLADicA i bUDUćA 
PeDiJATricA 

Ponosni, s razlogom

Predstavnici naših mladiCa, prošle su godine kupili 
tuđa i dijelili vlastita iskustva na brojnim regionalnim 
i evropskim skupovima

Odavno rušimo mitove o dječijem raku upravo kroz naše 
MladiCe. Oni svojim uspjesima, ambicioznošću, ogrom-
nom voljom za životom, željom za učenjem i napretkom, 
jedinstvenosti i pozitivnim stavom dokazuju, svakog dana, 
da mogu ostvariti najluđe snove i želje te da mogu postići 
šta god žele. 
Koliko naše MladiCe žele bolje sutra za sve mlade liječene 
od raka, dobro zdravlje i kvalitetu života, najbolje poka-
zuje to što izdvajaju svoje vrijeme za europske mitnige i 
regionalne konvencije, na kojima mogu mnogo naučiti i 
ta znanja primijeniti, kako bi život poslije raka bio sa što 
manje posljedica.

PanCare meeting 

Prošle godine održana su dva PanCare mitinga, u Opatiji 
(Hrvatska) i Baselu (Švicarska). PanCare je multidiscipli-
narna mreža stručnjaka, survajvera i njihovih porodica koja 
ima za cilj smanjiti učestalost, ozbiljnost i utjecaj kasnih 
posljedica liječenja djece i adolescenata od raka. PanCare 
radi na postizanju pravednosti pristupa brige za preživjele 
od raka u djetinjstvu diljem Europe. Važan cilj PanCarea 
je saradnja s Europskom zajednicom kako bi se povećala 
svijest i istraživanje o oboljelima od raka u djetinjstvu. 
Naši predstavnici, Harun Šabić, Samir Hožbo i Benjamin 
Špago, bili su dio ovih važnih sastanka koji su obilovali ko-
risnim informacijama koje su nam potrebne za napredak u 
liječenju dječijeg raka i praćenje kasnih posljedica liječenja. 
Harun je predstavio grupu MladiCe, njihove aktivnosti, kao 
i rad Udruženja Srce za djecu oboljelu od raka. 
Sudjelovali su na brojnim predavanjima i diskusijama. Zan-
imljiv program ovogodišnjih mitinga uključio je rasprave o 
problemu preživljavanja u zemljama bivše Jugoslavije, pro-
jektu PanCareFollowUp, te mnoge aspekte preživljavanja. 

Također, pružio je prostor za survajvere, njihove porodice 
i organizacije koje se bave pitanjima navedenih grupa na 
kojem su istakli svoje stavove i dali svoj doprinos, kao i 
prezentacije rezultata brojnih nedavnih studija. Predstav-
ljeni su i rezultati završenih i PanCare projekata koji su u 
toku.
Po prvi put je organizovan i zatvoreni poludnevni edukativ-
ni sastanak za mlade istraživače u području preživljavanja 
raka u djetinjstvu, kako bismo dobili osnovne informacije o 
raku u djetinjstvu, znanstvenom radu i metodama. 

Miting u Amsterdamu je bio, jednim dijelom, posvećen ra-
dionici PanCareFollowUp Guideline.
Na ovoj radionici prisustvovali su doktori koji rade na Fol-
lowUp projektu, tj. projektu dugoročnog praćenja sur-
vajvera. Ovi doktori se trude pronaći najbolje rješenje 
za follow up preporuke koje bi na kraju mogli izdati kao 
glavne preporuke za Europu, a koje bi klinike koristile za 
dugoročno praćenje MladiCa. Pored doktora, bila su i tri 
predstavnika survajvera, a to su Jaap, Carina i naš Harun. 
Uloga survajera u ovoj radionici bila je da izbace ili na-
dopune pomenute preporuke, s obzirom na to da su kao 
survajveri svjesni svoga stanja i potreba koje imaju. Ak-
cenat radionice, svakako je bila priča o kontrolisanju svake 
dijagnoze posebno, šta je potrebno pratiti nakon izlječenja 
kod određene dijagnoze raka i koji se lijekovi koriste u 
slučaju smetnji koje se javljaju kao kasne posljedice iste.
Uvjereni smo da će nas ovakvi sastanci PanCarea dovesti 
korak bliže ispunjenju PanCareove misije, a to je osiguran-
je jednakog pristupa optimalnom dugoročnom praćenju i 
poboljšanje kvalitete života svakog djeteta i adolescenata 
u Europi nakon liječenja od raka.

boGATA GoDiNA izA mLADicA

CCI Europe

Učesnica na desetoj europskoj konfereciji Childhood Can-
cer Intetnational Europe (CCI), koja je po prvi put organ-
izovana u partnerstvu sa Europskim društvom pedijatri-
jskih onkologa – SIOPE, bila je naša MladiCa, Ajla Nizić, 
zajedno sa savjetnicom Udruženja, Lejlom Kamerić. Imale 
su priliku slušati o različitim dostignućima na polju pedi-
jatrijske onkologije, ali i o izazovima s kojima se susreću 
udruženja roditelja djece oboljele od raka kada je u pitanju 
podrška i pomoć koju pružaju djeci koja se trenutno liječe 
te njihovim porodicama. 

Tema koja je privukla najviše pažnje svakako je bila tema 
kasnih posljedica liječenja, koje se mogu, ali i ne moraju 
javiti kod mladih koji su liječeni od raka. Također, Ajla je 
imala čast mladim ljudima liječenim od raka, koji dolaze iz 
različitih dijelova Europe, prezentirati rad naše grupe Mla-
diCe BiH - mladi poslije raka. Reakcije su bile i više nego 
pozitivne, a prezentacija je nagrađena velikim aplauzom i 
mnogim pohvalama. 
Pored prezentacije o aktivnostima i radu naših MladiCa, 
Lejla je prezentirala naš veliki projekat Moja kosa, tvoja 
kosa, a predstavnici roditeljskih udruženja su bili zaista 
oduševljeni. 
Ovo nam je dokaz da smo na dobrom putu i vjetar u leđa 
da trebamo nastaviti baš onako kako smo i počeli, radeći 
ono što radimo sa velikom posvećenosti, ljubavi, ali i sa 
velikim ciljem: da pokažemo da rak nije bauk i da je rak 
izlječiv. Da osnažimo jedni druge te da širimo svijest da 
život poslije raka postoji!

regionalna konvencija 

Šesta regionalna konvencija mladih liječenih od raka bila je 
u augustu, u organizaciji MladiCa iz Banja Luke. Konven-
cija je započela na tradiocionalan način, prezentacijama 
aktivnosti MladiCa u periodu od prethodnog susreta do 
danas. Napredak je, iz godine u godinu, sve vidljiviji. Zaista 
smo ponosni na sve MladiCe. 
U sklopu edukativnog dijela konvencije, MladiCe su imale 
priliku slušati predavanja o vrlo važnim temama vezanim 
za rak. Nova saznanja im pomažu da dođu do vrlo važnog 
cilja, a to je pomoći sebi i pomoći drugima koji su u istoj ili 
sličnoj situaciji. 
Kroz turistički obilazak sa stručnim vodičem, upoznali su 
još jedan grad naše lijepe Bosne i Hercegovine, Banja 

Luku. Obišli su brojne znamenitosti i ljepote ovog grada 
i istinski uživali. Na organizovanim zabavama, dobrog 
raspoloženja, i pozitivne energije, nije nedostajalo. 
A ono najposebnije - Rafting avantura. Riječima neopi-
sivo. Zahvaljujući Rafting klubu Kanjon, ostaje im posebno 
iskustvo, za pamćenje. Zahvaljujemo se MladiCama RS i 
Udruženju Iskra na pozivu na Šestu regionalnu konvenciju 
mladih liječenih od raka.

Velika Velika bijela kuća

Osim što na filmskim festivalima kupi nagrade i 
pohvale, dokumentarac naših MladiCa uspješno 
razbija predrasude o raku kao bolesti, te ljudima koji 
su ga pobijedili i onima koji svoje borbe još vode

MladiCe su kreirale nezaboravne uspomene na proteklu 
godinu, koje ćemo, vjerujemo, svi pamtiti. Uspomene i 
emocije, smještene u njihov dokumentarni film Velika bijela 
kuća, snimljen pod mentorstvom Zorana Zoke Ćatića, 
stigle su do mnogo ljudi koji su ih prihvatili otvorenog 
srca. Nakon velike pobjede i glavne nagrade, Grand Prixa, 
na Dubrovnik Film Festivalu 2018., Velika bijela kuća je 
pokazala da ne ostavlja nikoga ravnodušnim. No, DUFF 
nije jedini festival, a Dubrovnik jedini grad u kojem je 
Velika bijela kuća prikazana.

NEW WAVE, iNTERNACiONAlNi STUDENTSKi FilMSKi 
FESTiVAl; SOFiJA, BUGARSKA Od 4000 prijavljenih, u 
konkurenciji za najbolje filmove ovog festivala prikazano 
ih je ukupno 70 iz 16 zemalja, među kojima i Velika bijela 
kuća naših MladiCa. Bila je to impresivna kombinacija 
svježih komedija, drhtavih drama, dokumentarnih filmova 
i inspirativnih animacija. Organizatori su zaista dali sve od 
sebe kako bi bili zadovoljni raznolikošću odabranih filmova. 
U Sofiju su MladiCe otišle s namjerom da predstave film i 
pokažu ljudima šta je to što trebaju djeca i mladi oboljeli i 
liječeni od raka. Naravno, uspjeli su, što dokazuje i osvojena 
glavna nagrada u kategoriji dokumentarnog filma, koju su 
posvetili Roditeljskoj kući u Tuzli.

FilM FESTiVAl PlAN B; UKRAJiNA U sali prepunoj 
objektivne ukrajinske publike, na Planu B, festivalu 
inovativnog aktivizma i nove muzike, zahvaljujući mentoru 
i režiseru Zoranu Zoki Ćatiću, prikazan je dokumentarni 
film Velika bijela kuća.

NA SARAJEVO FilM FESTiVAlU Nakon festivala u 
Dubrovniku i osvojenog Grand Prix-a, a zatim festivala 
u Sofiji i nagrade za najbolji dokumentarac, film Velika 
bijela kuća predstavljen je i domaćoj publici na velikom i 
značajnom festivalu kakav je Sarajevo Film Festival. Svi 
koji su pogledali ovaj dokumentarac, okarakterisali su ga 
kao priču posebne tematike, punu ljubavi, iskrenih ljudskih 
emocija, koja nikoga ne ostavlja ravnodušnim. Film Velika 
bijela kuća prikazan je u okviru programa BH Film, kojeg 
u sklopu SFF-a organizira Udruženje filmskih radnika BiH. 
U ovom programu, Festival prikazuje gotovo svu godišnju 
filmsku produkciju u BiH, ali i filmove naših autora koji žive 
i rade u inostranstvu.

Više oD fiLmA



FOUR RiVER FilM FESTiVAl; KARlOVAC U konkurenciji 
1.546 prijavljenih filmova iz 94 zemlje svijeta, Velika 
bijela kuća izabrana je u takmičarski program među 27 
filmova 12. Four River Film Festivala u Karlovcu. Sa 4.000 
gledatelja i 200 međunarodnih gostiju Revija i Festival 
su uistinu hit destinacija za srednjoškolski film. Festival 
je organizovao Kinoklub Karlovac zajedno s Hrvatskim 
filmskim savezom. Također, Revija i Festival zasigurno 
imaju i najljepšu kino dvoranu u cijelom svijetu - obale 
četiri karlovačke rijeke. Četiri su, naime, festivalske večeri 
i četiri rijeke - svaka večer se održavala na drugoj rijeci. 
Naši predstavnici na ovom festivalu, Fuad Halilović i Samir 
Hožbo, uživali su u ovom divnom gradu na četiri rijeke i 
predstavili naš dokumentarac.

TUZlANSKA PREMiJERA 15. FEBRUARA Velika bijela 
kuća tuzlanskoj publici predstavljena je u CineStaru 
povodom Međunarodnog dana djece oboljele i liječene 
od raka. Prepuna sala pokazala je da MladiCe uspijevaju u 
onom što su zamislili i što su željeli postići filmom, a to je 
doprijeti do svijesti ljudi i time spriječiti pogrešno shvatanje 
raka kao oboljenja, ali i onih koji su ga pobijedili, kao i onih 
koji svoje borbe protiv raka još uvijek vode. 

U BiHAĆU Bišćani su nam, tokom premijere Velike 
bijele kuće u tamošnjem CineStaru, još jednom pokazali 
koliko veliko srce imaju. Takvo gostoprimstvo, ljubaznost, 
osmijehe i lijepe riječi, rijetko gdje možete sresti. Suze, jaki 
zagrljaji i sve ono što označava iskrene ljudske emocije, 
obilježilo je ovu zaista posebnu noć, koja će ostati urezana 

u srcima svih prisutnih i podsjećati na sve lijepo što se te 
večeri dogodilo u predivnom gradu na Uni. Pored filma, 
lavinu osjećaja izazvale su riječi naše prijateljice, Aldijane 
Hadžihajdarević, kojoj dugujemo posebne zahvale za 
sve lijepe momente provedene u Bihaću kao i za sav 
trud koji ulaže da bi se čuo glas Udruženja, MladiCa, glas 
djece oboljele od raka i njihovih roditelja. Veče je obilježio 
trenutak kada smo upoznali djevojčicu Shabnam iz 
Afganistana, smještenu u prihvatnom centru za izbjeglice 
Sedra, kojoj je zbog alopecije, netom prije, uručena perika 
izrađena u sklopu projekta Moja kosa tvoja kosa. Svojom 
pozitivnošću osvojila je naša srca. Još jednom smo pokazali 
da boja kože, jezik kojim govorimo i bilo kakave “razlike” 
nisu i ne smiju biti prepreka da pomognemo nekom i 
učinimo život ljepšim i kvalitetnijim, jer dijete je dijete gdje 
god da se nalazi. 

ČARDACi U ViTEZU U prelijepom ambijentu Etno 
sela Čardaci u Vitezu, premijera filma Velika bijela kuća 
organizovana je u saradnji sa Udruženjem dijaliziranih 
i transplantiranih SBK/KSB u sklopu 10. međunarodnih 
susreta transplantiranih i dijaliziranih. Upravo zbog publike 
kojoj smo predstavili film bila je to posebna premijera, jer 
oni su također veliki borci, borci za zdravlje, transplantirani 
su ili još uvijek čekaju na transplantaciju. Cilj nam je bio da 
filmom i obraćanjem nakon projekcije sve motivišemo na 
strpljenje i borbu, na osmijeh na licu u svakoj situaciji, a 
dokaz da to djeluje leži u nama samima. Posebno sretni bili 
smo zbog budućih MladiCa sa područja Srednjobosanskog 
kantona i njihovih roditelja koji su nas podržali i uljepšali 
ovu noć. Od srca se zahvaljujemo Udruženju dijaliziranih i 
transplantiranih SBK/KSB na toploj dobrodošlici i nadamo 
se da ćemo, kroz slične ideje i pozitivne priče, nastaviti ovu 
saradnju.

PREMiJERA FilMA i AKCiJA DONiRANJA KOSE U 
žEPČU Projekcija filma i predstavljanje Udruženja i 
MladiCa u Žepču bili su jedan od najljepših događaja u 
proteklom periodu. Hvala od srca Katoličkom školskom 
centru Don Bosco na odličnoj organizaciji i na tome što 
su spremno odgovorili izazovu i odlučili biti na strani djece 
oboljele od raka. Hvala im što su tako divna podrška našoj 
MladiCi, Veroniki Šumić. Znamo zasigurno da Žepče stoji 
uz Veroniku i svu našu hrabru djecu.

Vikend osnaživanja
ONI SU TIM

Realizovan je još jedan veoma produktivan vikend osnaživanja 
MladiCa. Provedeni su svi planirani zadaci, od predstavljanja 
nastupajućih aktivnosti i obaveza, do raznovrsnih radionica. 
Ponovo je tema bila tim i onima koji taj tim čine. Ispunjavanjem 
upitnika došli su do zaključka, za svakog ponaosob, da li je inicijator, 
implementator, socijalizator ili kritičar u timu. Najvažniji zaključak 
je da imaju sve, zbog toga ovaj tim može savršeno funkcionisati i 
u budućnosti. Vježbom nakon radionice, to su i dokazali. Uspješno 
proveden zadatak bio je rezultat uspješne komunikacije među 
manjim timovima. 
Tema druge radionice bila je mapiranje emocija. Radionica takvog 
karaktera je veoma ozbiljna, ali su se MladiCe kao i uvijek zabavile 
crtajući u paru njihove siluete i označavajući bojama emocije. 
Najvažnije je da su, nakon prezentacije emocija, naučili puno jedni 
o drugima, ali i o sebi. Ovakvi susreti su ono što ih čini jačim i što 
rezultira uspjesima ovog tima.

Vrijeme sumiranja
ISPLANIRALI 2020.

Nakon uspješno provedene kampanje Zlatnog septembra i 
oktobarske pauze, organizovan je još jedan, ovaj put, jesenji 
vikend osnaživanja. U predivnom ambijentu hotela Pino Nature 
na Trebeviću, MladiCe su sumirale sve aktivnosti provedene 2019. 
godine, a pripremili si i novi godišnji plan za 2020., uz nadu da će 
njegova realizacija biti uspješna kao i prethodna.

Naš dan 15. februar
DONIJELI OSMJEHE

Na 15. februar, Međunarodni dan djece oboljele i liječene od raka ili, 
kako oni kažu, na Naš dan, MladiCe su bile upravo tamo gdje trebaju 
biti, u Roditeljskoj kući. Donijeli su osmijehe i pozitivnu energiju, ali i 
nadu i vjeru u izliječenje Vedadu i ostalim malim borcima i njihovim 
roditeljima. 
MladiCe su bile i neizostavni dio organizacije i programa već 
tradicionalne svečane akademije povodom Međunarodnog dana 
djece oboljele i liječene od raka. Prošle godine preuzeli su voditeljsku 
riječ, a samim prisustvom su još jednom pokazale svu ljepotu i 
važnost postojanja ove grupe.

Fuadova nova uloga
KAKO SE PRAVI VLASULJA

U Srednjoj školi poljoprivrede, prehrane, veterine i uslužnih 
djelatnosti u Sarajevu, u sklopu predmeta Praktična nastava za 
II razred Srednje frizerske škole, naš Fuad Halilović održao je čas 
iz praktičnog vlasuljarstva i izrade perika za 25 učenika i učenica. 
Oglednom času prisustovali su i Fuadovi mentori, nastavnici 
praktične nastave: Samir Kujević, Amela Fazlagić i Ada Pašalić, koji 
su se i sami okušali u tehnikama izrade. Bravo za našeg Fuada koji 
se odlično snašao u ovoj novoj ulozi.

dvije slike, jedan osmijeh
VERONIKA ZNA

Djevojčica na prvoj slici, sa maramom na 
glavi, u bolesničkom krevetu Odjeljenja 
za hematoonokologiju, je naša Veronika, 
dok se, prije tri godine, borila protiv raka 
limfnih čvorova. Borila i izborila, iako nije 
bilo jednostavno, ali je vjerovala da može 
i nikada nije odustala. Djevojka na drugoj 
slici, sa lijepom kosom, ponovo je Veronika, 
sa istim onim osmijehom kojim je pobijedila 
prošlost, pobijedila rak. Sada izliječena. U 
ruci drži svoju ošišanu kosu koju je tako 
dugo čekala da poraste.
MladiCa Veronika tri godine nakon liječenja 
prvi put je ošišala svoju kosu, ošišala i 
donirala za one koji su sada na istom onom 
krevetu sa prve slike. Ona bolje nego iko 
zna koliko će to usrećiti nekoga ko je na mjestu na kojem je i sama bila, koliko to znači, a znači mnogo. Znači sreću, 
ljepotu, osjećaj pripadanja i jednakosti. Zato taj potez i zato taj široki osmijeh koji danas krasi lice naše Vere. Jer oni, 
MladiCe, najbolji su motiv i nada onima koji sada vode svoje najteže životne bitke.

(re)Play for Inclusion
SVI SU POBIJEDILI

Na Olimpijskom bazenu Otoka u Sarajevu, u sklopu projekta (Re)Play for Inclusion, 
održano je inkluzivno plivačko štafetno takmičenje. Učesnici ovog takmičenja bila 
su naša djeca i MladiCe, osobe sa invaliditetom i tipični plivači plivačkog kluba 
Spid Sarajevo, njih ukupno šezdeset. Svi učesnici, koji su se pored dobrog plivanja 
družili, navijali, crtali, igrali balonima..., dobili su zaslužene medalje i diplome za 
učešće. Najveća pobjeda ovog takmičenja je pozitivna inkluzija! Projekat (Re)Play 
for Inclusion je Erasmus+ projekat koji se realizira u sedam evropskih zemalja - 
Srbiji, Sjevernoj Makedoniji, Bugarskoj, Hrvatskoj, Mađarskoj, Albaniji i BiH. 

I bi Halloween
SUPERHEROJI I BEZ MASKI

Djeca su se istinski zabavila i pustila mašti na volju sa našim MladiCama Nejrom i Fuadom. Za Halloween su nosili 
maske superheroja, ali svi znamo da njima za to nisu potrebne maske. Istinski superheroji se kriju u njihovim malim 
srcima, rukama, glavama. U njima oni žive i svakim danom to dokazuju snagom volje da pobijede rak, da izdrže sve 
bolne procedure. Oni su superheroji bez maske i bez odijela, jer ogoljeni pred teškom bolešću oni pokazuju svoje mišiće. 
Mišiće volje, upornosti i snage. Mišiće ljubavi, osmijeha i želje za životom.

MladiCe s djecom na Vlašiću
UZORI I SNAGA

Da bi sve aktivnosti bile uspješno provedene, MladiCe su i protekle godine bile ključni volonteri u Rehabilitacionom kampu 
Udruženja Srce za djecu. Trudili su se da budu snaga kampa i podrška onima na čijem su mjestu bili i koje, upravo zbog toga, 
najbolje razumiju. U tih pet nezaboravnih dana na Vlašiću posvetili su se jedinom postavljenom cilju, a to je zadovoljstvo, 
sigurnost i sreća djece, učesnika kampa. MladiCe su bili tu za njih 24 sata svih pet dana. Pokazali su da su najjači kada 
su zajedno, da su jedni drugima uzori i snaga i da na taj način mogu savladati sve prepreke i pobijediti u svakoj borbi.  
Od jutarnje gimnastike do večernje zabave imali su ispunjen dan. Raspoređeni na svojim aktivnostima pisali su 
najpozitivnije priče. Radovali se prvim samostalnim zamasima ručica Malih plivača, genijalnim izjavama i uspjelim 
eksperimentima Malaca genijalaca, divili se radovima Kreativaca, dušom i srcem pjevali sa mini Horom, posmatrali Male 
glumce kako svakim danom postaju sve veći, baš kao i naš ponos, i s nestrpljenjem čekali svaki novi potez i gotov dio 
scene vrijednih ručica na Scenografiji.
Vrištali od sreće sa svakim novim skokom na trampolini, sa svakim prejahanim metrom na jahanju, bodrili ih najglasnije 
na sportskim borilištima i neumorno plesali na večernjoj zabavi. Nije im, kažu, bilo teško, imali su najjači i najbolji motiv, 
osmijeh djece, a nije ga manjkalo niti u jednom jedinom momentu. Jedni drugima su bili pokretačka snaga. Zagraljaj, kao 
mjerna jedinica ljubavi, dostigao je najveću, do sada izmjerenu razinu. Ponosni su zbog naše djece, ali i zbog njih samih 
jer su zaista zrelo i odgovorno pristupili zadacima i upravo zbog toga ih završili bolje nego ikada.
 



74

milion dječijih osmijeha

Dječija nedjelja nije mogla ljepša biti. Zapečatili smo je sa 
milion dječijih osmijeha, jer to je ono neprocjenjivo pravo 
koje trebaju imati, pravo na iskren osmijeh.
Počeli smo sa klovnom Mikijem i Mickey Mousom. S njima 
smo se zabavili, smijali se, igrali, crtali po licu, pravili 
životinje od balona i doživjeli trenutke za sjećanje koje niti 
jedna kamera ne može zabilježiti. Nastavili smo sa našim 
prijateljima iz Udruženja građana Sretno dijete kreativnom 
radionicom Slikajmo zajedno, na kojoj su djeca pokazala 
svoju maštu, kreativnost i kako zajedno možemo napraviti 
čudesna remek djela. Napravili smo predah i proslavili 
uz tortu, poklone i aplauze. A dan smo završili u kinu, 
gledanjem filma Aladdin.
Posebno nas veseli što su s nama slavile i naša doktorica 
i naše sestre sa Odjeljenja za hematologiju i onkologiju 
Klinike za dječije bolesti Univerzitetskog kliničkog centra 
Tuzla. Hvala od srca dr. Amili Latifagić, glavnoj sestri Senki 
Dervišević i sestri Ingi Đapo na odvojenom vremenu i što 
su ovaj dan učinile još ljepšim.
Sve ovo ne bi bilo moguće bez divnih žena i osoblja iz 
Edukacijskog centra Nahla - Tuzla koji su nam ustupili 
sve svoje prostore za ovaj dan. Nahlin centar je oživio i 
odjekivao dječijim osmijesima i srećom. Dječija nedjelja u 
Tuzli dobila je drugu dimenziju.
Dječija nedjelja se obilježava svake godine, a cilj je 
promocija prava djeteta, poboljšanje društvene brige za 
djecu i jačanje odgovornosti svih subjekata zaštite, kao i 
upoznavanje šire javnosti sa potrebama djece, njihovim 
psihosocijalnim odrastanjem pod jednakim uslovima. To 
je sedmica posvećena ukazivanju javnosti na potrebu 
i obavezu poštovanja djeteta i na zaštitu dječijih prava 
garantovanih UN-ovom Konvencijom o pravima djeteta.
Dječija nedjelja je prilika da se ukaže na obavezu 
poštovanja Konvencije, međunarodnog dokumenta 
usvojenog u Generalnoj skupštini Ujedinjenih nacija 1989.. 
Ona sadrži univerzalne standarde koje država potpisnica 
mora garantovati svakom djetetu. U Konvenciji se govori, 
prije svega, o obavezama odraslih prema djeci kao i o 

obavezama brojnih društvenih faktora koji učestvuju u 
zaštiti djece. Neka od prava koja su garantovana ovom 
Konvencijom su pravo na jednakost svakog djeteta, pravo 
na život, pravo na obrazovanje, pravo na zdravstvenu 
zaštitu, pravo na igru i slobodno vrijeme, slobodno 
izražavanje mišljenja i pravo da bude saslušano, pravo 
na roditeljsko staranje, pravo na zaštitu od ekonomskog 
i seksualnog iskorištavanja, pravo na zaštitu od nasilja, 
pravo na slobodu izražavanja, te pravo onesposobljenom 
djetetu na posebnu brigu.

DJečiJA NeDJeLJA DobiLA Je 
DrUGU DimeNziJU

zajedničke priče i bitke

Praznici su vrijeme zajedništva i porodične atmosfere. 
Gdje bolje proslaviti takve vrijednosti nego u Roditeljskoj 
kući, mjestu koje drži porodicu na okupu, gaji njene 
vrijednosti i ističe njen značaj. Roditeljska kuća je mjesto 
koje promovira i u prvi plan stavlja zajedništvo. Ona 
okuplja dobre ljude pod jedan krov, daje im priliku da budu 
uz svog bližnjeg i briše sve razlike. Pod krovom Roditeljske 
kuće ne postoje razlike u naciji, religiji, boji kože ili na bilo 
koje druge razlike.

Proteklog Ramazana, vođeni vrijednošću zajedničkih 
iftara, pružili smo ruke i podijelili uzvišene trenutnke mira 
sa najdražim prijateljima, našim dragim medicinskim 
osobljem sa Hematoonkološkog odjeljenja Pedijatrijske 
klinike Jezero. Bilo nam je drago ponovo ugostiti ih, zajedno 
sa našim roditeljima koji su prepuni zahvalnosti ovim 
herojima u bijelom, koji ulažu sve svoje napore da njihova 
djeca budu izliječena. Predivna atmosfera, zajedničke 
priče i bitke, osmijesi i opuštenost, obilježili su ovaj iftar sa 
našim partnerima u najzahtjevnijem dijelu liječenja djece 
oboljele od raka.

Praznična bajka
KONKRETAN MAŠTOGRAD

Praznična bajka se nastavlja. Djed 
Mraz je ipak stigao prvo do hrabre 
djece sa Odjeljenja za hematologiju 
i onkologiju i Ambulante za 
hematologiju i onkologiju Klinike 
za dječije bolesti Univerzitetskog 
kliničkog centra Tuzla. Šapnuo nam 
je da je, specijalno zbog njih, poranio 
i da im je donio mnogo, mnogo 
poklona, jer su bili hrabri i snažni, 
ali i dobri u prošloj godini. Zaista je 
bilo veselo na Odjeljenju sa Djedom 
Mrazom i Šarenkom koji je, za njih, 
pravio razne oblike od balona. A 
pomoću magije, pokloni su stigli i do 
naših hrabrih heroja koji su bili na 
zasluženim pauzama kod svojih kuća. 

Dječiji osmijesi govore sve.
Nismo zaboravili ni naše heroje 
u bijelom, naše drage doktore i 
medicinske sestre, zahvaljujući 
kojima naši mališani u konačnici 
izađu kao pobjednici iz najveće borbe. 
Svakodnevna briga, ljubav i trud koje 
ulažu u liječenje naše djece trebaju 
često nadljudsku snagu i zalaganje. 
Cilj nam je olakšati njihov rad pa 
smo, pored svakodnevne podrške 
koju im pružamo, Odjeljenju donijeli i 
praznične poklone. Nadamo se da će 
im perfuzioni infuzomati sa zalihom 
potrošnog materijala, braunile i ostale 
medicinske potrepštine, koje je donio 
Djed Mraz, olakšati rad.
Hvala animatorima iz Maštograda što 
ste bili uz nas i napravili atmosferu 
ugodnom, prazničnom i sa puno 
osmijeha i ljubavi. To nam je najveća 
nagrada. 

Izmislionica u TKT-u
MAŠTA MOŽE SVAŠTA

Za naše heroje, koji su se izliječili ili 
su pri kraju svog liječenja, njihovu 
braće, sestre i roditelje, organizovali 
smo odlazak na novogodišnju 
predstavu, uz podjelu paketića, u 
Teatar Kabare Tuzla, kojeg su ispunili 

zabava, smijeh, radost i ljubav. Super 
zabavna i maštovita predstava za 
djecu, Izmislionica u selu Pričevac, 
zabavila je naše izliječene mališane 
iz Tuzlanskog kantona, izmamila 
njihove najljepše emocije i probudila 
njihovu maštu.
Završili smo 2019. godinu sa radošću i 
zagrljajima. Baš onako kako želimo da 
ih vidimo i u ostatku njihovih života. 
Želimo im da  2020. godine ostanu 
zdravi, snažni, ambiciozni i sretni.
Naravno, praznici ne bi bili to što jesu 
da nema Djeda Mraza i poklona, pa 
smo u Izmislionici uspjeli zajednički 
izmisliti i Djeda Mraza koji je donio 
paketiće za sve naše hrabre heroje i 
njihove hrabre braću i sestre. Hvala 
još jednom našim divnim prijateljima 
Emi i Saši na super fotografijama, 
zahvaljujući kojima imamo i predivnu 
uspomenu na ovu nezaboravnu noć.

VriJeme rAmAzANA, VriJeme rADosTi

bLAGDANski PAkeTići



Prepuna roditeljska 
kuća
NI MILIMETAR BEZ RADOSTI

Novogodišnja zabava u Roditeljskoj 
kući, uz podjelu paketića i zabavu 
sa animatorima i volonterima 
organizacije Il Giardino delle Rose 
Blu iz Italije, bila je predivna. Mnogo 
smijeha, veselja, pjesme i iščekivanja 
naših hrabrih heroja i njihovih 
hrabrih braće i sestara ispunili su, 
do posljednjeg milimetra, Roditeljsku 
kuću i učinili da 2019. završi baš 
kako treba: u dobrom raspoloženju, 
sa puno ljubavi, nade i radosti. Hvala 
još jednom Il Gardino delle Rose 
Bluu na svakom osmijehu koji su 
uspjeli izmamiti na lica naše djece, 
jer su tako i svima nama pričinili 
veliko zadovoljstvo i uljepšali godinu 
na odlasku. Da nam 2020. zasija u 
zdravlju, veselju i sreći!

Prijatelji ostaju prijatelji
POLICAJCI ZA UZOR

Ni ove godine nije izostala praznična 
posjeta naših velikih prijatelja iz 
Sudske policije koji su, uz pomoć 
policije sarajevskih Općinskog i 
Kantonalnog Suda, donijeli poklone 
za naše mališane u Roditeljskoj kući. 
Svake godine oni probude veselje 
kod naših hrabrih heroja, jer mnogi 
od njih sanjaju da postanu policajci 
kada odrastu. Ukoliko i ostanu pri 
svojim odlukama da jednom postanu 
policajci, onda sigurno imaju dobar 

uzor u ovim predivnim ljudima koji 
pored svog teškog i odgovornog 
posla u zajednici, misle upravo na tu 
zajednicu i brinu za njene ugrožene 
članove. Hvala još jednom od srca 
na svakom njihovom znaku pažnje, 
upućenom osmijehu i ispunjenoj želji.

Kantar Mareko Index 
Bosnia
VRIJEME PODSTREKA

Predstavnice Kantar Mareko Index 
Bosnia posjetile su mališane u 
Roditeljskoj kući i donijele im vrijedne 
poklone. Vrijeme praznika je uvijek 
podsticaj za društvenu zajednicu 
da bude uz djecu i porodice kojima 
podrška najviše treba. Hvala dobrim 
ljudima iz Kantar Mareko Index Bosnia 
za sve, za ljubav, za podršku, a najviše 
hvala za ozarena lica naše djece.

Caritas i Sveta obitelj
NAŠI ANĐELI

Posjetili su nas ponovo i anđeli iz 
Caritasa Vrhbosanske nadbiskupije 
i vrtića Sveta Obitelj. Tete Dragana, 
Sanja i Željka donijele su paketiće 
koje su spremili roditelji i djeca vrtića 
prema našim preporukama i družile sa 
djecom, slagale puzzle, crtale, pjevale. 
Također su, u ime Caritasa, uručile 
donaciju Hipp proizvoda za djecu. 
Hvala od srca što su ponovo unijele 
radost i oduševljenje u Roditeljsku 
kuću te probudile praznični duh i 
upotpunile ga.

Sberbank BH
POKLONI ZA SVE

U ovo praznično vrijeme djeci 
oporavak olakšavaju riječi ohrabrenja 
i sitni znaci pažnje. Našoj djeci je 
sretnu novu godinu zaželila Sberbank 
BH, koja je poklonima obradovala i 
ostale stanare Roditeljske kuće.

Kopex Sarajlić
DJEDA MRAZOVI POMOĆNICI

Zahvaljujemo se, od srca, pomoćnicima 
Djeda Mraza, kompaniji Kopex Sarajlić 
iz Srebrenika. Oni su pripremili zdrave 
paketiće, po preporukama Udruženja, 
za našu djecu iz Tuzlanskog kantona 
koja se liječe na Odjeljenju za 
hematologiju i onkologiju Klinike za 
dječije bolesti UKC Tuzla. Podrška 
tokom praznika mnogo znači našim 
mališanima te drugačiji osjećaj koji im 
pruža praznična atmosfera.

adnan ponovo s nama
KOMŠIJA JE NAJBLIŽI

Naš dragi prijatelj Adnan Hodžić 
ni ove godine nije zaboravio našu 

hrabru djecu i Roditeljsku kuću. 
Ponovo je organizovao akciju u svom 
gradu i prikupio 3.900 KM i 500 eura. 
Prikupljenim novcem kupio je paketiće 
za naše mališane i potrepštine za 
Roditeljsku kuću. Adnan je mislio 
na sve pa je nešto novca ostavio i 
za troškove energenata. Adnan je 
najbolji primjer da se za praznike pletu 
i pričaju najdivnije priče o podršci 
i angažmanu pojedinca, dobrog 
komšije, brižnog sugrađanina. I zato 
mu, najiskrenije, hvala!

jedno dijete, jedna želja
PLATFORMA BRIŽNIH

Zahvaljujući platformi Jedno dijete, 
jedna želja, našim mališanima 
iz Sarajeva i Tuzle ispunjene su 
novogodišnje želje. Hvala i prijateljima 
iz Tešnja i našoj majci Elvedini Delić. 
Hvala što ste pomogli Djeda Mrazu 
i pripremili sve ove divne paketiće i 
poklone.

Pomoć i uzor
MAK PAMTI

Posebne priče proizlaze iz duboke, 
ljudske želje za podrškom i pomoći. 
Svi pamtimo naše velike heroje, one 
koji su dobili bitku sa rakom, ali i one 
koji su nažalost tu bitku izgubili. Svi 
sigurno pamtimo našeg Maka koji 
se uspio izboriti i koji, na tom svom 
putu ka ozdravljenju, ne zaboravlja 

svoje drugove iz bolničkih kreveta, ali 
ni one koji su došli poslije njega. Mak 
i njegova porodica posjetili su nas u 
Roditeljskoj kući i donijeli praznične 
poklone za njegove suborce.

Gordana, Monika i Ema
HVALA, TOMIĆI! 

Predivne paketiće, po našim uputama, 
spakovala je i porodica Tomić, 
prekrasna mama Gordana sa divnim 
kćerima, Monikom i Emom. Hvala od 
srca!

OŠ Kulin ban
BLIZU JE VISOKO

Predstavnici Vijeća učenika OŠ 
Kulin ban Visoko, zajedno sa našom 
dragom heroinom Sajrom Kalić, 
donijeli su paketiće u Roditeljsku 
kuću. Divna djeca gaje još divnije 
vrijednosti i pokazuju kako mogu biti 
podrška svojoj drugarici Sajri, ali i 
svim njenim suborcima.

Naša akcija
ČESTITKE CRTANE SRCEM

Ovogodišnje praznike ukrasili su crteži naših mališana koji su, svojim vrijednim 
rukama, nacrtali radove i motive na ovogodišnjim prazničnim čestitkama 
Udruženja Srce za djecu. Čestitke su se prodavale po simboličnoj cijeni od 
jedne KM, a akciji su se odazvale mnoge kompanije, škole iz cijele Federacije 
BiH, te pojedinci. Hvala od srca svima koji su bili dio ove akcije i što su pomogli 
da se sve čestitke prodaju, a time i direktno podržali djecu oboljelu od raka i 
njihove porodice.

Vakufska direkcija IZBiH
PAKETI PORODICAMA

Vakufska direkcija Islamske zajednice 
u Bosni i Hercegovini ni ove godine 
nije zaboravila porodice djece oboljele 
od raka, za koje je pripremila pakete 
pomoći sa namirnicama. Vakufska 
direkcija, već dugi niz godina, na ovaj 
način podržava djecu i porodice, ali 
i Udruženje Srce za djecu oboljelu 
od raka kroz mnoge naše projekte 
i na tome smo im, iskreno i od srca, 
zahvalni.

Sindikat i veterani BH 
Telecoma
ZNAJU KOLIKO DJECI VRIJEDI 
REHABILITACIJA

Osnovna sindikalna organizacija 
BH Telecoma Direkcija Sarajevo 
i Udruženje građana JOB Unija 
veterana BiH sekcija BH Telecom, 
sekcija Direkcije Sarajevo i dalje pišu 
lijepe priče o podršci i brizi za one 
najmlađe i najugroženije. Posjetili su 
Udruženje i Roditeljsku kuću te dali 
do znanja našoj djeci i porodicama da 
nisu sami, da imaju prijatelje na koje 
se mogu osloniti.
Naime, Osnovna sindikalna 
organizacija BH Telecoma i 
Unija veterana prošle godine su, 
trogodišnjim ugovorom, riješili 
podržati rehabilitaciju mališana koji su 
svoju bitku uspješno izborili i potrebna 
im je podrška i nakon završenog 
liječenja. Ulazimo već u drugu godinu 

njihove podrške. Nastavljamo dalje sa 
ovom divnom saradnjom.

akcija tuzlanskog 
Muftijstva 
VRŠNJAK VRŠNJAKU

Muftijstvo tuzlansko će podržati 
izgradnju roditeljske kuće u Tuzli, 
istakao je muftija tuzlanski, Vahid ef. 
Fazlović, tokom susreta sa direktorom 
Udruženja Srce za djecu oboljelu od 
raka u FBiH, Fikretom Kubatom, 
i njegovim saradnicima. Kubat je 
muftiju Fazlovića upoznao s misijom 
Udruženja da omogući aktivnu, trajnu 
i cjelovitu podršku djeci oboljeloj od 
raka i njihovim najbližima. Roditeljska 
kuća, koja je izgrađena u Sarajevu, 
u protekle tri godine pokazala se od 
izuzetne važnosti za liječenje oboljele 
djece i za njihove roditelje. Vođeni tim 
primjerom, Udruženje je krenulo u 
gradnju i u Tuzli.
Muftija Fazlović je podržao rad 
Udruženja i korake prema podizanju 
standarda u liječenju djece oboljele 
od raka. Već je pokrenuta akcija 
Vršnjak, vršnjaku koju će realizovali 
muallimi i vjeroučitelji sa polaznicima 
mektebske nastave i vjeronauka u 
nekoliko gradova, a sva prikupljena 
sredstva bit će donirana za 
izgradnju roditeljske kuće u sklopu 
Univerzitetskog kliničkog centra 
Tuzla. Muftijstvo tuzlansko će se, i 
na druge načine, aktivno uključiti i 
pružiti podršku ovom projektu, kazao 
je muftija Fazlović.

Mali humanitarci
AMEL I NUR
Ustanova za predškolski odgoj i 
obrazovanje Amel i Nur organizovala 
je bazar na kome su prodavali 
razne slastice i proizvode. Bazar je 
bio humanitarnog karaktera, a sva 
prikupljena sredstva donirana su 

Udruženju Srce za djecu oboljelu od 
raka. Bilo nam je zadovoljstvo ugostiti 
predstavnike ove ustanove i prihvatiti 
ovaj znak pažnje i brige društvene 
zajednice za naše mališane.

Nahla Tuzla
TAKO SE BRINE

Neizmjerno zadovoljstvo pričinila nam 
je posjeta divnih dama iz Edukacijskog 
centra Nahla Tuzla koje su, u sklopu 
Otvorenih dana, organizovale bazar 
hrane i sva prikupljena sredstva 
donirale našem Udruženju, jednim 
dijelom u robno-materijalnim 
potrepštinama i igračkama za djecu 
i Roditeljski stan, i jednim dijelom u 
novcu. Nahla je pokazala kako brine 
za djecu oboljelu od raka u svom 
okruženju, kako brinu za njih i njihove 
majke, kako žele biti od koristi svojoj 
društvenoj zajednici. Od srca im 
zahvaljujemo na tome. 

Osigurali smo donaciju
RAČUNARI ZA JEZERO

Udruženje Srce za djecu oboljelu od 
raka osiguralo je donaciju računarske 
opreme za Hematoonkološko 

odjeljenje Pedijatrijske klinike Jezero 
KCUS. Naši heroji u bijelom, naši 
dragi ljekari i medicinsko osoblje sa 
Odjeljenja, trebaju dobre uslove za 
rad kako bi njihov administrativni 
dio posla oduzeo minimum njihovog 
vremena, a da bi većinu vremena 
mogli posvetiti našim mališanima i 
njihovom uspješnom izlječenju. 

jevrejska zajednica BiH
STUDENTI UZ NAS

Studentska organizacija Jevrejske 
zajednice Bosne i Hercegovine 
organizovala je bazar na kome 
su prodavali odjeću, knjige, nakit, 
igračke i ostale artikle, a od čije su 
prodaje cjelokupan iznos donirali 
Udruženju Srce za djecu oboljelu od 
raka. Hvala od srca našim prijateljima 
i studentima Jevrejske zajednice na 
ljubavi i podršci, jer zajedno možemo 
više.

Ne zaboravlja se zavičaj
PODIJELITI POBJEDU

Divna i dirljiva priča stoji iza supružnika 
Muharema i Sadike Aljić koji već dugo 

žive u Njemačkoj. Muharemu je 2002. 
dijagnosticiran tumor na glasnicama 
i od tada je počela njegova borba. 
On je o svojoj životnoj borbi napisao 
knjigu Pobijedio sam rak i pola 
prihoda od njene prodaje namijenio 
za humanitarne svrhe. Dio prihoda 
dao je i svojim hrabrnim malim 
sugrađanima, djeci oboljeloj od raka 
sa područja Tuzlanskog kantona i 
Udruženju Srce za djecu oboljelu od 
raka. 

jUPOL karavan
DESET DONACIJA

JUPOL je svoj rođendanski Karavan 
zaustavio i u Sarajevu, gdje su, na 
cjelodnevnoj zabavi na Trgu djece 
Sarajeva, posjetioci imali priliku dobiti 
JUPOL-ove poklone, uživati sa svojim 
mališanima, ali i probati rođendansku 
JUPOL tortu. JUPOL Karavan u 
Sarajevu je podijelio deset donacija: 
OŠ Hasan Kikić, Općoj bolnici Prim. 
dr. Abdulah Nakaš, Drugoj gimnazija 
Sarajevo, Katoličkom školskom centru 
Sveti Josip, Roditeljskoj kući, Domu 
za nezbrinutu djecu Bjelave, OŠ Sveti 
Sava Lukavica, Zavodu Mjedenica 
Sarajevo, Sigurnoj kući Skloništu za 
žene i djecu, te Centru Vladimir Nazor.

Naši veliki prijatelji
POMOGLI STOCU, ZENICI I TUZLI

Zahvaljujući ponovo našim velikim 
prijateljima iz Europe, koji na više 

načina podržavaju Udruženje, uspjeli 
smo obezbijediti donaciju opreme za 
Dom zdravlja u Stocu, bolnicu Zenici 
i Kliniku za dječije bolesti u Tuzli. Uz 
naše prijatelje iz Europe nismo sami 
i iskreno smo im zahvalni na svemu. 

julius Meinl
KAFA, POSEBNO SLATKA

Kompanija Julius Meinl je, u 
sklopu Sajma hrane, pića i opreme 
INHORECA, ponudila degustaciju 
espresso napitaka i sav prihod od 
prodaje degustiranih proizvoda 
donirala našem Udruženju. Hvala od 
srca i sve pohvale za ovu divnu ideju i 
priču koja stoji iza toga.

Završena liga
FAIR PLAY

Posjetioci završnice Huawei Fair 
Play lige u dvorani Ramiz Salčin u 
Sarajevu su imali priliku učestvovati 
u tradicionalnoj godišnjoj akciji 
sportskog udruženja Fair Play i 
donirati novac koji je zajedno sa 
sredstvima prikupljenim od žutih i 
crvenih kartona u ovoj sezoni, uručen 
Udruženju Srce za djecu oboljelu od 
raka. Sakupljeno je i donirano 1.000 
KM.

ViJesTi

Online aukcija
OTIŠAO PJANIĆEV DRES

Gospođa Aida Kosovac Duranović 
i njeni sinovi preuzeli su dres sa 
potpisom Miralema Pjanića koji su za 
420 eura kupili na našoj prvoj online 
aukciji zahvaljujući našim prijateljima 
iz Europe i našem ambasadoru, 
Miralemu Pjaniću. 

Pionirska dolina
PRVA PARTIJA

Nakon više od dvadeset godina, 
Pionirska dolina ponovo ima mini golf 
igralište. Teren je izgrađen na mjestu 
nekadašnjeg, a sastoji se od devet 
staza i prepreka u obliku kućice puža, 
pedaline, tobogana... Prvu partiju mini 
golfa odigrala su naša djeca i roditelji 
iz Roditeljske kuće.

andrej Težak Tešky
 #STANDUPMARATONEC

Pionir slovenske stand up scene, 
komičar, trkač i ultramaratonac, 
Andrej Težak Tešky, zajedno sa 
svojim kolegama komičarima, 
do suza je nasmijao sarajevsku 
publiku u Coloseum Clubu. Ovaj 
nastup bio je dio trećeg sportsko-
dobrotvorno-komičnog projekta 

#STANDUPMARATONEC u glavnim 
gradovima bivših jugoslovenskih 
republika. Nakon Beograda, 
Podgorice, Skoplja i Sarajeva, Tešky 
je put nastavio u Zagreb i Ljubljanu. 
Kompletan iznos od prodanih ulaznica 
u Coloseumu doniran je Roditeljskoj 
kući u Sarajevu. 

Odigrali 200 predstava
DAME IZABRALE

Jubilej i 200 odigranih predstava 
Dame biraju ova sjajna ekipa obilježila 
je tako što su sav prihod od prodatih 
ulaznica donirali našem Udruženju. 
Genijalna grupa ljudi, okupljenih oko 
ove fantastične predstave Altteatra, 
nas je oduševila talentom, ali i velikim 
srcem koje imaju.

Paketići za Tuzlu i 
Sarajevo
TYPICAL BOSNIAN

Naš prijatelj Armin prihod sa svog 
YouTube kanala Typical Bosnian 
utrošio je na paketiće za mališane 
koji se liječe na hematoonkološkim 
odjeljenjima u Tuzli i Sarajevu. 
Prisjetili smo se i njegove sestrične 
Lejle koja je, na žalost, svoju bitku 
izgubila, ali je zauvijek ostala dio naših 
života i sjećanja. Prisjećamo se svih 
naših heroja koji su prerano napustili 

ovaj svijet ostavivši nam poruku 
da budemo jači i bolji za njih, da ih 
pamtimo po snazi i upornosti koju 
su pokazali, da ih se vječno sjećamo 
do dana kada ponovo budemo svi 
zajedno, na još ljepšem mjestu. Hvala, 
Armine, tebi i porodici što ste ostali uz 
nas i što brinete za našu djecu.

Vivamo in positive
PRONAŠLI OSMJEHE

Udruženje Srce za djecu oboljelu 
od raka i neprofitna organizacija 
Tuzlanska Amica, zajedničkim 
snagama organizovali su 
posjetu Klinici za dječije bolesti 
Univerzitetskog kliničkog centra 
Tuzla. Sa sobom su poveli Vivamo 
in positive (Živimo pozitivno), grupu 
ljudi iz Forlija u Italiji koji se bave 
klovnovskom terapijom. Cilj je bio 
pronaći velike dječije osmijehe i 
pomoći. Fokus je bio na Odjeljenju za 
hematologiju i onkologiju i Ambulanti 
za hematologiju i onkologiju, gdje 
su se klovnovi potrudili usrećiti naše 
najveće heroje, djecu oboljelu od 
raka koja prolaze teško i zahtjevno 
bolničko liječenje, uljepšati im boravak 
na Odjeljenju i stvoriti pozitivne 
uspomene na bolnicu. 

Međunarodni dan 
djeteta
O VAŽNOSTI PODRŠKE

Međunarodni dan djeteta, obilježili 
smo u Prvoj osnovnoj školi u 
Srebreniku sa učenicima IIIb razreda. 

Razgovarali smo o pravu na zdravlje, 
posebno naglasivši važnost podrške 
za djecu oboljelu od raka. Draga djeco, 
hvala na riječima podrške, želji da 
razumijete i pomognete drugarima. 
Uz vas djeca oboljela od raka imaju 
ljepše djetinjstvo. Menadžmentu 
škole se zahvaljujujemo na pozivu i 
saradnji! Na drugoj strani, u Sarajevu, 
Međunarodni dan djeteta obilježen 
je posjetom predstavnika Osnovne 
škole Mehmed Handžić Roditeljskoj 
kući gdje su mališanima i njihovim 
porodicama uputili poruke podrške uz 
želje za brzo ozdravljenje!

dramski studio Mali 
princ
ČETIRI PREMIJERE

Prošlogodišnju pozorišnu sezonu 
u Bihaću dramski studio Mali princ 
završio je sa četiri premijere, a 
sezona je bila specifična po tome 
što je bila humanitarnog karaktera i 
sva sredstva prikupljena od prodaje 
ulaznica donirana su Udruženju 
Srce za djecu oboljelu od raka. Mi 
se možemo pohvaliti da smo bili na 
jednoj od premijera i sa punim pravom 
kažemo da je predstava više nego 
izvrsna. Istinski smo uživali u dječijem 
performansu. 

Nema Problema Onlus
VELIKI OSMJESI ASJE I ANESA
Glavni cilj posjete predstavnika 
Udruženja italijanskoj Bolonji bio je 
nastavak saradnje sa udruženjima 
Ageop Ricerca i Croce Verde Meldola 

Predappio i traženje načina za njeno 
unapređenje i razmjenu medicinskog 
znanja između naših bolnica. Tokom 
posjete bili smo u bolnici Sant’Orsola 
i Institutu za ortopediju Rizzoli. Italija 
godinama pomaže BiH i djecu koja su 
trebala izmještanje na liječenje. Od 
2012. je, u sklopu projekta AMRA, 
čiji smo jedan od potpisnika i nosioca, 
besplatno izmješteno 10 djece iz 
BiH. Posjetili smo i rehabilitaciono-
rekrativni Dynamo Camp za djecu 
nakon dugotrajnih liječenja.
U Italiji smo obišli i djecu koja 
se tu trenutno liječe i njihove 
roditelje. Posebno smo zahvalni 
bosansko-italijanskom udruženju 
Nema Problema Onlus i njihovim 
volonterima na gostoprimstvu i 
nesebičnoj pomoći koju pružaju bh. 
porodicama tokom i nakon boravka 
u Italiji. Lijepom okupljanju i druženju 
Bosanaca i Hercegovaca pridružila 
se i v. d. generalnog konzula BiH u 
Milanu, Jasna Martinčević. Najveća 
nagrada su nam vesela i nasmijana 
lica Anesa Begića i Asje Čengić koji 
su se obradovali, ne samo poklonima, 
nego i poznatim licima iz domovine!

Business Women of BiH
KAD SE SVE SPOJI

Udruženje Business Women of 
Bosnia and Herzegovina u Beču 
organizovalo je mali humanitarni 
event za naše Udruženje. Spojili su 
se dobar duh, želja da se pomogne 
mališanima u domovini i topla srca 

naših Bosanki i Hercegovki. Hvala 
im od srca što su se ujedinile u ovoj 
predivnoj misiji, hvala za prikupljene 
donacije, a prije svega hvala im što 
ne zaboravljaju naše hrabre mališane. 
Hvala i našoj dragoj Lejli Kamerić što i 
dalje na radi na misiji i viziji Udruženja 
i van granica BiH.

Crni vrh Tešanj
ZAJEDNO ZA TUZLU

Odred izviđača Crni vrh Tešanj 
organizovao je prodaju kolača u 
Tešnju i sav prikupljen novac su 
donirali Udruženju za izgradnju 
roditeljske kuće u Tuzli. 

Izložba alexa Elenea
MOVING FORWARD

Gost prošlogodišnje Modula memorije 
bio je Alex Elene, muzičar koji je 
1994. tokom rata u BiH sa Bruceom 
Dickinsonom održao koncert u 
sarajevskom BKC-u i jedan od aktera 
filma Scream for me Sarajevo. On je 
u Umjetničkoj galeriji BiH postavio 
izložbu fotografija Moving forward. 
Alexov rad je često vezan za rad sa 
djecom i za humanitarne svrhe, pa je 
tako i ovaj put, u saradnji sa Modulom 

ViJesTi

memorije, njegova umjetnost 
pomogla onima kojima je to potrebno. 
Izložene fotografije posjetitelji su 
mogli kupiti po narudžbi, a novac od 
prodaje doniran je Udruženju Srce za 
djecu oboljelu od raka.

druženje u Tuzli
IVANA I EMINA UZ NAS

Veliko zadovoljstvo nam je biti dijelom 
promocije knjige dvije sjajne hrvatske 
autorice, Ivane Šešo i Emine Pršić, 
u Američkom kutku u Tuzli. Novac 
od prodaje jedne od njihovih knjiga 
ovaj sjajan dvojac je donirao našem 
Udruženju. Svakako se radujemo 
budućim susretima i jačanju ovog 
novog, ali divnog prijateljstva.

Trka na jahorini
POZNATI I ODGOVORNI

Ovogodišnja Trka poznatih na 
Jahorini je imala i društveno-
odgovorni karakter, pa je sav novac 
od prikupljenih kotizacija dodijeljen u 
humanitarne svrhe. Ček je dodijeljen 
Fikretu Kubatu, direktoru Udruženja 
Srce za djecu oboljelu od raka. 

Nenadmašni volonteri
ZLATO ZA ZLATO
Volonteri Udruženja Srce za djecu 
okupili su se u našim prostorijama 
na radionici izrade zlatne vrpce u 
znak podrške djeci oboljeloj od raka, 
ali i simbolično pružajući podršku 
u susret Zlatnom septembru, 
mjesecu podizanja svijesti o dječijem 

raku. Hvala našim volonterima na 
predivnom druženju.

Super ideje
HUMANITARNI TRENING

BTC Fitness u saradnji sa Progress 
Functional Training Centrom 
organizovali su humanitarni trening 
na kojem su prikupljali sredstva za 
pomoć Udruženju Srce za djecu 
oboljelu od raka. Hvala od srca za 
super ideju i volju da budu od koristi 
najosjetljivijim članovima društvene 
zajednice.

rukometni veterani
SRCE BOSNE

Muški rukometni klub veterana Borac 
Travnik je organizovao Međunarodni 
turnir rukometnih veterana Srce 
Bosne. Učesnici turnira donirali su 

sredstva za podršku Udruženju i djeci 
oboljeloj od raka u iznosu od 1.000 
KM. 

Podrška MladiCama
ZRNO SREĆE

Humanitarna organizacija Zrno sreće 
podržala je naše MladiCe, mlade 
liječene od raka u djetinjstvu. Za 
njihove potrebe donirala je 1.000 
švicarskih franaka. Hvala mnogo što 
mislite i na našu snagu, naše MladiCe 
koje predano volontiraju i daju nadu 
djeci i roditeljima koji trenutno prolaze 
svoje liječenje.

Nove čvrste veze
ISKRENA SRCA

Članovi Udruženja bili su u oktobru 
2019. gosti u TV Bingo Showu 
Lutrije Bosne i Hercegovine u kojem 
su izvučeni dobici vanrednog kola. 
Kao uvod u to, uposlenici Lutrije 
BiH posjetili su Roditeljsku kuću 
i za njene stanare donijeli mnogo 
poklona i potrepština. Tokom posjete 
uspostavljena su brojna prijateljstva, a 
osmijesi u igri koji su ostali zapečaćeni 
u srcima uposlenika Lutrije i naših 
mališana, čvrsta su veza između 
dobrih i iskrenih srca.

ViJesTi

Metromedija i 
Europlakat
NEMJERLJIVA PODRŠKA

Posjetili smo i naše velike prijatelje 
iz Metromedije i Europlakata. Ove 
dvije kompanije su velika podrška 
Udruženju tokom promotivnih 
kampanja jer nam svoj medijski 

prostor ustupaju potpuno besplatno. 
Stoga, najmanje što smo mogli učiniti 
za njih jeste da im uručimo zahvalnice, 
jer je njihova podrška djeci oboljeloj od 
raka zaista velika i nemjerljiva.

Psihološki aspekt 
maligniteta
SREDNJOŠKOLCI ŽELE ZNATI
Zahvaljujemo se Mašinskoj školi 
iz Tuzle i Ugostiteljsko-turističkoj 
školi Sarajevo na pozivu da održimo 

predavanje u njihovim institucijama. 
Bilo nam je zadovoljstvo družiti se 
sa njima i pričati o temi psihološki 
aspekt maligniteta kod djece i mladih. 
O tome smo pričali tokom Zlatnog 
septembra u 10 srednjih škola sa 
područja Tuzlanskog kantona, a 
nastavljamo pričati o tome i dalje, jer 
svaki dan je dan za podizanje svijesti. 
Naši hrabri heroji to zaslužuju. Zaista 
smo presretni kada vidimo koliko su 
srednjoškolci zainteresovani za temu 
dječijeg raka, pažljivo slušaju i spremni 
su biti podrška.

ViJesTi

Dragi

prijatelji, donatori,

volonteri i partneriHvala vam

od srca!



Meni je potrebna dugotrajna fizikalna terapija, podrška 
društva i cjeloživotno praćenje zbog mogućih kasnih 
posljedica liječenja.

Meni je potrebno cjeloživotno praćenje zbog mogućih 
kasnih posljedica liječenja, adekvatna procjena 
invaliditeta i stručno osposobljavanje.

Meni je potrebna rehabilitacija, resocijalizacija i 
cjeloživotno praćenje zbog mogućih kasnih posljedica 
liječenja.

Nama je potrebna psihosocijalna pomoć te razumijevanje 
društva i podrška relevantnih institucija.

KAKO DONIRATI?

Vaša donacija u novcu može biti za projektne aktivnosti Udruženja ili, specifično, za rad Roditeljske kuće.

Za projektne aktivnosti Udruženja:
(*molimo vas da na uplatnom nalogu navedete za 
koju aktivnost želite donirati novac)

Uplate iz BiH
161 00000 388 900 27
Raiffeisen bank d.d. BiH

Uplate iz inostranstva
BA39161 00000 388 900 27   
SWIFT code RZBABA2S    
Raiffeisen bank d.d. BiH,
Zmaja od Bosne bb, 71000 Sarajevo
Bosnia and Herzegovina

Uplate iz BiH
161 00000 388 901 24
Raiffeisen bank d.d. BiH

Uplate iz inostranstva
BA39161 00000 388 901 24   
SWIFT code RZBABA2S    
Raiffeisen bank d.d. BiH,
Zmaja od Bosne bb, 71000 Sarajevo
Bosnia and Herzegovina

Za Roditeljsku kuću:

Pozivom na jedinstveni HUMANITARNI
broj donirate 2KM*

* Usluga je dostupna za korisnike tri glavna
   operatera - BH Telecom, Eronet i M:tel.17010

Vaša donacija mogu biti profesionalne usluge, te vještine i znanja koje posjedujete, a koje bi mogle olakšati 
rad Udruženja i biti od koristi našim članovima i korisnicima.

Molimo Vas da nas kontaktirate za sve dodatne informacije. 033 215 416  info@srcezadjecu.ba

Donirati možete i prehrambene proizvode, higijenske potrepštine, medicinsku opremu i lijekove, odjeću, 
igračke i knjige. Molimo Vas da nas kontaktirate prije doniranja, pošto donacije ovakve vrste podliježu 

standardima i procedurama koje moramo ispoštovati.

Molimo Vas da nas kontaktirate za sve dodatne informacije. 033 215 416  info@srcezadjecu.ba

033 215 416  info@srcezadjecu.ba

U okviru projekta „Moja kosa, tvoja kosa“ možete donirati kosu za potrebe izrade medicinskih perika za svu 
djecu koja imaju privremeni ili trajni gubitak kose. Sve perike za djecu izrađuju se od Vaše donirane kose u 

našoj radionici na adresi Himze Polovine 21, Sarajevo.

Molimo Vas da nas kontaktirate za sve dodatne informacije.

Naša je primarna obaveza da donirana sredstva utrošimo u skladu s propisanim procedurama, odgovorno i 
transparentno. Bez obzira na koju se od kategorija donacija opredijelite, Vaše je pravo da dobijete povratne 

informacije o utrošku doniranih sredstava.



* Cijena poziva je 2KM
 Usluga je dostupna za korisnike tri glavna  operatera - BH Telecom, Eronet i M:tel.

